
[bookmark: _Toc132404409][bookmark: _Toc132404692]ምስጋና
ከሁሉም በላይ አስጀምረህ ያስፈፀምኸኝ ልዑል እግዚአብሔር ሆይ! ክብርና ምስጋና ላንተ ይሁን፡፡
በዚህጥናት ከርዕስ መረጣ ጀምሮ እስከ መጨረሻው ድረስ በቂ ጊዜ በመስጠት፣ቅንነት በተሞላበት መልኩ መረጃዎችንና ጠቃሚ ሙያዊ አስተያየቶችን ለሰጡኝ፣ሰለቸኝ፣ደከመኝ ሳይሉ ጥናቱ ለዚህ እንዲበቃ ላገዙኝ አማካሪዬ ማረው ዓለሙ (ዶ/ር) ምስጋናዬ የላቀ ነው፡፡
በመቀጠልም ለጥረቴ መሳካት ከጎኔ በመሆን አስፈላጊውን ድጋፍ በመስጠት ላበረታታችሁኝ ውድ እናቴ የዘብነሽ በላይ፣ባለቤቴ ስመኝ ተረፈና ቤተሰቦቼ በሙሉ ልባዊ ምስጋና ይድረሳችሁ፡፡
በመጨረሻም ለጥናቱ በተመረጠው ትምህርትቤት መማሪያ ክፍሎች ውስጥ ተገቢ መረጃ መሰብሰብ እንድችል አስፈላጊውን ትብብር ላደረጋችሁልኝ የስራ ባልደረቦቼ፣ የትምህርትቤቱ አስተዳድርና ለጥናቱ ተሳታፊ ተማሪዎች ምስጋናዬ ከልብ ነው፡፡









[bookmark: _Toc132404410][bookmark: _Toc132404693]አህጽሮተ-ጥናት
የዚህ ጥናት ዋና ዓላማ በአማርኛ ቋንቋ ትምህርት የማስተሳሰር ብልሀትን በመጠቀም አንብቦ መረዳትን መማርየተማሪዎችን የአንብቦ መረዳት ችሎታ ለማጎልበት የሚኖረውን ሚና መፈተሽ ነው፡፡ ዓለማውን ለማሳካትም ፍትነት መሰል(Quasi-experiment) የጥናቱ ንድፍ ተግባራዊ ሆኗል፡፡ የጥናቱ ተሳታፊዎች የይስማላ አጠቃላይ ከፍተኛ ትምህርት መሰናዶና ሁለተኛ ደረጃ ትምህርትቤት በ2011ዓ.ም በዘጠነኛ ክፍል ሲማሩ የነበሩ በ18 የመማሪያ ክፍሎች ከሚገኙ 936 ተማሪዎች መካከል በተራ የእጣ ንሞና ዘዴ በተመረጡ ሁለት መማሪያ ክፍሎች የተገኙ 104 ተማሪዎች ናቸው፡፡ በመሆኑም በማስተሳሰር ብልሀት አንብቦ መረዳትን የሚማር ቡድንና ያለማስተሳሰር ብልሀት በተለመደው መንገድ አንብቦ መረዳትን የሚማር ቡድን በማድረግ የአንብቦ መረዳት ክሂል ትምህርትን እያንዳንዱ ቡድን በ4 ሳምንታት ለ12 ክፍለ ጊዜያት ተምረዋል፡፡ከተሳታፊዎቹም ቅድመትምህርትና ድህረትምህርት የአንብቦ መረዳት ችሎታ በፈተና ተለክተው መረጃዎች ተሰብስበዋል፡፡ መረጃዎቹም በአማካይ ውጤት፣ መደበኛ ልይይት፣ በባዕድ ናሙና ቲ-ቴስት ተሰልተው ተተንትነዋል፡፡ የጥናቱ ግኘት እንዳመለከተውም ያለማስተሳሰር ብልሀት በተለመደው መንገድ አንብቦ መረዳትን ከተማሩት ተማሪዎች ይልቅ በማስተሳሰር ብልሀት አንብቦ መረዳትን የተማሩት በአንብቦ መረዳት ችሎታቸው ጉልህ መሻሻል አሳይተዋል፡፡ ከጥናቱ ግኝት በመነሳት በአማርኛ ቋንቋ ትምህርት በማስተሳሰር ብልሀት አንብቦ መረዳትን መማር የተማሪዎችን የአንብቦ መረዳት ችሎታ ያዳብራል፡፡ ከግኝቱ በመነሳትም የአማርኛ ቋንቋ መምህራን የማስተሳሰር ብልሀትን ተጠቅመው ተማሪዎችን ቢያስተምሩ፤ የአማርኛ ቋንቋ ሥርዓተ-ትምህርት ባለሙያዎችና የመማሪያ ማስተማሪያ መጽሀፍት አዘጋጆችም የአንብቦ መረዳት ክሂል ማለማመጃ ርዕሰ ጉዳዮችን ሲመርጡና ተግባራትን ሲያዘጋጁ የማስተሳሰር ብልሀትን ለአንብቦ መረዳት ማስተማሪያ ቢጠቀሙበት የተማሪዎች የአንብቦ መረዳት ችሎታ ሊሻሻል እንደሚችል ስነትምህርትዊ የመፍትሄ ሀሳቦች ተጠቁመዋል፤ የወደፊት የምርምር አቅጣጫዎችም ተመላክተዋል፡፡

1.1 [bookmark: _Toc132404413][bookmark: _Toc132404696]የጥናቱ ዳራ
      በርካታ ጥናቶች እንደሚያሳዩት አንብቦ መረዳትን ከሚያጎለብቱ የአንብቦ መረዳት ብልሃቶች መካከል የማስተሳሰር ብልሃት (connection strategy) አንዱ ነው (ሀርቬይና ጎዲስ፣ 2000)፡፡ ኮንለሌይ(1992)፣ አሎካሊ(2012) እና አጀድሄ (2006) እንደገለጹት በአንብቦ መረዳት ሂደት አንብቦ መረዳትን ለማጎልበት የሚያስችሉ የተለያዩ ብልሀቶች ቢኖሩም የአንባቢውን የቀደመ እውቀት በማነሳሳት ወይም በመገንባት አዲስ ከሚቀርበው እውቀትጋር ማስተሳሰር መዘንጋት የሌለበት ቁልፍ ጉዳይ ነው፤ ምክንያቱም የቀደመ እውቀት በአንብቦ መረዳትላይ የሚያሳድረው ተጽዕኖ ከፍተኛ ነው፡፡ በመሆኑም የማስተሳሰር ብልሀት የቀደመ እውቀትን በመቀስቀስ አዲስ ከሚነበበው የቴክስት እውቀት (መረጃ) ጋር ትስስር የመፍጠር ሂደት ነው (ሀርቬይና ጎዲስ፣ 2000)፡፡ የቀደመ እውቀትን መጠቀም መሰረቱ የስኬማ ንድፈሀሳብ ነው (ኮንሌይ 1992፣ አጅድሄ 2006)፡፡ ስለዚህ የማስተሳሰር ብልሀት መነሻ ንድፈ ሀሳብ የስኬማ ንድፈ ሀሳብ (schema theory) ነው (ሀርቬይና ጎዲስ 2000)፡፡

      አጅድሄ (2003) እንደገለጹት የስኬማ ንድፈሀሳብ ብቅያለው በ18ኛው ክፍለ ዘመን በአማኑኤል ካንት አማካኝነት ነው፡፡ ይሁንእንጂ ባርሌት በሂደት በ1932 ዝርዝር ነገሮችን የያዘና የተለያዩ እውነተኛ ግኝቶችን መሰረት ያደረገ (Remembering) የተባለ መጽሀፍ በማሳተም አሳይቷል፡፡ እንደአጅዳሄ (2003) ገለፃ የስኬማ ንድፈሀሳብ የአንድ ነገር ሁነት ቅርጽ የሚይዘው በቀደመ እውቀት ነው፡፡ ይህ የቀደመ እውቀት የሚመጣው ደግሞ በአዕምሮ ውስጥ ባለ የተለየ ስኬማቲክ ማፕነው (አጅድሄ፣ 2003)፡፡

የስኬማ ንድፈሀሳብ አንባቢዎች ከቴክስቱ ለመማር የቀደመ እውቀታቸውንና ዳራቸውን (ስኬማቸውን) እንዴት ከአዲሱ ቴክስትጋር በማስተሳሰር እንደሚጠቀሙ የሚገልጽ ነው (ሩሜልኸርት፣1980)፡፡ በስኬማ ንድፈሀሳብ መሰረት በሚነበበው ቴክስትና በአንባቢዎች የቀደመ እውቀት መካከል ትስስር በመፍጠር ማንበብ የአንብቦ መረዳት ችሎታን ያጎለብታል (ያመጣል)፡፡ ግሪሌት (1995) እንደገለፁት  አንብቦ መረዳት የራስን የማንበብ ዳራ ከሚነበበው ቴክስት ይዘት ጋር ለማገናዘብና ለማዛመድ መጣርን የሚሻ ክንውን ነው፡፡ ስለዚህ ተማሪዎች ይህን መሠረታዊ ሀሳብ ተረድተው በሚያነቡት ቴክስትና ከማህበረ ባህላዊ ዳራቸውጋር ትስስር ፈጥረው በማንበብ መገንዘብ እንዲችሉ መምህራን ወደዚህ ሁኔታ የሚያደርሱ ጥያቄዎችንና ልዩልዩ ተግባራትን መንደፍ ይጠበቅባቸዋል፡፡

እንግዳ (1992) በበኩላቸው ጉትዝንና ሮዝማንን ጠቅሰው የቀደመ እውቀት ለአንብኖ መረዳት ያለውን ሚና አስመልክተው ሲገልጹ የቀዳሚ እውቀት ክምችት (ስኬማ) የአንባቢውን የትኩረት አድማስ ለመወሰንና አዲሱን ግብዓት ከቀዳሚ እውቀት ጋር ለማጣጣም ያግዛል፡፡ በተለይም አንባቢው በሚያነብበት ጊዜ በስራ ላይ እየዋለ ያለው ተዛማጅ ዳራዊ እውቀት (activated shema) አንባቢው በሚያገኘው ግብዓት መካከል አስቀድሞ በሚገምተው መሰረት ሊያተኩርበት የሚገባውን የጽሁፍ ክፍል ለመምረጥ ያስችላል፡፡

ስኬማቲክ ማፕ (schematic map) እንደ ቅድመ ንባብ ቴክኒክ ስለሚጠቅም ተማሪዎች በርዕሰ ጉዳዩ ዙሪያ የሚያያዙ ጽንሰ ሀሳቦችን በመለየት እንዲያነቡ በመርዳት ለአንብቦ መረዳት ችሎታ መዳበር የበኩሉን አስተዋጽኦ እንደሚያበረክት ስልበርስቴን (1994) ያስገነዝባሉ፡፡ ተማሪዎች ወደ ንባብ ከመሄዳቸው በፊት በቅድሚ በጽሁፉ ዙሪያ ያላቸውን እውቀት እንዲጠቀሙ ማመቻቸት በንባብ ጊዜና ከንባብ በኋላ የሚከናወኑ ተግባራትን ቀልጣፋ ያደርጋቸዋል፡፡ ይህንን አስመልክቶም ኤበርሶልድ (1997) እንዳብራሩት በቅድመ ንባብ ሂደት ተማሪዎች ከቀረበው ጽሁፍ ይዘት ጋር እንዲተዋወቁ ያደርጋል፡፡ 

ማንኛውም ሰው ስለነገሮች የቀደመ እውቀት አለው፡፡ በትምህርትቤትም ተማሪዎች ስለቴክስቶች ይዘትና አደረጃጀት ስኬማታ አላቸው፡፡ በመሆኑም በክፍል ውስጥ የሚማሩ ተማሪዎች ስለሚያነቡት ጽሁፍ የቀደመ እውቀት ይኖራቸዋል፡፡ ስለዚህ ይህን የቀደመ እውቀታቸውን በመቀስቀስና በመገንባት አዲስ ከሚያነቡት ጽሁፍ መረጃ (እውቀት) ጋር እንዲያስተሳስሩት ማድረግ የመምህራን ሚና ነው (አጅድሄ፣ 2006)፡፡
በመሆኑም ስኬማ በአንባቢዎች አዕምሮ ውስጥ የሚገኝን የእውቀት መዋቅር የሚገልጽ ሲሆን መዋቅሩም አንባቢዎች ቀደምት እውቀታቸውን ከአዲሱ መረጃጋር እንዲያስተሳስሩ የሚፈቅድ ነው፡፡ በስኬማ ንደፈሀሳብ መሰረት የቀደምት እውቀት መዋቅሮች ለአንብቦ መረዳት ትልቅ ጠቀሜታ አላቸው፡፡ ዳራዊ እውቀትንና የቀደመ ልምድን ከቴክስትጋር ማስተሳሰር ከቴክስቱ የሚገኘውን አዲስ መረጃ ለማሳለጥ ያስችላል፡፡ በመሆኑም የስኬማ ንድፈሀሳብ በይዘት እውቀትና በአንባቢ ፍላጎት መካከል ትስስር መኖሩን ስለሚያመለክት የይዘት እንግዳ አለመሆን፣መረዳት፣ማስታዎስ እና መተንበይም ያስችላል፡፡ 
ፕሬስሊይ (1998) እንዳብራሩት ስኬማን መቀስቀስ ወይም ማንቃት በአንብቦ መረዳት፣ በማንበብ ትኩረትና ያነበቡትን በማስታዎስ እረገድ ድራማዊ ተፅዕኖ ያሳድራል፡፡ በመሆኑም መምህራን ተማሪዎች የቀደመ ስኬማቸውን ከአዲሱ ጽሁፍ ሀሳብጋር እንዲያስተሳስሩ ማበረታታት አለባቸው፡፡ አንባቢዎች ቴክስትን ለመረዳት የግድ ከቀደመ እውቀታቸው በመነሳት አዕምሯዊ ምስል መፍጠር አለባቸው፡፡ እንደፕሬስሊይ (1998) አንድን ጽሁፍ አንብቦ ትርጉም ለማዋቀር ከአንባቢ አንባቢ በስኬማ መለያየት ምክንያት ይለያያል፡፡ በመሆኑም መምህራን ተማሪዎች የተለያየ ዳራዊ እውቀት እንዳላቸውና ዳራዊ እውቀታቸውን ወደትምህርትቤት በማምጣት ቴክስትን ለማንበብ እንዲጠቀሙበት በማድረግ በኩል ግንዛቤ መፍጠር አለባቸው፡፡
ስኬማ ተማሪዎች ከዚህ በፊት ያላቸውን እውቀት፣ ልምድ አሁን የሚያነቡትን የቴክስት ሀሳብ ለመረዳት የሚያግዝ የመረጃ ጥርቅም ነው፡፡ በመሆኑም የቀደመ ልምድና የቀደመ እውቀት በማንበብና በአጠቃላይ በመማር ሂደት ላይ ከፍተኛ የሆነ አዎንታዊ ተፅዕኖ ያሳድራል (ሀርቬይና ጎዲስ፣ 2000)፡፡ ስለአንድ ጉዳይ ስኬማ ሳይኖር አንብቦ መረዳትን በቀላሉ ማግኘት አይቻልም፤ የቀደመ እውቀትን ከሚነበበው ጽሁፍጋር ማስተሳሰር ያስፈልጋል፡፡ ኬኒ እና ዘመርማን (1997) እንደሚያብራሩት ስኬማ የአዕምሮ ውስጥ ቤት ወይም የመረጃ ቋት ሲሆን አንባቢዎችን ትርጉም ለመፍጠር ያግዛል፡፡ በመሆኑም የማስተሳሰር ብልሀትን መጠቀም ለአንብቦ መረዳት ከፍተኛ አስተዋጽኦ አለው (ኬኒና ዘመርማን፣1997)፡፡
የማስተሳሰር ብልሀት ተማሪዎች አንብበው ለመረዳት ከሚያግዙና በጣም በቀላሉ ሊተገበሩ ከሚችሉ ብልሀቶች (accessible strategies) ውስጥ አንዱ ነው (ኬኒና ዘመርማን፣1997)፡፡ የማስተሳሰር ብልሀት በጣም ጠቃሚ የሆነ የአንብቦ መረዳት ብልሀት ሲሆን በተለይም ለአንደኛ ደረጃ ትምህርትቤት ተማሪዎች የሚያነቡትን ጽሁፍ ትርጉም ለማግኘት አዎንታዊ ሚና ይጫዎታል (ሄሪና ፕሬስሊይ፣1991)፡፡

በአንብቦ መረዳት ሂደት ስለዓለም በቂ የሆነ እውቀት መኖርን ይጠይቃል፡፡ ፒርሰን (1984) እንዳብራሩት አንባቢዎች በአንብቦ መረዳት ደካማ ከሚሆኑበት መሰረታዊ ምክንያቶች ውስጥ አንዱ ስለጽሁፉ ሀሳብ አስፈላጊና በቂ የሆነ ስኬማታ አለመኖር ነው፡፡ አንብቦ መረዳት የጽሁፉን ተራ ሀሳብ ከመረዳትና ከመተርጎም ባለፈ ጥልቅ ሀሳብንም ጭምር መስጥሮ ማውጣት መቻል ነው፡፡ ነገርግን ይህን ክህሎት ከታለመው ግብ ለማድረስ አንባቢዎች የማንበብ ዳራቸውን ከሚነበበው ጽሁፍጋር ማስተሳሰር (make connection) ይኖርባቸዋል፡፡ በመሆኑም ተማሪዎች ወይም አንባቢዎች ይህን ፅንስ ሀሳብ ተረድተው የሚያነቡትን ጽሁፍ ከግል ገጠመኛቸው፣ ከግልልምዳቸው፣ ከቀደመ እውቀታቸው ጋር አስተሳስረው (አዛምደው) ማንበብ ይጠበቅባቸዋል (ናታል፣1996 እና ካሬል፣1983)፡፡

ጥሩአንባቢዎች አንድን ጽሁፍ አንብበው ለመረዳት የቀደመ እውቀታቸውንና ልምዳቸውን  ከሚነበበው ጽሁፍጋር ያስተሳስራሉ፡፡ ጽሁፉ በዳራዊ እውቀታቸውና ልምዳቸው መሠረት  ትርጉም እስኪፈጥርላቸው ድረስ ያለምንም ማቋረጥ ማንበባቸውን ይታገላሉ፤በሌላ በኩል ወይም አባባል የሚያደናግራቸውን ለመረዳት የቀደመ እውቀታቸውን ይጠቀማሉ፡፡ ተማሪዎች ከጽሁፉጋር እንዴት ትስስር መፍጠር እንደሚችሉ ማስተማር የሚያነቡትን ጽሁፍ በቀላሉ ለመረዳት ያግዛቸዋል (ሀርቬይና ጎዲስ፣2000)፡፡ ስለሚነበበው ጽሁፍበቂ የሆነ የቀደመ እውቀትና ልምድ መኖር የጥሩ ማስተማር ብልሀት መነሻ ቦታነው፡፡ ምክንያቱም እያንዳንዱ ተማሪ የራሱ የሆነ  ልምድና ዳራዊ እውቀት ስላላው ነው (ሀርቬይና ጎዲስ፣2000)፡፡

እንደሀርቬይናጎዲስ (2000) አገላለፅ ተማሪዎች በሚያነቡበት ጊዜ ዳራዊ እውቀታቸውን፣ ልምዳቸውንና ስለውጭው ዓለም ያላቸውን እውቀት ከሚነበበው ጽሁፍ ጋር ማስተሳሰር ይጠበቅባቸዋል፡፡ ጥሩ አንባቢዎች ትርጉም ያለው ማንበብ ለማካሄድ በሚነበበው ጽሁፍ እና  በልምዳችው፣እንዲሁም በቀደመ እውቀታችው መካከል ትስስር ይፈጥራሉ፡፡ ውጤታማ መምህር ተማሪዎች በሚያነቡት ጽሁፍና በግላዊ ህይወታችው፣ ልምዳቸው መካከል ትስስር እንዲፈጥሩ ያግዛል (ስኖው፣ 2002)፡፡

ፕሬስሊይ (2002) እንደገለጹት ብቁ አንባቢዎች በሚያነቡበት ጊዜ የሚፈጥሯቸው የማስተሳሰር አይነቶች(connection types)ሶስት ሲሆኑ የመጀመሪያው በጽሁፍና በራስ (በአንባቢዎች መካከል) የሚፈጠር ትስስር (text-to-sel fconnection)፣ሁለተኛው በጽሁፍናበጽሁፍ መካከል የሚፈጠር ትስስር (text-to-text connection) እና ሶስተኛው ደግሞ በጽሁፍ እና በገሀዱዓለም መካከልየሚፈጠር ትስስር (text-to-world connection) ናቸው፡፡ ኬኒና ዘመርማን (1997) እንደገለፁት ተማሪዎች ጽሁፍን አንብበው ለመረዳት ሶስቱን የማስተሳሰር አይነቶች (connection types) መፍጠር ይጠበቅባቸዋል፡፡ እነዚህም ጽሁፍን-ከራስ ጋር ማስተሳሰር የመጀመሪያው ሲሆን አንባቢዎች የቀደመ እውቀታችውንና ግላዊ ልምዳችውን ከሚነበበው አዲስ ጽሁፍ ጋር አስተሳስረው የሚያነቡበት ሂደት ነው፡፡
ሁለተኛው ጽሁፍን-ከጽሁፍ ጋር ማስተሳሰር (text-to-text connection) ሲሆን ይህ ደግሞ አንባቢዎች በሚያነቡበት ጊዜ ከዚህ በፊት ያነበቡትን ጽሁፍ ተመሳሳይ ደራሲ፣ታሪኩ ተመሳሳይ ዘውግ ያለው መሆኑንና ምናልባትም ተመሳሳይ ርዕስ፣ መሆኑን ያስታውሳሉ፤ በመሆኑም አንባቢዎች ቀደምብለው ያነበቡትን ጽሁፍ ልምድ፣ የቀደመ እውቀት ወደሚነበበው አዲስ ጽሁፍ በማምጣት እያስተሳሰሩ የሚያነቡበት ሂደት ነው፡፡በዚህ ጊዜ አንባቢዎች የሚያነቡት የአዲሱ ጽሁፍ መረጃ ከዚህ በፊት ካነበቡት ጽሁፍ ወይም ከሚያውቁት መረጃ ጋር እንዴት እንደሚገናኝ (እንደሚተሳሰር) አርቆ ማሰብን ይጠይቃል፡፡

ሶስተኛው ደግሞ ጽሁፍን-ከገሀዱ አለምጋር ማስተሳሰር (text-to-world connection) ይባላል፡፡ ይህ በጣም ትልቁ የማስተሳሰር አይነት ሲሆን አንባቢዎች የማንበብ ሁኔታን (reading situation) ማምጣትን የሚሻ ነው፡፡ ከግላዊ ልምድና ዳራዊ እውቀት ባሻገር በአለም ላይ ከሚሰሩ ስራዎች፣ ከማህበረሰቡ፣ ሌሎችም ከሚፈፅሟችው ሁነቶች፣ ከቴሌቪዠን፣ ከፊልምወዘተ… አንባቢዎች የተማሩትን ከሚነበበው አዲስ ጽሁፍጋር እያስተሳሰሩ የሚያነቡበት ሂደት ነው፡፡

የዚህ ጥናት ዋና ትኩረት የስኬማ ንድፈ ሀሳብ (schema theory)ን መሰረት ያደረገውን የማስተሳሰር ብልሃት የተማሪዎችን የአንብቦ መረዳት ችሎታ ለማጎልበት ያለው ሚና ላይ ፍትነት መሰል ጥናት (quasi experiment) በማካሄድ ብልሀቱ ለአንብቦ መረዳት ያለውን ሚና በመፈተሽ ነው፡፡
1.2 [bookmark: _Toc132404414][bookmark: _Toc132404697]የጥናቱ መነሻ ችግር
የአንብቦ መረዳት ችሎታ ተማሪዎች ለየክፍል ደረጃው የሚዘጋጁትን የተለያዩ ቴክስቶች ያለምንም ችግር አንብበው ሀሳቡን መረዳት፣ መተርጎም፣ማብራራት፣መቻልን አጠቃሎ የያዘ መሆኑን በድሉ (1988) በጥናታቸው አብራርተዋል፡፡ ዩኒስኮ (2000)ን ዋቢ በማድረግ ሰይድ (2006) እንደገለጹት ተማሪዎች ባላቸው የአንብቦ መረዳት ችግር ምክንያት በትምህርታቸው መውደቅና የሚማሩትን ትምህርት አይነት አለመረዳት ችግር ያጋጥማቸዋል፡፡ በመሆኑም በስነ ትምህርታዊ አተያይ ማህበራዊም ሆነ አካዳሚያዊ እድገታቸው ላይ ማንበብ ከፍተኛ ሚና ይጫወታል፡፡ ኮንሊ ይ(1992) እንደገለፁት አንብቦ መረዳት ለቋንቋ ትምህርት እድገት መሰረት ነው፡፡ በመሆኑም የአንብቦ መረዳት ችግር ያለባቸው ተማሪዎች የሌሎች ክሂሎች ችግር ሊገጥማቸው ስለሚችል ለቋንቋ አጠቃላይ ትምህርት ተፅዕኖ ያሳድራል፡፡ ከዚህ በተጨማሪም አብዛኛዎቹ የሁለተኛ ደረጃ ትምህርትቤት ተማሪዎች ለክፍል ደረጃው የሚመጥን የአንብቦ መረዳት ችሎታ የላቸውም፡፡

እንደኮንሊይ (1992) አገላለጽ አንባቢዎች የቀደመ እውቀታቸውን አዲስ ከሚነበበው ጽሁፍ ጋር ማስተሳሰር ካልቻሉ አዲስ እውቀት የማግኘት እድላቸው ዝቅተኛ ይሆናል፡፡ ስኖው (2002) እንደገለጹት ጥሩ አንባቢዎች የሚያነቡትን ጽሁፍ በመረጃ የማስደገፍ ብሎም ከዳራዊ እውቀታቸው ጋር የማስተሳሰርና የማዛመድ ዝንባሌ ይታይባችዋል፡፡ በአንፃሩ ደካማ አንባቢዎች በተከታታይ ከቀደመ እውቀታችው ጋር የማያዛምዱና አግባብነት ባለው መረጃ የማያስደግፉ እንዲሁም ወደአንብቦ መረዳት ውድቀት የሚያመሩ ናችው፡፡ 
ተማሪዎች በትምህርትቤት ቆይታቸው የአንብቦ መረዳት ችሎታቸው ተፈላጊ ደረጃላይ አለመድረሱን ያመላከቱ ጥናቶች አሉ (ኮንሊይ1992)፡፡ ጎቭና ዊተርበርግ (2011) እንደገለጹት በአሁኑ ጊዜ ጥናቶች እንደሚያሳዩት ህጻናት በመጀመሪዎቹ የክፍል ደረጃዎች ማንበብን በአግባቡ ካልተማሩ አንብቦ መረዳትንም ሆነ ሌላውንም ትምህርት ለመማር ይቸገራሉ፡፡ በትምህርትቤትና በህይዎት ዘመናቸው የመማርና ከተለያዩ ምንጮች መረጃ የማግኘት ብቃት አይኖራቸውም፡፡ የተማሪዎችን በራስ የመተማመን ብቃት የሚጎዳው አንዱ መሰረታዊ ምክንያት ደካማ የማንበብ አተገባበር ነው፡፡ በመሆኑም የተማሪዎች የወደፊት ስኬት በማንበብ ብቃታቸውላይ  የተመሰረተ በመሆኑ መምህራን ከፍተኛ ትኩረት ሊሰጡት ይገባል፡፡
የአንብቦ መረዳት ተግባር በአንባቢው እና በቴክስቱ ጥገኛ ነው፡፡ ኡንሩ (2004) የተማሪዎችን አንብቦ መረዳት ችሎታ በተመለከተ የተለያዩ የቋንቋ መምህራንን በመጠየቅ እንዳረጋገጡት መምህራን በተማሪዎቻቸው የአንብቦ መረዳት ችሎታ ያላቸውን ስጋት ሲገልጹ ተማሪዎቻቸው በአንብቦ የመረዳት ችሎታቸው ደካማዎች ናቸው፡፡ እንደኡንሩ (2004) አገላለፅ መምህራን የትምህርቱን አርዕስት ለማስተማር ከመዘጋጀታቸው በፊት ተማሪዎች ስለርዕሰ ጉዳዩ ምን ያህል እንደሚያውቁ፣ ምን መማር እንደሚፈለጉና ከዚህ በፊትስ ምን ተምረዋል የሚሉትን ነገሮች መፈተሽ ወሳኝነት አለው፡፡
ከቋንቋ ትምህርት አንዱ የተማሪዎችን የማንበብ ክሂል ማዳበር ነው፡፡ በመሆኑም ተማሪዎች በክፍል ደረጃው የተዘጋጀን ቴክስት በትክክል አንብበው ይረዳሉ ተብሎ ይታመናል፡፡ይሁን እንጂ በአሁኑ ጊዜ በከፍተኛ ሁለተኛ ደረጃ ትምህርትቤቶች የሚማሩ ተማሪዎች ጥሩ የሆነ የአንብቦ መረዳት ችሎታ እንደሌላቸው የተለያዩ ምሁራን ይገልፃሉ፡፡ ኮንሊይ (1992) እንደገልጹት ተማሪዎች ጥሩ የአንብቦ መረዳት ችሎታ ሳይኖራቸው የከፍተኛ ሁለተኛ ደረጃ ትምህርታቸውን ያጠናቅቃሉ፡፡ በመሆኑም በርካታ ተማሪዎች የአንብቦ መረዳት ችሎታቸው ደካማ ነው፡፡ ከዚህጋር በተያያዘ አትኪንስና ሌሎች (1996) በበርካታ የከፍተኛ ሁለተኛ ደረጃ ትምህርትቤት ተማሪዎች የዳበረ የአንብቦ መረዳት ችሎታ ስለሌላቸው የሚያነቡትን ጽሁፍ በሠፊው እንዳይመለከቱና በትምህርት ውጤታቸው ላይም አሉታዊ ተፅዕኖ እንዳሳደረ ያስረዳሉ፡፡የአንብቦ መረዳት ችሎታ ያለመኖር አንዱ ምክንያት ተማሪዎች ስለሚያነቡት ቴክስት የቀደመ እውቀትን እና ዳራዊ እውቀትን በማስተሳሰር ማንበብ አለመቻል እንደሆነ ሩዴል (1997)ይገልፃሉ፡፡
ቤንቴዝ (1997) እንደገለጹት ደግሞ ስለአንብቦ መረዳት ከ100 በላይ በሆኑ በከፍተኛ ሁለተኛ ደረጃ ትምህርትቤቶች የሚያስተምሩ መምህራንን ጠይቀው በሰበሰቡት መረጃ መሰረት ሁሉም መምህራን የተማሪዎቻቸው የአንብቦ መረዳት ችሎታ ያልዳበረ መሆኑን በጥናታቸው ጠቁመዋል፡፡ ለዚህ ደግሞ እንደዋነኛምክንያት የጠቀሱት የተማሪዎች የቀደመ የማንበብ ዳራ ጠባብ በመሆኑና አሁን በሚማሩት ትምህርት ላይ ከፍተኛ ተፅዕኖ እንዳሳደረ ነው፡፡ አንባቢዎች የቀደመ እውቀታቸውን አዲስ ከሚነበበው ጽሁፍጋር ትስስር መፍጠር የሚያስችላቸውን ብልሀት ካልተጠቀሙ አዲስ እውቀት የማግኘት እድላቸው ዝቅተኛ ነው፡፡
በአሁኑ ጊዜ ጥናቶች እንደሚያሳዩት ተማሪዎች በመጀመሪያዎቹ የክፍል ደረጃዎች ማንበብን በአግባቡ ካልተማሩ አንብቦ መረዳትንም ሆነ ሌላውን ትምህርት ለመማር ይቸገራሉ (ሞኦትስ 1999፣ ጎቲቭና ዌተርበርግ 2011)፡፡ አርሌይን (2010) እንደገለጹት ፈጣን አንባቢተማሪዎች ከጽሁፍ መረጃ ለማግኘት በፍጥነት ጽሁፍንን ከራስጋር፣ጽሁፍን ከጽሁፍጋር እና ጽሁፍን ከዓለምጋር የማስተሳሰር ብልሀት አይነቶችን በፍጥነት ይጠቀማሉ፡፡ በመሆኑም ተማሪዎች አዲሱን ጽሁፍ በሚያነቡበት ጊዜ ከጽሁፉጋር ከፍተኛ የሆነ ትስስር መፍጠር ከቻሉ በቀላሉ አንብበው ይረዳሉ፡፡ ይሁንእንጂ ሁሉም የማስተሳሰር የማንበብ ብልሀት አይነቶች ተማሪዎችን በቀላሉና በጥልቀት እንዲረዱም ሆነ እንዲሳተፉ አያደርጉም፡፡ ለዚህ መሰረታዊ ምክንያቱ ደግሞ አንዳንድ ጊዜ ተማሪዎች የቀደመ እውቀታቸውን ከጽሁፉጋር ሲያስተሳስሩ ሊያዛቡት ስለሚይችሉ ነው፡፡ አርሌይን (2010) ዌቨር (2003)ን ጠቅሰው እንደገለጹት ተማሪዎች የቀደመ ዳራቸውን ከሚነበበው ጽሁፍጋር ማስተሳሰር እንዲችሉ አንዱ የማገዣ መንገድ ስለማስተሳሰር ብልሀት ግንዛቤ መፍጠር፣ መረዳትን ለማሳደግ የሚፈጥሩትን የማስተሳሰር ደረጃና የፈጠሩትን ትስስር መተንተን ያስፈልጋል፡፡ ይሁንእንጂ ሁሉንም ተማሪዎች ሁሉም የማስተሳሰር አይነቶች በኩል ደረጃ ጽሁፍን አንብበው ለመረዳት አያገለግሉም፡፡
ስቴቨንስ (1980) በዳራዊ እውቀትና አንብቦ መረዳት መካከል ያለውን ግኝኙነት ለመፈተሽ ባደረጉት ጥናትም ዳራዊ እውቀት ጽሁፍን አንብቦ ለመረዳት አስተዋጽኦ እንዳለው አስገንዝበዋል፡፡ ሆኖም በዚህ ዘርፍ በስቴቨንስም ሆነ በሌሎች የተደረጉ ጥናቶች ባጠቃላይ ዳራዊ እውቀትን ማሻሻል አንብቦ መረዳትና ከጽሁፉ መማርን እንደሚያሻሽል ይደግፉ እንጂ ይህንኑ እንዴት ማስተማር እንደሚቻል የተሻለ መንገድ መኖሩን አላሳዩም፡፡

ተማሪዎች ማንበብን በአግባቡ ካልተማሩና የማንበብ ችሎታቸው ከሚፈለገው የክፍል ደረጃ በታች ከሆነ ችግሩን የሚቀርፍና የተሻለ ተማሪዎችን ወደፊት ውጤታማ የሚያደርግ የማንበብ መማር ብልሀት መፈለግ ያስፈልጋል (ሚስለስ፣ 2004)፡፡ ስላቪንና ሌሎች (1993)ን ጠቅሰው አርሌይን (2010) እንደገለጹት በመጀመሪያዎቹ የክፍል ደረጃዎች የማንበብ ትምህርት መውደቅ የመካከለኛና የከፍተኛ ትምህርትቤት ተማሪዎች ስኬታማ አለመሆንን ያስከትላል፡፡ እንዲሁም የብዙ የመካከለኛ ደረጃ ትምህርትቤት ተማሪዎች የማንበብ ክሂላቸው ዝቅተኛ ነው፡፡ ማንበብ ከሚጠበቀው የክፍል ደረጃ በታች ከሆነና በተለይም ከአንድ ክፍል ደረጃ በታች በጣም ከወደቀ የከፍተኛ ሁለተኛ ደረጃ ትምህርትን ማጠናቀቅም ያጠራጥራል፡፡ አለማቀፋዊ የማንበብ ማህበር (2007)ን ጠቅሰው አርሌይን (2010) እንደገለጹት በአለፉት አስር አመታት በአሜሪካ ውስጥ በሁሉም የትምህርትቤት ቀን ከ300 ተማሪዎች በላይ በማንበብ ክሂል ማጣት ከትምህርት ገበታ አቋርጠዋል፡፡ 

አላይተን (1994)ን ከሚል (2003) ጠቅሰው እንደገለጹት ተማሪዎች መጽሀፍትን የማንበብ ችሎታ የሌላችው የመጽሀፍትን ይዘት አንብበው የማይረዱ ናቸው፡፡ ከሚል (2003) እንደገለጹት 6‚000000 የመካከለኛ ደረጃ (ከ6-8ኛ) ክፍል ያሉ ተማሪዎች ከማንበብጋር የሚታገሉ፣ ከአራት አንድ ጽሁፍን በሚገባ የማያነቡ፣ የጽሁፉን ዋና መልዕክት የማይለዩና የጽሁፉን መረጃ በሚገባ የማይረዱ ናቸው፡፡ እንዲሁም አለማቀፋዊ የማንበብ ማህበር (2007)ን ዘገባ ዋቢ በማድረግ አርሌይን (2010) እንደገለጹት የሁለተኛ ደረጃ ትምህርትቤት ተማሪዎች ታላሚውን የማንበብ ክሂል በሚጠበቀው ደረጃ ማሟላት ያልቻሉ ናቸው፡፡

ታንከርስሌይ (2005) እንደገለጹት ደግሞ የአሜሪካን የትምህርት እድገት የገመገመ አንድ ጥናት ባለፉት አስር አመታት ያለውን የትምህርት ቀውስ በማስረጃነት አቅርበዋል፡፡ በጥናቱ መሰረትም ብሄራዊ ስታትስቲክስ (2003) በአሜሪካን ሀገር እንደሚያሳየው 37% የሚሆኑት የ4ኛ ክፍል ተማሪዎች መሰረታዊ የማንበብ አፈፃፀም ውጤታማ አይደለም፡፡ ከዚህጋር በተያያዘ Early Grade Reading Assessment-EGRA (2010) እንዳሰፈረው በኢትዮጵያ የአንብቦ መረዳት ችሎታ ከጊዜ ወደጊዜ እየቀነሰ መጥቷል፡፡ ጥናቱም በ2000 64.3 የነበረው በ2007 ወደ43.9 አማካይ ውጤት እንደቀነሰ አሳይቷል፡፡ እንዲሁም በ2007 በአራተኛ ክፍል ተማሪዎች ላይ በተደረገው ጥናት 14.6 % ብቁ አንባቢ፣33.7% በተፈላጊው ደረጃ የማያነቡ፣51.7% ከተፈላጊው ደረጃ በታች እንደሚያነቡ ተረጋግጧል፡፡ በተጨማሪም በ8 ክልሎች አማርኛን ጨምሮ በ6 የአፍ መፍቻ ቋንቋዎች በ2ኛ እና በ3ኛ ክፍል ተማሪዎች ላይ በተደረገው ጥናት በተለያዩ የማንበብ ንዑስ ክሂሎች ዝቅተኛ ውጤትን እንዳስመዘገቡ አሳይቷል፡፡

የቋንቋ መማር ብልሀት አጠቃቀም በባህልና በቋንቋ አውድ የሚወሰን መሆኑን ጥናቶች ይገልፃሉ፡፡ ዳቪስ (2010) 197 የሚሆኑ የአንደኛ ደረጃ ተማሪዎች የአንብቦ መረዳት ብልሀት ትምህርት አሰጣጥ ላይ የተሰሩ ጥናቶች የተፅዕኖ ደረጃን ፈትሸው ባወዳደሩት ጥናት የብልሀት ትምህርት የሚኖረው ተፅዕኖ ተማሪዎቹ እንደሚኖሩባቸው ቋንቋዎችና ባህል እንደሚለያይ አሳይተዋል፡፡ ይህም ተማሪዎቹ ለአንብቦ መረዳት ከከባቢያቸው ይዘውት የሚመጡት የባህል ስኬማ ሁኔታዎች የብልሀት ትምህርትንም ሆነ መረዳትን በማሳለጥ ወይም በማደናቀፍ ደረጃ ከፍተኛ ሚና እንዳለው የሚያመለክት ነው፡፡ ስለሆነም የማስተሳሰር ብልሀት ውጤታማነት በአንዱ ቋንቋና ባህል አውድ ውስጥ ተሰርቶ የተገኘ የጥናት ውጤት ለሌላው የማይሰራበት ሁኔታ ስለሚኖር ተጨማሪ ጥናት ማድረግ ያስፈልጋል፡፡

በአጠቃላይ የማስተሳሰር ብልሀት ለአንብቦ መረዳት ያለው ሚና ጉልህና አዎንታዊ ተጽዕኖ ያለው መሆኑን ሀረቬይና ጎዲስ(2000)፣ ሊቨን እና ፕሬስሌይ (1981)፣ ቶቫኒ (2000)፣ ፊሸርና ፍሬይ(2008)፣ ኬኒና ዘመርማን(1997)፣ ኦቫሪና ፊሸር(2006)፣ አርሌይን(2010) የሚስማሙ ሲሆን የማስተሳሰር ብልሀት ሁሉንም ተማሪዎች በኩል ደረጃ አንብቦ ለመረዳት እንደማያገለግል አርሌይን (2010) ዋቢ ያደረጉት ዌቨር (2002) ይገልጻሉ፡፡ እንዲሁም አርሌይን (2010) ጽሁፍን-ከጽሁፍጋር ማስተሳሰርን (text-to-text connection)ና ጽሁፍን ከዓለምጋር ማስተሳሰርን (text-to-world connection) ትተው ጽሁፍን-ከራስጋር የማስተሳሰር ብልሀት (Text-to-self connection) ነጥለው ለአንብቦ መረዳት ጉልህ ሚና እንዳለው በጥናታቸው በሰፊው ያብራራሉ፡፡

በመሆኑም በድርሳናቱ ክለሳ ለማየት እንደተሞከረው በቀደምት ጥናቶችላይ ውስን የሀሳብ ወጣገባነት ይታያል፤አጥኚው እስከሚያውቀው ድረስ የማስተሳሰር ብልሀት ለአንብቦ መረዳት ያለው ሚና በሚል ርዕስ በሀገር ውስጥ በአማርኛ ቋንቋም ሆነ በእንግሊዘኛ ቋንቋ መጠናት አልተቻለም፤ከሀገር ውጭም በቅድ መመደበኛ፣ በመጀመሪያና በመካከለኛ ደረጃ ትምህርትቤት እንጂ በሁለተኛ ደረጃ ተማሪዎች ተተኳሪነት አልተጠናም፤ አርሌይን(2010) ቴክስትን-ከራስጋር የማስተሳሰር ብልሀት ሚናን ብቻ ለይተው ማጥናታቸውና በጥናታቸውም የማስተሳሰር ብልሀት ሚና የተለያዬ ዳራ ባላቸውና ብዛታቸው ከፍ ባሉ ተጠኝዎች (large population & different demograpics) ላይ ጥናት እንዲካሄድ፣ በርካታ የናሙና ቁጥር በመጠቀም ጥናቱ እንደገና እንዲጠና፣ እንዲሁም የማስተሳሰር ብልሀት ሚና በአንድ ቋንቋና ባህል አውድ ውስጥ ተሰርቶ የተገኘ የጥናት ውጤት ለሌላው የማይሰራበት ሁኔታ ስለሚኖር ተጨማሪ ጥናት በማድረግ የማስተሳሰር ብልሀት በተለያዬ ባህልና አውድ ውስጥ እንዲፈተሽ በጥናታቸው ጠቁመው አልፈዋል፡፡

ሀረቬይና ጎዲስ (2000) የማስተሳሰር ብልሀትን ውጤታማ በሆነ መልኩ በክፍል ውስጥ ለመጠቀምና ተማሪዎች ትርጉም ያለው ትስስር ፈጥረው እንዲያነቡ ለማድረግ መምህራን በማለማመድ ጊዜያቸውን በተለያዬ ተግባር ማሳለፍ እንዳለባቸው ይገልጻሉ፡፡ ነገር ግን የዚህ ጥናት አቅራቢ ባለው የ10 ዓመት የስራ ላይ ቆይታው በሚያስተምርበት ትምህርትቤት በአማርኛ ቋንቋ መምህራን ለማስተሳሰር ብልሀት ምንም አይነት ትኩረት እንደማይሰጠው ተረድቷል፡፡ በዋናነት የመምህራን የአንብቦ መረዳት የማስተማሪያ ብልሀታቸው በቃል አንብቦ ማስነበብና የአንብቦ መረዳት ጥያቄዎችን መስራት መሆኑን ተገንዝቧል፡፡ እንዲሁም ተግባር የመስራቱን አብዛኛውን ጊዜ የሸፈኑት (የሚወስዱት) መምህራን በመሆናቸው በተግባራቱ ሂደት ተማሪዎች የነበራቸው ተሳትፎ ዝቅተኛ ነው፡፡

ከዚህ በተጨማሪ ተማሪዎች የአንብቦ መረዳት ትምህርት በሚሰጥበት ክፍለ ጊዜ አንብበው ከመረዳት ይልቅ ፍዝ ተመልካች ሆነው ይስተዋላሉ፡፡ የአንብቦ መረዳት ጥያቄዎችን ለመመለስ ያላቸው ፍላጎት ዝቅተኛ መሆን እንዲሁም አጥኚው የአንብቦ መረዳት ፈተና በሚፈትንበት ጊዜ የፈተናው ውጤት ዝቅተኛ መሆን ለማስተማር ስራው እንቅፋት ሆኗል፡፡ ራድና ጃፍሪ (2013) እንዳብራሩት ክሂሉን ለማስተማር በመማሪያ መፅሀፉ የሚቀርቡ መልመጃዎችና የማስተማሪያ ብልሀቶቹ አሰልቺ መሆን ተማሪዎች የማንበብ ትምህርቱን ከልብና በፍላጎት እንዳይከታተሉ ያድርጋቸዋል፡፡

በአጠቃላይ አጥኚው በዚህ ርዕሰ ጉዳይ ጥናቱን ለመስራት በዋናነት ያነሳሳው ምክንያት አጥኚው እስከሚያውቀው ድረስ የማስተሳሰር ብልሀት ለአንብቦ መረዳት ያለው ሚና በሚል ርዕስ በሀገር ውስጥ በአማርኛ ቋንቋም ሆነ በእንግሊዘኛ ቋንቋ መጠናት አለመቻሉና ከላይ የተጠቀሱት ጥናታዊ ጥቆማዎች፣ የምርምራዊ ሀሳቦች ወጣገብነት እንዲሁም ተሞክሯዊ ክፍተቶች መኖራቸውን በመገንዘቡ ነው፡፡ በመሆኑም የማስተሳሰር ብልሀት (connection strategy) የዘጠነኛ ክፍል ተማሪዎችን የአንብቦ መረዳት ችሎታ ለማጎልበት ያለውን ሚና መፈተሽ የዚህ ጥናት ዋና ትኩረት ሆኗል፡፡ በዚህ መሠረት ጥናቱ ለሚከተለው መሠረታዊ ጥያቄ ምላሽ ይሰጣል፡፡
በአማርኛ ቋንቋ ትምህርት በማስተሳሰር ብልሀት (connection strategy) አንብቦ መረዳትን መማር የአንብቦ መረዳት ችሎታን የማጎልበት ሚና አለውን ?
1.3 [bookmark: _Toc132404415][bookmark: _Toc132404698]የጥና ቱዓላማ
የዚህ ጥናት ዓላማ በአማርኛ ቋንቋ ትምህርት በማስተሳሰርብልሀት አንብቦ መረዳትን መማርየተማሪዎችን አንብቦመረዳት ችሎታ ለማጎልበት የሚኖረውን ሚና መፈተሽ ነው፡፡
1.4 [bookmark: _Toc132404416][bookmark: _Toc132404699]የጥናቱ አስፈላጊነት
በዚህ ጥናት በማስተሳሰር ብልሀት አንብቦ መረዳትን መማር የተማሪዎችን አንብቦ መረዳት ችሎታ ውጤት አሻሽሎ ስለተገኘ፣ ግኝቱ የሚከተሉትን ስነትምህርታዊና ምርምራዊ ፋይዳዎች ሊኖሩት ይችላል፡፡
ስነትምህርታዊ ፋይዳው ለተማሪዎች የማስተሳሰር ብልሀትን መማር የአንብቦ መረዳት ችሎታቸውን ሊሻሻሽል እንደሚችል የሚያሳይ ትምህርት እንዲያገኙ ያግዛል፡፡ ለአማርኛ ቋንቋ መምህራን የማስተሳሰር ብልሀት ለአንብቦ መረዳት ችሎታ መጎልበት ያለውን ፋዳ በመገንዘብ ተማሪዎቻቸው በአንብቦ መረዳት ሂደት የማስተሳሰር ብልሀትን በክፍል ውስጥ እንዴት መተግበር እንዳለባቸው ለማለማመድ ግንዛቤ ያስገኛል፡፡ ለአማርኛ ቋንቋ ስርዓተትምህርት ባለሙያዎችና የመማሪያ ማስተማሪያ መጽሀፍት አዘጋጆች ደግሞ የማስተሳሰር ብልሀትን እንደአንድ የአንብቦ መረዳት ማስተማሪያ ዘዴ ሊጠቀሙ ስለሚችሉበት ሁኔታ ፍንጭ ይሰጣል፡፡
ምርምራዊ ፋይዳው ደግሞ ለሌሎች ተመራማሪዎች በዚህ ጥናት ያልተካተቱ እንደጾታ፣ የማንበብ ተነሳሽነት እና ሌሎች ተያያዥት ያላቸውን ጉዳዮች በማካተት የሚኖረውን ሚና በስፋት እንደገና ለመፈሽ መነሻ ይሆናል፡፡
1.5 [bookmark: _Toc132404417][bookmark: _Toc132404700]የጥናቱ ወሰን
ጥናቱ የተካሄደው በአማራ ክልል በምዕራብ ጎጃም ዞን በሰሜን አቸፈር ወረዳ በይስማላ አጠቃላይ ከፍተኛ መሰናዶና ሁለተኛ ደረጃ ትምህርትቤት ነው፡፡ ትምህርቱም በ2011ዓ.ም ዘጠነኛ ክፍል ተመዝግበው በሚማሩ ተማሪዎች ላይ ተከናውኗል፡፡ ሁሉንም የዘጠነኛ ክፍል ተማሪዎች ማካተት ያልተቻለበት ምክንያት ጥናቱ በሙከራ ላይ የተመሰረተ በመሆኑ ነው፡፡ ጥናቱ አንብቦ መረዳትን ለማስተማር በሚያገለግሉ የማስተሳሰር ብልሀት አይነቶች የተወሰነ ሲሆን ከዚህ አንፃር ጽሁፍን-ከራስ ጋር ማስተሳሰር (text-to-self Connection)፣ ጽሁፍን-ከጽሁፍ ጋር ማስተሳሰር (text-to-text Connection) እና ጽሁፍን-ከዓለምጋር ማስተሳሰር (text-to-world Connection)ን በማስተሳሰር ማንበብበ አማርኛ ቋንቋ የአንብቦ መረዳት ችሎታን በማጎልበት ረገድ ያለውን ሚና በፍትነት መሰል ጥናት በመፈተሽ ላይ የተወሰነ ነው፡፡
1.6 [bookmark: _Toc132404418][bookmark: _Toc132404701]የጥናቱ ውስንነት
ይህ ጥናት ይዞት የተነሳው ጭብጥ እስካሁን በአገራችን ውስጥ በማንበብ ብልሀት ዙሪያ ከተሰሩት ጥናቶች የተለየ በመሆኑ ወጥነት ያለው ጥናት ያደርገዋል፡፡ ይሁንእንጂ የሚፈለገውን ያህል በሀገር ውስጥ ቀጥተኛ ተዛማጅ ጥናቶችን ማግኘት አለመቻሉ የጥናቱን ማብራሪያ ጠባብ አድርጎታል፡፡ ጥናቱ በአንድ ትምህርትቤት በአንድ ክፍል ደረጃ በሁለት ምድብ (ሴክሽን) የተገደበ መሆኑ አንጻራዊ የሆነ ውስንነት ሊታይበት ይችላል፡፡
[bookmark: _Toc132404419][bookmark: _Toc132404702]1.7 የቁልፍ ቃላት ብያኔ
የዚህ ጥናት ቁልፍ ቃላት የማስተሳሰር ብልሀትና አንብቦ መረዳት ሲሆኑ ብያኔያቸውም እንደሚከተለው ነው፡፡
የማስተሳሰር ብልሃት፡- አንብቦ መረዳትን ለማስተማር ከሚያገለግሉ የብልሀት አይነቶች ውስጥ አንዱ ሲሆን አንባቢዎች የሚነበበውን (አዲሱን) ጽሁፍ ከቀደመ እውቀታቸውና ልምዳቸው፣ ከዚህ በፊት ካነበቡት ጽሁፍና ከዓለም ሁነቶች ጋር በማስተሳሰር (በማዛመድ) የሚያነቡበት የአንብቦ መረዳት ብልሀት ነው፡፡
አንብቦ መረዳት፡- ተማሪዎች የቀደመ እውቀታቸውን በመቀስቀስና በመገንባት ከአዲሱ እውቀት ጋር በማስተሳሰር አንድን ጽሁፍ አንብበው ማስታዎስ፣መረዳት፣መተንተን፣መገንዘብና መተርጎም እንዲሁም ጥልቅ ሀሳብን መስጥሮ የማውጣት ሂደት ሲሆን በዚህ ጥናት ተማሪዎች በአንብቦ መረዳት ቅድመና ድህረ ትምህርት ፈተናዎች በሚያገኙት ውጤት የሚለካ ነው፡፡

[bookmark: _Toc132404421][bookmark: _Toc132404704]2.1 ንድፈ ሀሳባዊ መነሻ
አንብቦ መረዳትን መማር መስተጋብራዊና ውስብስብ ሂደት በመሆኑ በሥነልሳናዊና በአዕምሯዊ ሁነቶች፣ በማኅበራዊና በባህላዊ ሁነቶች ተጽዕኖ ይደርስበታል (ዋይፈርድ 1999፤ጉዘሪና ዳቪስ 2003፤ ኬስኪን፣ 2014፤ ሊናዋንግ፣ 2010)፡፡ የማንበብ ሂደት  በርከት ያሉ የቋንቋ መማር ብልሃቶችን በንቃት መከወንን ጭምር የሚያካትት ነው (ባከርና ቡንኪት፣2004)፡፡ የስኪነር (1990)ን ማብራሪያን ጠቅሰው ግራቦስኪ (1996) እንዳስረዱትም ሆነዋተሮስኪ (1991) እንዳብራሩት  ከሁሉም  ንድፈ ሀሳቦች የባህርያዊያን (Behaviorism)  የመማር  ንድፈሃሳብ ከአፍልቆታዊ የመማር (Generative learning) ንድፈ ሀሳብ ጋር  የጎላ  ልዩነት  አለው፡፡ 
በአፍልቆታዊ  የመማር ንድፈ ሃሳብ  መረጃውን  ለመማርም  ሆነ  ላለመማር ተቆጣጣሪ የሆኑት ተማሪዎች ቁልፍ ጉዳይ ሆነው ይታሰባሉ፡፡ ከፍላጎት ጀምሮ እስከ ማስታወስ አላባዎች  ድረስ  ያሉትን  ሁሉንም  በመማር  ላይ  ተጽዕኖ  የሚያደርሱ  አዕምሯዊ  ሂደቶችን (neurological  processes) መረዳት  የሚያስፈልገው  የተማሪዎችን  መረጃ  የመቀበል ወይም የማዛመድ ሁኔታቸውን የሚደግፉ ተገቢ ተግባራትን ለመምረጥና ለማደራጀት ስለሚረዱ ነው፡፡ 
ከዚህም ሌላ ተማሪዎች በንቃትና በትጋት ሀሳቦችን ማዛመድ ይገባቸዋል፡፡  በባህርያዊያን የመማር ንድፈ ሃሳብ መሰረት ግን  ተማሪዎች  ፍዝ  የመረጃ  ተቀባይ  ከመሆን  በስተቀር ለመማራቸው የሚጫወቱት ሚና የለም፡፡ ስለዚህም የባህርያዊያን የማስተማር ንድፍ በአወንታ ወይም  በአሉታ  መልሶ ምገባ  የሚጠናከር  አነቃቂ  ተግባርን  በመፍጠር  ላይ  ያነጣጠረ ነው፡፡ ከፍተኛ እርከን ያላቸው የሀሳብ ተዛምዶዎች ወይም ቅበላዎች ጠቃሚ ተደርገውም አይታዩም፡፡ በአጭሩ የባህርያዊያን መማር ንድፈ ሃሳብ በአዕምሯዊ ክዋኔ ትስስሮች ጥናት ላይ የተመሰረተ፣ መማር እንደባህርይ ለውጥ የሚበየንበት፣ ማሰብ  ከቅጽበታዊ የቀስቃሽ-ምላሽ ጥምረት የሚመነጭበት፣ ማሰብን ለመማር ትኩረት የማይሰጥበት፣ የቀስቃሽ-ምላሽ  መማር  ሞዴልን የሚከተል ነው፡፡ 
በ1950ዎቹ ማብቂያ አካባቢ የመማር ንድፈ ሃሳብ ከባህርያዊን ንድፈ ሀሳብ ወደ አዕምሯዊያን እየተሸጋገረ የመጣበት ጊዜ ነበር፡፡ በስነልቦናዊያን ምሁራን ከላዕላይ  ባህሪ ይልቅ በጣም ውስብስብ ወደ ሆኑ አዕምሯዊ ሂደቶች ላይ ትኩረት መስጠት የጀመሩበት ወቅት ነበር፡፡ ከ1970ዎቹ ወዲህ የማንበብ ብልሀት ንድፈሀሳቦች የቋንቋ ትምህርትን ለማስተማር እየታዩ የመጡ ንድፈ ሀሳቦች ናቸው፡፡ ከነዚህም ንድፈ ሀሳቦች ውስጥ የአዕምሯዊያን ንድፈ ሃሳብ ይገኝበታል (ካርል፣1989)፡፡ እንደ ዊልያምስና በርደን (1997) አገላለጽ ከአዕምሯዊያን እድገት ጋር ተያይዞ ስለቋንቋ መማር ብልሀቶች ጥናት ማድረግ የተጀመረው በ1960ዎቹ ገደማ ነበር፡፡ ጥናቱ ትኩረት ያደረገውም ተማሪዎች ቋንቋን ሲማሩ ምልከታ በማድረግና ምን ምን ተግባራትን እንደሚያከናውኑ በመለየት ላይ የተመሰረተ ነበር፡፡ ቀደም ሲል ተለምዷዊ ማንበብን የማስተማሪያ ዘዴ በቂ ያልሆነና በቋንቋ መደበኛ ገጽታዎች ማለትም በቃልና መዋቅር ላይ ብቻ ያተኮረ በመሆኑ የስነልቦናዊ ገጽታዎች እውቀትና አዕምሯዊ ንቃት አንብቦ መረዳትን ለማከናዎን ጠቃሚ መሆናቸውን ለማሳየት የአዕምሯዊ ንድፈ ሀሳብን መሰረት ባደረገ የአንብቦ መረዳት ዘዴ እንደተተካ ዶልና ሌሎች (1991) ይገልጻሉ፡፡ በአዕምሯዊያን ንድፈ ሀሳብ እሳቤ መሰረት ግን ማንበብ እጅግ ውስብስብ አዕምሯዊ ሂደትን የሚጠይቅ ንቁ ክሂል በመሆኑ ጸሀፊው ያሰፈረውን ሀሳብ በመቀበል ላይ ብቻ የሚያተኩር ሳይሆን ከራስ ገጠመኝ ጋር እያዛመዱ ምላሽ መስጠትን የሚሻ ክሂል እንደ ሆነ ይታሰባል (ብሎክ፣ 1997፤ ዶልና ሌሎች 1991)፡፡ በመሆኑም አንድን ጽሁፍ አንብቦ መረዳት መልዕክት ከመቀበል ባለፈ ትርጉም መመስረትን ወይም መፍጠርን መሰረት ያደረገ ነው፡፡
ጉድማን (1994) እንደሚያስረዱትም የአዕምሯዊያን ንድፈ ሃሳብ አራማጆች አንብቦ ለመረዳት አስተዋጽኦ አላቸው ያሏቸውን ብልሀቶችን አሳይተዋል፡፡ የማንበብ ብልሀቶች ይሁነኝ ተብለው በተማሪዎች የሚመረጡና የአንብቦ መረዳት ችሎታቸውን ለማዳበር ወይም ስለሚነበበው ጽሁፍ ያላቸውን መረጃ ለማካበት፣ ለመሰብሰብ፣ ለማስታወስ፣ ለማጠቃለል፣ ለመቆጣጠር፣ ለመገምገምና በተግባር ላይ ለማዋል የሚያግዙ ናቸው፡፡
የተዛምዷዊያን (Connectionism) የመማር  ንድፈሃሳብም  ተዛምዶዎችን  በማጠናከር  ላይ በማተኮሩ  ከባህርያዊያንጋር  ተመሳሳይነት  አለው፡፡ ይሁን እንጂ በተዛምዷዊያን የግለሰቦች ትውስታ ትስስር (መረብ) ወሳኝ እንደሆነ ስለሚወሰድ  ከአፍልቆታዊ  የመማር ንድፈ ሃሳብ ጋር ያመሳስለዋል፡፡ ዳሩ ግን  በተዛምዷዊያን የግለሰቦች ትውስታ ትስስር የሚገነባው በሀሳቦች መካከል በሚፈጥሯቸው ተዛምዶዎች ሳይሆን ውጫዊ አነሳሽነት ባለው ተደጋጋሚ ልምምድ  በሚጠናከር ማዛመድ ነው፡፡ በአፍልቆታዊ መማር  ንድፈ ሃሳብ  ግን  መረዳት የሚፈጠረው ውስጣዊ በሆነ ሂደት ስለሆነ ድግግሞሹ አላስፈላጊ ሆኖ ይታያል፡፡ በአጭሩየ ተዛምዷዊያን መማር ንድፈ ሃሳብ የትውስታ ተዛምዶ ጥናት ሲሆን መማርን እንደሃሳቦች ዝምድና ወይም ትስስር የሚበይን፣ ማሰብም ከአዕምሯዊ ሂደቶች የሚመነጭ፣የማሰብ  ደረጃም  በጽንሰ ሃሳብ  ፈጠራ  የሚገለጽበት፣ የትውስታ ከፊል ንቁ ትስስር መማርን የሚከተል ነው፡፡  
የስኬማ ንድፈ ሃሳብ (Schema theory) እንደተዛምዷዊያን ሁሉ መማር  በመረጃ ነጥቦች አሰዳደር ወይም ስኬማ የሚገለጽ ነው፡፡ በስኬማ  ንድፈሃሳብ መሰረት እውቀት በሚከማችበት መንገድ አምሳያ የማስተማር መማር ተግባራት አዲሱን ከነባሩ እውቀት ጋር ማስተሳሰር  አለባቸው፤ትስስር  መፍጠሩም  አዲሱን መረጃ  በቀላሉ  ዳግም ማስታወስ  እንደሚያስችል  ይታሰባል፡፡ ይህ ተዛምዶም መረጃን በስኬማ ላይ በመጨመር፣ ዳግም በማዋቀር የሚፈጠር ነው፡፡ በሌላ  በኩል አፍልቆታዊ  የመማር  ንድፈ ሃሳብ  በጽንሰ ሀሳቡ፣ በሀሳቦች  መካከል  ያለውን  ትስስር  በአግባቡ አደራጅቶ  ከያዘ  ማስታወሻ ጋር ተመሳሳይ ነው፡፡ 
በስኬማ ንድፈ ሃሳብ አቀንቃኞች የሚታቀዱ ተግባራት የተማሪዎቹን ቀደምት እውቀት  ማስታወስንና መረጃውን ከሚያውቁት ሀሳብ ጋር ማዛመድን የሚያካትቱ ናቸው፡፡ የስኬማ  ንድፈ ሃሳብ በትውስታ የሚወከል እውቀት ጥናት ሲሆን መማር ስኬማን በመፍጠር፣ በመጨመርና ሀሳብን ዳግም በማዋቀር ወይም በማጣራት የሚበየንበት፣ ማሰብም  ከስኬማ ግንባታና ዳግም ግንባታ የሚመነጭበት፣ የማሰብ ደረጃም  በመረዳት  ፈጠራ የሚገለጽበት፣ በትውስታ የተዋቀረ  እውቀት  ውክል  የመማር  ሞዴልን  የሚከተል  ነው (ካሬል፣ 1984፤ቫንዳጅክና ኪንተች፣1983)፡፡ 
የግንባታዊያን (Constructivism) የመማር ንድፈ ሃሳብ መማርን የሚደግፍ  ፍልስፍና  ነው፡፡ ንድፈ ሃሳቡ መማር በአዕምሯዊ፣ በልምዳዊ ወይም በማኅበራዊ እውነታ ላይ የተመሰረተ  እንደሆነ የሚያመላክቱ የተለያዩ እይታዎች ቢኖሩትም ተማሪዎች ጥልቅ መረዳትን  ለሚያዳብሩበት ስልት ትኩረት የሚሰጥ ነው (አብይ፣ 2005)፡፡ የግንባታዊያን ሀሳብ ሲመረመር የመማርን ንድፈ ሀሳብ (learning theory)፣ትርጉም መስራት (meaning making) ወይም የእውቀት ሞዴል (model of knowledge) ተብሎ ሊወሰድ እንደሚችል ሪቻርደስን (2003) ይገልጻሉ፡፡ የግባታዊያን  የመማር  ንድፈ ሃሳብ የዘመናዊ በጀን ፒያጀ የእውቀት ንድፈ ሀሳብ (Epistimology of knowledge) እና በሌቪ ቪጎትስኪ የአዕምሯዊ ማህበረ ባህላዊ የእውቀት ንድፈ ሀሳብ (Cognitive socio-cuitural theory of knowledge) ጽንሰ ሀሳብ ላይ የተመሰረተ መሆኑን ብዙዎቹ ይስማማሉ (ሪቻርድሰን፣ 2003)፡፡
ግንባታዊያን በመማር ማስተማር አውድ ሲቃኝ እውቀት ወይም መማር የእያንዳደንዱን ተማሪ ንቁ ተሳትፎ የሚጠይቅ የአዕምሯዊ ሂደት ሆኖ እያንዳንዱ ተማሪ የራሱን አዲስ ግንዛቤና ትርጉም ይገነባል፡፡ አዲሱ የእውቀት ግንባታ ተማሪው ያለው ቅድመ እውቀትና እምነት ከአዲሱ ሀሳብና እውቀት ጋር የሚያደርገው ተራክቦ (intraction) ውጤት ነው (ሪቻርድሰን፣ 2003፤ ጌኖቪስ፣ 2003)፡፡ የግባታዊያን የመማር ንድፈ ሃሳብ ትርጉም የመገንባት ጥናት ሲሆን መማር በግለሰብ እንደሚገነባ መረዳት የሚበየንበት፣ ማሰብም ከልምዶች የመረዳት ግንባታ የሚመነጭበት ነው፡፡ የንድፈሃሳቡ አላባዎችም የእውነታ መነሻና ተማሪን እንደገንቢ አካል መውሰድ ናቸው፡፡
ፊሊፕስ (2000)ን ጠቅሰው ሪቻርድሰን (2003) እንደገለጹት የግንባታዊያን የክፍል ውስጥ አንድምታ በማህበራዊ ግንባታዊያንና በስነልቦና ግንባታዊያን ማዕቀፎች ይመደባል ይላሉ፡፡ ማህበራዊ ግንባታዊያን የቪጎትስኪን ንድፈ ሀሳብ መሰረት ያደረገ ሆኖ እውቀት ሰባዊ ግንባታ (human construct) ሲሆን የሚገነባውም እውቀት የነባሩን ቅርጽ ሳይለቅ (knowledge form) በነባራዊው የፖለቲካ ሁኔታ፣ርዮተ ዓለም፣እሴት፣ፖሊሲ፣ ሀይማኖት፣የምጣኔ ሀብት ፍላጎትና ሌሎች ማህበራዊና ባህላዊ ይዘቶች የሚወሰን ይሆናል፡፡ ነገርግን ስነልቦናዊ ግንባታዊያን (Psychological constructivism) በዋናነት በፒያጀ አዕምሯዊያን ንድፈ ሃሳብ ላይ የተመሰረተ ሆኖ በንድፈ ሀሳቡ መሰረት እያንዳንዱ ተማሪ ለሚያጋጥመው አዲስ ክስተት በንቃት ትርጉም ይመሰርታል፡፡ ትርጉም ምስረታውም በእያንዳንዱ ተማሪ አዕምሮ ውስጥ የራሱ የሆነ ልዩ አስተሳሰቦችንና ስልቶችን እንዲይዝ በከፊል በተማረው ቅድመ እውቀት ዳራ ይወሰናል ይላሉ፡፡ አክለው ሲገልጹም የትርጉም ምስረታው እድገት በተናጠል ወይም በማህበራዊ ቡድን አውድ በሚካሄድበት ሁኔታ እያንዳንዱ የቡድኑ አባል ለትርጉም ምስረታው ያለውን  እንዲያካፍል እድል ሊያገኝ ይገባል በማለት ያስረዳሉ፡፡ ሪቻርድሰን ማብራሪያቸውን ሲያጠቃልሉ ከላይ የተገለጹት ሁለቱ የተለያዩ የግንባታዊያን ንድፈ ሀሳብ አቀራረቦች በጋራ የሚስማሙበት ነጥብ፣ እውቀት በሰዎች አዕምሮ ውስጥ ሊገነባ የሚችለው ሰዎች እራሳቸው በእውቀት ግንባታው ላይ ሲሳተፉ መሆኑን ያረጋግጣሉ፡፡
በስኬማ መማር ንድፈ ሃሳብ መሰረት ዳራዊ እውቀት ከቴክስቱ የሚገኘውን አዲስ መረጃ    ለማሳለጥ አጋዥ ተደርጎ ሲወሰድ በጥምርኮድ የመማር ንድፈ ሃሳብ መሰረት ግን የሀሳቡ አቀራረብ ተጨባጭነት አጽንዖት ይሰጠዋል (ሳንዶስኪ፣ ጎቲዝና ፍሪቲዝ፣ 1993)፡፡ ሁለቱም ንድፈ ሃሳቦች ስለአንባቢ ፍላጎት ሚና ጠንካራ ትንበያ የማይሰጡ ናቸው:: ጥምርኮድ  የመማር  ንድፈ ሃሳብ  በቴክስት  ሀሳብ ተጨባጭነትና በስሜታዊ ምላሽ መካከል ጉልህ ዝምድና እንዳለ ስለሚጠቁም የሀሳብ ተጨባጭነት መረዳትንና ማስታወስን ሲተነብይ ፍላጎት ደንጋጊ ተላውጦ ሊሆን እንደሚችል ያስገነዝባል፡፡ በአንጻሩ የስኬማ ንድፈሃሳብ በይዘት እውቂያና በአንባቢ ፍላጎት መካከል ዝምድና መኖሩን ስለሚያመላክት የይዘት እንግዳ አለመሆን፣ መረዳትንና ማስታወስን ሲተነብይ ፍላጎት ደንጋጊ ተላውጦ ሊሆን እንደሚችል ያመላክታል፡፡
ግላሰር (1990)ን ዋቢአድርገው ዋቲሮክ (1991) እንዳብራሩት እንደስኬማ ንድፈ ሃሳብ  ያሉት ተዛማጅ  እሳቦታዊ  ሞዴሎች  የማስተማር  ሞዴል  ሳይሆኑ  መረጃ  እንዴት  በትውስታ እንደሚወከል ማሳያዎች ናቸው፡፡ እንዲሁም በትውስታ  የተጠራቀመው  እውቀት  በመረዳትና በእውቀት ለመዳ ወቅት የሚጫወታቸውን ወሳኝ ሚናዎች ማሳያዎች ናቸው፡፡ ታየ (1999) እንዳስረዱትም አንባቢው ወደቴክስቱ ትርጉም ይዞ እንደሚመጣ የሚያመላክተው  የስኬማ ንድፈ ሃሳብ  እይታ  አንባቢው  የሚፈጥረውን  የቴክስት  ትርጓሜ  በተመለከተ  ስህተት  ወይም ትክክል  ለመሆኑ  ግልጽ  መለኪያ  አያሳይም፡፡  በተጨማሪም  የስኬማ  መማር ንድፈ ሃሰብ መረጃ እንዴት በአዕምሮ እንደሚከማችና መልሶ እንደሚመነጭ በመግለጽ በኩል የሚለው ነገር የለም፤ በአንጻሩ ግን አፍልቆታዊ የመማር ሞዴል  ከመነሻው አንብቦ መረዳትን ለማስተማር የተፈጠረ ነው፡፡ እንዲሁም ተማሪዎች ባከማቹት እውቀት፣ በልምዳቸው ትውስታዎችና አንብበው ከመረዳት በሚያመነጩት አዲስ ሀሳብ መካከል   የሚገነቧቸውን የተዛምዶ ዓይነቶች የሚያሳይ ሞዴል ነው (ዋቲሮክ፣1985)፡፡ 
አዕምሯዊ የአንብቦ መረዳት ብልሀቶች የተማሪዎችን የአንብቦ መረዳት ብቃት በማሳደግ በኩል እየተለመዱና ውጤታማ ስልቶች እየሆኑ መጥተዋል፡፡ ብልሀቶቹንም ተጠቅሞ ማንበብ ማንኛውንም የትምህርት አይነት አንብቦ ለመረዳት ዋና ስልቶች ናቸው፡፡ አዕምሯዊ የአንብቦ መረዳት ዘዴ በሂደት የተማሪዎችን አንብቦ መረዳት ያሳድጋል በማለት (ሪቻርድሰን 2003) ያብራራሉ፡፡ ብሎክ (1987) ሲገልጹ የአንብቦ መረዳት ብልሀቶች አንባቢዎች ጽሁፉን እንዴት አንብበው እንደሚረዱ ጽሁፉን ባልተረዱ ጊዜ ደግሞ ምን ማድረግ እንዳለባቸው የሚያመላክቱ ናቸው፡፡ የተለያዩ የዘርፉ ባለሙያዎች በርካታ የአንብቦ መረዳት ብልሀቶች እንዳሉ ይጠቁማሉ፡፡ ከእነዚህም ውስጥ (ዳቪስ 2003) በክፍል ውስጥ መማር ማስተማር የሚረዱ ብልሀቶች ብለው የጠቀሷቸው የቀደመ እውቀትን በመቀስቀስ ማስተሳሰር፣ መተንበይ፣ ዋናሀሳብን መለየት፣ ጥያቄዎችን ማፍለቅ፣ ማጠቃለል፣ የጽሁፉን ሀሳብ በራስ አባባል መግለጽና አገባባዊ ፍችን መጠቀም ናቸው፡፡ 

የስኬማ ንድፈሀሳብ አንባቢዎች በአዕምሯቸው ውስጥ የሚገኝን ዳራዊ እውቀት በቀጣይ ወደአንባቢዎች አዕምሮ የሚመጣውን አዲስ እውቀት ለመረዳት መሰረት የሚሆን ፅንሰሀሳብ ነው፡፡ አንባቢዎች ከጽሁፉ ለመማር የቀደመ እውቀታቸውንና ዳራቸውን (ስኬማቸውን) እንዴት ከአዲሱ እውቀትጋር በማስተሳሰር እንደሚጠቀሙ የሚገልጽ ንድፈሀሳብ ነው (ሩሜልኸርት 1980)፡፡ ስኬማ አንባቢዎች ከዚህ በፊት ያላቸውን እውቀት ለሚነበው ጽሁፍ በአጋዥነት የመጠቀምን ሁኔታ የሚያመለክት ነው፡፡ ኮንሌይ (1992)፣ አሎካሌ (2012)ና አጅዳሄ (2006) እንደገለጹት በአንብቦ መረዳት ሂደት አንብቦ መረዳትን ለማጎልበት የሚያስችሉ የተለያዩ ብልሀቶች ቢኖሩም የአንባቢውን የቀደመ እውቀት በመቀስቀስ፣ በማነሳሳት ወይም በመገንባት አዲስ ከሚነበበው ጽሁፍጋር ማስተሳሰር መዘንጋት የሌለበት ቁልፍ ጉዳይ ነው፡፡ ምክንያቱም የቀደመ እውቀት በአንብቦ መረዳት ላይ የሚያሳድረው ተጽዕኖ ከፍተኛ ነውና፡፡
በተመሳሳይ መልኩ ሂል (2011) እንደሚያብራሩት የሚነበበው ጽሁፍ ብቻውን የተሟላ ሳይሆን መነሻ በመሆኑ ከአንባቢው የቀደመ እውቀትጋር መተሳሰር አለበት፡፡ በአብዛኛው የማስተሳሰር ብልሀት (connection strategy) የተማሪዎችን የቀደመ እውቀት ለማነሳሳትና አንብቦ መረዳትን ለማፋጠን እንዲሁም ስኬማን ለመገንባት ትልቅ ቦታ ይኖረዋል(ሩሜልኸርት 1980)፡፡ የተማሪዎችን ተገቢ ቀዳሚ እውቀት በአንድ ርዕሰ ጉዳይ ዙሪያ ለመቀስቀስ የመጀመሪያው የስኬማቲክ ማፕ ተግባር እንደሆነ ቺያ (2000) ፍሬማንንና ራይኖልድስ (1980) እና ሃይምሊችንና ፒትልማን (1986)ን ጠቅሰው አብራርተዋል፡፡
ዳራዊ እውቀትን ከጽሁፉ ሀሳብጋር ማስተሳሰር በቀላሉ አንብቦ ለመረዳት ይጠቅማል (ሩሜልኸርት፣1980)፡፡ ኮንሌይ (1992) እንደገለጹት ደግሞ ስኬማ ጽሁፍን ለመረዳት የሚጠቅም አጠቃላይ የእውቀት መዋቅር ነው፡፡ በስኬማ ንድፈ ሀሳብ መሰረት የጽሁፍ ትርጉም በቀላሉ አይገኝም፤ ይልቁንም አንባቢዎች  ከቀደመ እውቀታቸው ጋር በማስተሳሰር (በማገናኘት) ትርጉም መመስረት አለባቸው፡፡ በመሆኑም አንብቦ መረዳት በጽሁፍና በአንባቢው ዳራዊ እውቀት መካከል ትስስር የመፍጠር ውጤት ነው፡፡ 
ኤበርሶልድ (1997) ካሬልና ኢስተር ሆልድ (1983)፣ ካሬል፣ፋሪስንና ሊበርቶን (1989)ን በመጥቀስ እንደሚያስረዱት የሰኬማ ንድፈሀሳብ በአንብቦ መረዳት ላይ ከፍተኛ ተጽዕኖ ያሳድራል፡፡ እንደኤበርሶልድ (1997) አገላለጽ የስኬማ አይነቶች ሁለት ናቸው፡፡ የመጀመሪያው የይዘት ስኬማ ሲሆን ተማሪው ከጽሁፉ ይዘትጋር በተዛመደ መልኩ ያለውን የማንበብ ዳራ የሚመለከት፣ አንባቢው የቀረበለትን ጽሁፍ ከራሱ የማንበብ ዳራጋር አዛምዶ ለመተርጎም ያለውን ችሎታ የሚያመለክት ነው፡፡ ሁለተኛው ደግሞ የቅርፅ ስኬማ ሲሆን ከይዘት ስኬማ በተጨማሪ የቅርፅ እስኬማ የተለያዩ ጽሁፎችን የቋንቋ አጠቃቀምና የአወቃቀር ስርዓት የሀሳብ አደረጃጀታቸውን የሚያመለክት የስኬማ አይነት ነው፡፡ ተማሪዎች ከዚህ በፊት ከሚያውቁት ጽሁፍ አወቃቀርጋር ተያያዥነት ያሏቸው ጽሁፎች ከቀረቡላቸው የጽሁፎቹን መልዕክት በቀላሉ ሊመረምሩና ሊረዱ ይችላሉ፡፡
ኬኒና ዘመርማን (1997) እንደገለጹት የአንብቦ መረዳት ክሂል አንባቢው በጥልቀት የማሰብ፣ ከጽሁፉጋር ግንኙነት ለመፍጠር የቀደመ ልምድንና እውቀትን በመጠቀምና ከሚነበበው ጽሁፍጋር እያስተሳሰሩ ጸሀፊው ሊያስተላልፈው የፈለገውን መልዕክት መገንዘብን የሚጠይቅ ነው፡፡ ግራንት (1987) በበኩላቸው አንብቦ መረዳት አንባቢው የምንባቡን ግልጽ መለዕክት መረዳትና ማብራራት፣ በዚህም መነሻነት ያልተብራራውን መልዕክት በመመርመር የምንባቡን አጠቃላይ መልዕክት ከአንባቢው ገጠመኝ፣ የቀደመ እውቀትና ችሎታጋር የማስተሳሰር ደረጃ መድረስን የሚመለከት ነው፡፡ እንዲሁም ጆንሰን (2008) የአንብቦ መረዳት ክሂል መሰረቱ መገንዘብ ነው፡፡ አንባቢው ለመነበብ የቀረበውን ጽሁፍ ከቀደመ እውቀቱጋር በማስተሳሰርና በመለማመድ ለጽሁፉ ትርጉም መስጠት መቻል ነው፡፡ የማንበብ ክሂል በጽሁፉ ውስጥ ያለን አንድን ንዑስ ሀሳብ ከሌለው ሀሳብጋር የማስተሳሰር ተግባር ነው፡፡
ኡንሩ (2004) እንደገለጹት ስኬማ እንደዕውቀት ምንጭነት በማገልገል አዲስ የሚነበበውን ጽሁፍ እውቀት ሊያጠናክር የሚችል የእውቀት ክምችት ነው፡፡ የማስተሳሰር ብልሀት (Connection strategy) ከጽሁፍ ትርጉም ለመመስረት ጽሁፉን ከዳራዊ እውቀት፣ ከግላዊ አረዳድ፣ ከልምድ፣ ከዚህ በፊት ከተነበበ ጽሁፍ ታሪክ፣ ጭብጥ፣ ገፀባህሪ እንዲሁም ከዓለም ሁነቶችጋር የሚደረግ ማዛመድ፣ማያያዝ ነው (ቶቫኒ2000)፡፡ በመሆኑም ፕሬስሊይ (2002) እንደገለፁት ብቁ አንባቢዎች በሚያነቡበት ጊዜ የሚፈጥሯቸው የትስስር አይነቶች (connection types) ሶስት ሲሆኑ የመጀመሪያው በጽሁፍና በራስ (በአንባቢዎች መካከል) የሚፈጠር ትስስር (text-to-self connection)፣ ሁለተኛው በጽሁፍና በጽሁፍ መካከል የሚፈጠር ትስስር (text-to-text connection)ና ሶስተኛው ደግሞ በጽሁፍና በገሀዱ ዓለም መካከል የሚፈጠር ትስስር (text-to-world connection) ናቸው፡፡ የአንብቦ መረዳት ትምህርት አንባቢዎች የቀደመ እውቀታቸውን አዲስ ከሚያነቡት ጽሁፍጋር ትስስር ፈጥረው መልዕክቱን የሚረዱበትና የሚተረጉሙበት ሂደት ነው፡፡ 
አንብቦ መረዳትን የሚያጎለብቱ የተለያዩ የአንብቦ መረዳት ብልሀቶች ቢኖሩም ቁልፉን ድረሻ የሚይዘው የአንባቢውን የቀደመ እውቀት በመቀስቀስ አዲስ ከሚነበበው ጽሁፍጋር ትስስር መፍጠር ነው፡፡ የቀደመ አውቀትን መጠቀም መሰረቱ የስኬማ ንድፈ ሀሳብ ነው (ኮንሌይ 1992፣ አጅድሄ 2006፤ እና አሎካሌ 2012)፡፡ እንደአሎካሌ (2012) አገላለጽ የአንብቦ መረዳት ጉዳይ በዳራዊ እውቀትና አሁን በሚነበበው ጽሁፍ መካከል አንባቢው የሚያደርገው መስተጋብራዊ ሂደት ነው፡፡
አንባቢዎች እንዳላቸው የዳራዊ እውቀት ልዩነት አንድን ጽሁፍ በተለያየ ደረጃ ሊረዱት ይችላሉ፡፡ ስለሚነበበው ጽሁፍ የተሻለ ዳራዊ እውቀት ያላቸው ተማሪዎች ውስን ዳራዊ እውቀት ካላቸው ተማሪዎች በተሻለ መልኩ አንብበው ይረዳሉ፡፡ይህንንም ሀሳብ ኮንሌይ (1992) ሲያጠናክሩት ስለሚነበበው ጽሁፍ ተጨማሪ ዳራዊ እውቀት ያላቸው አንባቢዎች በሚያነቡበት ጊዜ ትኩረት የሚያደርጉት ሰፊና ጠቃሚ ጽንሰሀ ሳቦች ላይ ነው፡፡ ይህም የጽሁፉን ጭብጥ በፍጥነት እንዲረዱና ጠቃሚ የሆኑ ዝርዝር ጉዳዮችንም እንዲገነዘቡ ይረዷቸዋል፡፡
በስኬማ ንድፈ ሀሳብ መሰረት በሚነበበው ጽሁፍና በአንባቢዎች የቀደመ እውቀት መካከል ትስስር በመፍጠር ማንበብ የአንብቦ መረዳት ችሎታን ያመጣል፡፡ ግሪሌት (1995) እንደገለፁት አንብቦ መረዳት የራስን የማንበብ ዳራ ከሚነበበው ጽሁፍ ይዘትጋር ለማገናዘብና ለማዛመድ መጣርን የሚሻ ክንውን ነው፡፡ ስለዚህ ተማሪዎች ይህን መሠረተሀሳብ ተረድተው በሚያነቡት ጽሁፍና ከማህበረ ባህላዊ ዳራቸውጋር ትስስር ፈጥረው በማንበብ መገንዘብ እንዲችሉ መምህራን ወደዚህ ሁኔታየሚያደርሱ ጥያቄዎችንና ልዩልዩ ተግባራትንመንደፍ አለባቸው፡፡አንብቦ መረዳት አንድን ጽሁፍ አንብቦ የሚፈለገውን መረጃ መውሰድን የሚጠይቅ ክህሎት ነው፡፡ ነገር ግን ይህ ክህሎት ከታለመው ግብ ለመድረስ ከአንባቢው ዳራጋር መተሳሰር መቻል ይኖርበታል፡፡ በመሆኑም ተማሪዎች ይህን ፅንሰሀሳብ ተረድተው ጽሁፉን ከግል ገጠመኛቸው፣ ልምዳቸው፣ ባህላቸውና ቀዳሚ እውቀታቸውጋር አስተሳስረው ማንበብ ይኖርባቸዋል (ናታል ፣1996 ፤ዋልከር ፣1988፤ካሬል፣1983)፡፡
የአንብቦ መረዳት ክሂል አንባቢው በጽሁፍ ከቀረበ መረጃጋር መስተጋብር በመፍጠር መረዳትና እውቀት መጨበጥ የሚቻልበት ተግባር ነው፡፡ የአንብቦ መረዳት ክሂል ውስብስብ ነው (ታንከርስሌይ ፣2005 እና ሞአትስ፣ 1999)፡፡ ዮቹም (1991) እንደሚያብራሩት አንብቦ መረዳት በአንባቢው የቀደመ እውቀትና በጽሁፉ ውስጥ በቀረበው መልዕክት መካከል የሚፈጠር ግንኙነት ውጤት ነው፡፡ በመሆኑም ማንበብ በጽሁፉ ውስጥ የሚገኙ ሀሳቦችንና አንባቢው ያለውን የቀደመ እውቀት የማስተሳሰር ብቃትን የሚጠይቅ ነው፡፡ ተማሪዎች ዳራዊ እውቀትንና የጽሁፉን ሀሳብ በማስተሳሰር ምንባብን ለመረዳት እንዲችሉ የማንበብ ችሎታቸው መዳበር ይኖርበታል፡፡

ዳራዊ እውቀትን ከጽሁፉ ሀሳብጋር ማስተሳሰር በቀላሉ አንብቦ ለመረዳት ይጠቅማል (ሩሜልኸርት፣1980)፡፡ ቶቫኒ (2000) እንደሚያብራሩት አንባቢዎች አንድን ምንባብ በሚያነቡበት ጊዜ ትስስር መፍጠር (make connection) ለአንባቢዎች የገጸባህርያትን ስሜት፣ ፍላጎት እና መነሳሳት ከድርጊታቸው ለመረዳት፣ ስለሚያነቡት ርዕሰ ጉዳይ ግልጽ የሆነ ስዕል እንዲኖራቸውና እንዲረዱት ለማድረግ በሚያነቡበት ጊዜ እንዳይሰለቹ ለማድረግ፣ የሚያነቡበትን ዓላማ ትኩረት ለመወሰን፣ ሌሎች አንባቢዎች እንዴት እያስተሳሰሩ እንደሚያነቡ ለማየት፣ በንቃት እንዲሳተፉ ለማድረግ፣ ምን እንደሚያነቡ ለማስታወስና ከጽሁፉ ጥያቄ ለመጠየቅ ያግዛቸዋል፡፡ 
ሀርፕ (1996) ኮሌይ (1992)ን ዋቢ በማድረግ እንደሚያስረዱት አንብቦ መረዳት ችግር ፈቺ ሂደት ሊሆን የሚችለው አንባቢው የደራሲውን መልዕክት ለመገንዘብ የሚያነበውን ምንባብ ከራሱ የቀደመ እውቀትጋር በማስተሳሰር የሚያነብ ከሆነ ነው፡፡ እንደሀርፕ ማብራሪያ በማንኛውም ርዕሰ ጉዳይ የተጻፈን ጽሁፍ አንብቦ ለመረዳት የሚቻለው አንባቢው በሚያነበው ርዕሰ ጉዳይ ዙሪያ የቀደመ እውቀት ሲኖረው ነው፡፡
አንብቦ መረዳትን ለመማር ከሚያገለግሉ በጣም ቀላሉ የማስተሳሰር አይነት (connection type) በጽሁፍና በራስ መካከል የሚፈጠር ትስስር(Text-to-self connection) ሲሆን መምህራን ጽሁፉን ከራስጋር በማስተሳሰር ረገድ ተማሪዎችን ለማለማመድ በመጀመሪያ ከተማሪዎች ግላዊ ልምድ፣ የማንበብ ዳራና ቀደምት እውቀታቸውጋር ቅርብ መሆን አለባቸው፡፡ በመቀጠል ጽሁፍን ከጽሁፍጋር እንዲሁም ጽሁፍን ከገሀዱ ዓለምጋር በማስተሳሰር ማንበብን  በማለማመድ መተግበር ይጠበቅባቸዋል፡፡ የማስተሳሰር ብልሀት ዳራዊ እውቀትን መገንባት ጽሁፍን ከዓለምጋር ለማስተሳሰር በጣም ጠቃሚና አስፈላጊ የሆነ ከማንበብ ውድቀት አስቀድሞ መጠንቀቅን የሚያመለክት ብልሀት ነው (ሀርቬይና ጎዲስ፣2000)፡፡ ሀርቬይ እና ጎዲስ (2000) እንደሚያሳስቡት ዝምብሎ ማስተሳሰር (merely connection) በራሱ በቂ አይደለም፡፡ ምክንያቱም ተማሪዎች ታካኪ የሆነ ትስስር ከፈጠሩ (make tangential connection) የጽሁፉን መልዕክት ሊያዛቡ ይችላሉ፡፡ ተማሪዎች አንብበው ለመረዳት ከጽሁፉጋር ትስስር መፍጠራቸው ያበረከተላቸውን አስተዋፅኦ እንዲጠራጠሩም ያደርጋል፡፡ ምክንያቱም ከጽሁፉጋር ትስስር መፍጠር የግድ ጽሁፍን ወደመረዳት ያመራልና፡፡ በአጠቃላይ የማስተሳሰር ብልሀት (connection strategy) ስኬማን ለመገንባት ያገለግላል፡፡ ለመምህራንም ከማስተሳሰር አይነቶች ጋር የሚዛመዱ ጥያቄዎችን በማቅረብ ተማሪዎችን ንቁ አንባቢ የማድረጊያ መሳሪያ በመሆን ይጠቅማል፡፡
ፒያጀ (1977)ን ጠቅሰው ግሬይ (2008) እንደገለጹት በእውቀት ግንባታ በዋናነት መከናወን ያለበት አዳዲስ ሀሳቦችን በቀጥታ መቀበል ሳይሆን ተማሪዎች የቀደመ እውቀታቸውን አዲስ ከሚያነቡት ጽሁፍጋር በማስተሳሰር ነው፡፡ ይህ የሚያሳየው በእውቀት ግንባታ የአንብቦ መረዳት ትምህርት ተማሪዎች በንቃት ተሳታፊ ሆነው የቀደመ እውቀታቸውን መነሻ በማድረግ አዲስ እውቀት የሚገነቡበት ክሂል መሆኑን ነው፡፡ በተመሳሳይ መልኩ አንደርሰን (1999)ን ዋቢ በማድረግ ንጋ (2007) እንደገለጹት የአንብቦ መረዳት ትምህርት ተማሪዎች ተቀባይ ወይም ተመልካች የሚሆኑበት ሂደት አይደለም፡፡ ይልቁንም የቀደመ እውቀታቸውን በመጠቀም ከሚነበበው ጽሁፍ እውቀት ለማግኘት ንቁ ተሳትፎ የሚያደርጉበት ነው፡፡ እንደንጋ (2007) አገላለጽ የአንድ ጽሁፍ ትርጉም በአንድ ቴክስት ገጾች ተወስኖ የሚቀር አይደለም፡፡ ይልቁንም የአንባቢውን የቀደመ እውቀት ከሚነበበው ጽሁፍጋር በማስተሳሰር የአረዳዱ ስኬታማነት የሚጎለብትበት ነው፡፡
ኬኒና ዘመርማን (1997) እንደገለፁት ተማሪዎች ጽሁፍን አንብበው ለመረዳት ሶስቱን የማስተሳሰር አይነቶች (connection types) መፍጠር ይጠበቅባቸዋል፡፡ እነዚህም፡- ጽሁፍን-  ከራስ (ከአንባቢዎች)ጋር ማስተሳሰር የመጀመሪያው ሲሆን አንባቢዎች የቀደመ እውቀታችውንና ግላዊ ልምዳችውን ከሚነበበው አዲስ ጽሁፍጋር አስተሳስረው የሚያነቡበት ሂደት ነው፡፡ ሁለተኛው ጽሁፍን-ከጽሁፍጋር ማስተሳሰር (text-to-text connection) ሲሆን ይህ ደግሞ አንባቢዎች በሚያነቡበት ጊዜ ከዚህ በፊት ያነበቡትን ምንባብ ተመሳሳይ ደራሲ፣ ታሪኩ ተመሳሳይ ዘውግ ያለው መሆኑንና ምናልባትም ተመሳሳይ ርዕስ፣ መሆኑን ያስታውሳሉ፤ በመሆኑም አንባቢዎች ቀደም ብለው ያነበቡትን ጽሁፍ ልምድ፣የቀደመ እውቀት ወደሚነበበው አዲስ ጽሁፍ በማምጣት እያስተሳሰሩ የሚያነቡበት ሂደት ነው፡፡ በዚህ ጊዜ አንባቢዎች የሚያነቡት አዲሱ ምንባብ መረጃ ከዚህ በፊት ካነበቡት ምንባብ ወይም ከሚያውቁት መረጃጋር እንዴት እንደሚገናኝ (እንደሚተሳሰር) አርቆ ማሰብን ይጠይቃል፡፡ ሶስተኛው ደግሞ ጽሁፍን-ከገሀዱ አለምጋር ማስተሳሰር (text-to-world connection) ይባላል፡፡ ይህ በጣም ትልቁ የማስተሳሰር አይነት ሲሆን አንባቢዎች የማንበብ ሁኔታን (reading situation) ማምጣትን የሚሻ ነው፡፡ ከግላዊ ልምድና ዳራዊ እውቀት ባሻገር በአለም ላይ ከሚከወኑ ድርጊቶች፣ ከማህበረሰቡ፣ ሌሎችም ከሚፈፅሟችው ሁነቶች፣ ከቴሌቪዠን፣ ከፊልም ወዘተ…አንባቢዎች የተማሩትን ከሚነበበው አዲስ ጽሁፍጋር እያስተሳሰሩ የሚያነቡበት ሂደት ነው፡፡
አጅዳሄ (2006)፣ አሎካሊ (2012)፣ ኮንሌይ (1992) እና ኤፍሬም (2009) እንደገለጹት በአንባቢዎችና በጽሁፉ መካከል ብልሀታዊ ትስስር ለአንብቦ መረዳት ትልቅ አስተዋጽኦ አለው፡፡ የአንብቦ መረዳት ችሎታን ለማጎልበት የሚረዱ የተለያዩ ብልሀቶች አሉ፡፡ ከነዚህም መካከል የአንባቢዎችን የቀደመ እውቀት በመቀስቀስ ከሚነበበው ጽሁፍ ጋር ማስተሳሰር ትለቁን ሚና ይጫወታል፡፡ ይህም ጸሀፊው ያቀረበውን ጽሁፍ መረጃ ከዚህ በፊት በአዕምሯቸው ውስጥ ከነበረ መረጃጋር በማስተሳሰር መልዕክቱን እንዲረዱት ያግዛቸዋል፡፡ በተመሳሳይ መልኩ ኦንታሪዮ (2003)ና ብሎክ (1997) እንደገለጹት አንባቢዎች በቅድመንባብ፣ በንባብ እና በድህረንባብ ጊዜ የቀደመ እውቀታቸውን ተጠቅመው ቢያነቡ ጽሁፉን ከዚህ በፊት ካነበቡት ጽሁፍ፣ ከከባቢቸው ኑባራዊ እውነታ ወይም ከዓለም ጋር፣ እንዲሁም ከግል ልምዳቸው ጋር ስለሚያስተሳስሩት አንብቦ የመረዳት ችሎታቸው ከፍ እንዲል ያደርጋል፡፡
አንብቦ መረዳት የሚመጣው በአንባቢውና በጽሁፉ መካከል በሚደረግ ተፈጥሯዊ መስተጋብር አማካኝነት ነው፡፡ ከቀደመ እውቀት ጎንለጎን ተለዋዋጭና የተለመደ የአንብቦ መረዳት ብልሀት መጠቀም በአንብቦ መረዳት ጊዜ ለንበብ ተግባር ጠቃሚ ነው፡፡ ቶምፐሶን (2004) አንብቦ መረዳት ከሚያካትታቸው ብልሀቶች መካከል የቀደመ እውቀትን፣ልምድን፣ከዚህ ቀደም የተነበበ ጽሁፍ ጭብጥን፣ገጸባህሪያት፣ እንዲሁም የዓለም ላይ ሁነቶችን ከሚነበበው ጽሁፍጋር ማስተሳሰር አንዱነው፡፡የተማሪዎችን አንብቦ የመረዳት ችሎታ ለማጎልበት ተገቢ የንባብ ዳራን ለመጠቀም በርካታ መንገዶች እንዳሉ ብሎክ (1997) ያስረዳሉ፡፡ ብሎክ አያይዘውም ተማሪዎች የቀደመ እውቀት ካላቸው አንብበው የመረዳት ችሎታቸው ከፍተኛ እንደሚሆን ጠቁመዋል፡፡ አንብቦ መረዳት የተወሳሰበ ክህሎት ነው፡፡ በመሆኑም ክህሎቱን በጥሩ ሁኔታ ለማዳበር የተለያዩ ብልሀቶችን ተጠቅሞ ማንበብ ያስፈልጋል፡፡ በማንበብ የሚገኝን አዲስ እውቀት ከቀደመ እውቀትጋር በማስተሳሰር ማንበብ ለውጤታማ አንብቦ መረዳት ችሎታ ከፍተኛ ሚና እንደሚጫወት ኮንሌይ (1992)፣ካሬል (1983)፣ሀርፕ (1996)፣ላፕና ፍሉድ (1983) ይገልጻሉ፡፡
አንብቦ የመረዳት ችሎታ ያለመዳበር አንዱ ምክንያት ተማሪዎች ስለሚያነቡት ጽሁፍ (ምንባብ) የቀደመ እውቀት አለመኖር እንደሆነ ሩዴል (1997) ያስረዳሉ፡፡ እንደሩዴል ገለጻ በማንበብ የሚገኝን አዲስ እውቀት ከተማሪዎች የቀደመ ዕውት ጋር ማስተሳሰር ለውጤታማ አንብቦ መረዳት ችሎታ ከፍተኛ ሚና ይጫወታል፡፡ አንብቦ መረዳትን ስኬታማ ለማድረግ የተማሪዎች የቀደመ እውቀት ጠቃሚ ነው፡፡ ይህን የቀደመ እውቀት ተማሪዎች ከሚያነቡት ጉዳይ ጋር በማስተሳሰር ማንበባቸው ከአዲሱ ጽሁፍ የሚገኘውን መረጃ ያጠናክራል፤ ትርጉማዊም ያደርጋል፡፡ ናታል (1996) በበኩላቸው የቀደመ እውቀት ተማሪዎች አንድን ምንባብ አንብበው እንዲረዱና በጸሀፊውና በአንባቢው መካከል የሀሳብ መጋራት እንዲኖር የሚያደርግ መሰረታዊ እወቀት ሲሆን አንብቦ ለመረዳት ዋነኛ ቁልፍ ጉዳይ በመሆኑ ተማሪዎች አንድን ጽሁፍ በቀላሉ አንብበው እንዲረዱ አጋዥ መሆኑን ይገልጻሉ፡፡
ኤፍሬም (2009) ሮይና ሮስ(2006)ን ጠቅሰው እንደገለጹት የአንብቦ መረዳት ስኬት ተማሪዎች ከሚነበበው ጽሁፍጋር የጠበቀ ግንኙነት ጸሀፊው በቀጥታ ያሰፈረውንና ያላሰፈረውንም ሀሳብ መገንዘብ መቻል ነው፡፡ ተማሪዎች የማስታሳሰርን ብልሀት ተጠቅመው በልምምድ ደጋግመው የሚያነቡ ከሆነ ለአንብቦ መረዳት ብቁ ይሆናሉ (ትሪሄርኒና ዶክትሮው 2004፣ ኮንሌይ 1992)፡፡ አሎካሌ (2012) ፊልዲንግና ፒርሰን (1994)ን ጠቅሰው ሲገልጹ የቀደመ እውቀትን ማስተሳሰር በአንብቦ መረዳት ትምህርት ላይ አወንታዊ ወይም አሉታዊ ተጽዕኖ ያሳድራል፡፡ የተማሪዎች የቀደመ እውቀት ከሚያነቡት ጽሁፍ የሚያገኙትን ሀሳብ የሚረዱበት፣ ለቃላት ተስማሚ ትርጉም የሚሰጡበት ትልቅ ቅርስ ነው፡፡ እንዲሁም የንባብ ዳራ አንብቦ የመረዳትን ችሎታ ያፋጥናል፡፡ መሰረታዊ የሆኑ ርዕሰ ጉዳዮችን ለመረዳትና ተጠየቃዊ አካሄድን ለመከተል አጋዥ መሆኑን ዋልከር (1988) ያስገነዝባሉ፡፡ በአንድ ጉዳይ ዙሪያ የቀደመ እውቀት መኖር ያለው ጠቀሜታ በቀላል የሚገመት አይደለም፡፡ 
ተማሪዎች ስለሚያነቡት ጽሁፍ የቀደመ እውቀት ካላቸው በቀላሉ አንብበው መረዳት ይችላሉ፡፡ በመሆኑም አንድን ምንባብ ውጤታማ በሆነ መልኩ አንብቦ ለመረዳት የቀደመን እውቀት ማስተሳሰር ግድ ይላል፡፡ ስለዚህ ስልበርስቴን (1994) እና ኡር (1999) ተማሪዎች በሚያነቡበት ወቅት የሚያነቡት ጽሁፍ ከአሁን በፊት የሚያውቁት ከሆነ ያለምንም ድካም በቀላሉ ሊረዱት ያችላሉ፡፡ ይህም እውቀት በተለያየ መንገድ ሊገኝ ይችላል፡፡ ለምሳሌ በመምህሩ፣ በወላጅ፣ በመማሪያ ጽሁፎች አማካይነትና በተማሪዎች ንባብ ሊገኝ እንደሚችል ጥናቶች እንደሚያመለክቱ ካሬል(1983) ያስገነዝባሉ፡፡ የንባብ ዳራ የመኖር ደረጃ የተለያየ ከሆነ የአንብቦ መረዳት ችሎታም በዚያው መጠን ሊለያይ ይችላል፡፡ ይህም ሲባል ስለሚነበበው ቴክስት ትንሽ የቀደመ እውቀት ካላቸው ተማሪዎች ወይም አንባቢያን ጽሁፍን በተሻለ መልኩ ይረዳሉ፡፡ 
በመሆኑም ስለሚነበበው ጽሁፍ በቂ ዳራዊ እውቀት የሌላቸው ተማሪዎች ጽሁፍን አንብበው የመረዳት ችሎታቸው ዝቅተኛ ነው፡፡ ይህም ለመነበብ ከቀረበው ጽሁፍ ተጨማሪ እውቀት ለማግኘት የሚያደርጉትን ጥረት ይገድባል፡፡ እንደአንደርውድ(1987) አገላለጽ በአንድ የመማሪያ ክፍል ውስጥ ያሉ ተማሪዎች የተለያየ ዳራዊ እውቀትና የቋንቋ ችሎታ እንደሚኖራቸው አያጠራጥርም፡፡ በመሆኑም በመማር ማስተማሩ ሂደት የመፈተሽ ተግባር ቅድሚያ ሊሰጠው የሚገባ ጉዳይ ነው፡፡

አንብቦ መረዳት ደራሲው በድርሰቱ ምን እንደፃፈ ወይም ምን መልዕክት ማስተላለፍ እንደፈለገ መገንዘብ ነው፡፡ ትኩረቱም በችሎታ፣ክህሎት ሂደትና እውቀት ላይ ሲሆን ከተፃፈው ነገር  መረጃ መውሰድ መቻል ነው፡፡ ከተነበበው ምንባብ የቃለት ፍችን፣ ቃላት በህብረት የፈጠሩትን ፅንሰ ሀሳብ በማዋሀድ ፅንሰ ሀሳቡን ማወቅ ሁሉ ያጠቃልላል፡፡ አንብቦ መረዳት አንዱ የተግባቦት መንገድ ከመሆኑ የተነሳ የእርስ በእርስ መስተጋብር የመፍጠሪያ ዘዴ ነው፡፡ ማንበብ የቴክስቱን ሀሳብ ወይም መልዕክት መገንዘብ ማለት ነው፡፡ ማንበብ በመማር ማስተማር ሂደት የተማሪዎችን አንብቦ መረዳት ለማጎልበት ሲባል በስርዓተ ትምህርት ውስጥ የተካተተና የሚጠና ወሳኝ ሚና ያለው ዘዴ ነው፡፡ ምክንያቱም በይበልጥ የተማሪዎች አጠቃላይ የመማር ሁኔታ ምዘና በአንብቦ መረዳት ችሎታ ላይ የተመሰረተ በመሆኑ ነው (ዴኒ 2014)፡፡

የአንብቦ መረዳት ክሂል አንባቢው በጽሁፍ ከቀረበ መረጃ ጋር መስተጋብር በመፍጠር መረዳትና እውቀት መጨበጥ የሚቻልበት ተግባር ነው፡፡ የአንብቦ መረዳት ክሂል ውስብስብ ነው (ታንከርስሌይ፣2005፤ ሞአትስ፣1999)፡፡ በተመሳሳይ ኬኒና ዘመርማን (1997) እንደገለጹት የአንብቦ መረዳት ክሂል የአንባቢውን በጥልቀት የማሰብ፣ ከጽሁፉጋር ግንኙነት ለመፍጠር የቀደመ ልምድንና እውቀትን በመጠቀምና ከሚነበበው ቴክስትጋር እያስተሳሰሩ ጸሀፊው ሊያስተላልፈው የፈለገውን መልዕክት መገንዘብን የሚጠይቅ ነው፡፡ ግራንት (1987) በበኩላቸው አንብቦ መረዳት አንባቢው የምንባቡን ግልጽ መልዕክት መረዳትና ማብራራት፣ በዚህም መነሻነት ያልተብራራውን መልዕክት በመመርመር የምንባቡን አጠቃላይ መልዕክት ከአንባቢው ገጠመኝ፣የቀደመ እውቀትና ችሎታጋር የማስተሳሰር ደረጃ መድረስን የሚመለከት ነው፡፡ እንዲሁም ጆንሰን (2008) የአንብቦ መረዳት ክሂል መሰረቱ መገንዘብ ነው፡፡ አንባቢው ለመነበብ የቀረበውን ቴክስት ከቀደመ እውቀቱጋር በማስተሳሰርና በማለማመድ ለቴክስቱ ትርጉም መስጠት መቻል ነው፡፡ የማንበብ ክሂል በቴክስቱ ውስጥ ያለን አንድን ንዑስ ሀሳብ ከሌለው ሀሳብ ጋር የማስተሳሰር ተግባር ነው፡፡

እንደናታል (1996) አገላለጽ ደግሞ አንብቦ መረዳት ማለት ለማንበብ የቀረበውን ቴክስትና የአንባቢውን አዕምሯዊ እውቀት እንዲሁም ስነልሳናዊ ችሎታ በሂደት በማገናኘት ለተፃፈው ቴክስት ትርጉም መስጠት ነው፡፡ ማንበብ ፀሀፊው በቴክስቱ ውስጥ ያሰፈረውን ሀሳብ ወይም መልዕክት በተቻለ መጠን ለመረዳት የሚደረግ ጥረት ነው፡፡ አንብቦ መረዳት የአንድን ቴክስት ሀሳብ መረዳትንና በሚገባ መጨበጥን የሚገልፅ እሳቤ እንደሆነና የፀሀፊውን ሀሳብ ወይም መልዕክት መለየትን፣ አውዳዊ ፍችዎችን መገንዘብንና ከአውዱ ውጭ የሆኑ ፍችዎችንም መረዳትን የሚያጠቃልል እንደሆነ ይገልፃሉ (ሻኒሀን፣ 2006)፡፡

ሻኒሀን (2006) አንብቦ መረዳትን በሁለት ይከፍሉታል፡፡ አንደኛ በቴክስቱ ውስጥ በግልፅ የሰፈሩ ሀሳቦችን አንብቦ መረዳ ነው፡፡ በዚህ ስርም በቴክስቱ ውስጥ የሰፈሩትን (የቀረቡትን) ዋና ዋና ሀሳቦች መገንዘብ፣ በግልፅ የሰፈሩ ድርጊቶች፣ ክስተቶችና ቅደም ተከተልን ማስታዎስ፣ በቴክስቱ ውስጥ የሰፈሩ ተመሳሳይና ልዩነቶችን መለየትና የምክንያትና ውጤት ትስስር መግለፅን ያካትታሉ፡፡ ሁለተኛው ደግሞ ተማሪዎች ተጠይቃዊ እውቀትንና ግምትን በመጠቀም በቴክስቱ ውስጥ በግልፅ ያለሰፈሩ ሀሳቦችን አንብበው የሚረዱበትን ሁኔታ ይጠቁማል፡፡ ይህ አይነት አንብቦ የመረዳት ችሎታ ከቴክስቱ ውስጥ ካሉት መረጃዎች በመነሳት የቴክስቱን ፍሬ ሀሳብ መለየትንና ደጋፊ ሀሳቦችን ለይቶ ማወቅን ከምክንያትና ከውጤት ትስስር የተነሳ ቀጥሎ ሊመጣ የሚችለውን ነገር መገመትን የሚመለከት ነው፡፡
[bookmark: _Toc132404425][bookmark: _Toc132404708]ምዕራፍ ሶስት፤የአጠናን ዘዴ
በዚህ ክፍል የጥናቱ የምርምር ስልት፣የጥናቱ ተሳታፊዎች አመራረጥ፣የማስተማሪያ ቴክስትና የመረጃ መሰብሰቢያ መሳሪያ አዘገጃጀት፣የአጠናን ሂደት፣የጥናቱ ስነምግባራዊ ሁኔታና የመረጃ መተንተኛ ስልቶች ተብራርተዋል፡፡
[bookmark: _Toc132404426][bookmark: _Toc132404709]3.1 የምርምሩ ስልት
የዚህ ጥናት ዓላማ በአማርኛ ቋንቋ ትምህርት በማስተሳሰር ብልሀት አንብቦ መረዳትን መማር የተማሪዎችን የአንብቦ መረዳት ችሎታ ለማጎልበት ያለውን ሚና መፈተሽ ነው፡፡ በመሆኑም ጥናቱ የተከተለው የአጠናን ዘዴ መጠናዊ የምርምር ዘዴ ሲሆን፣ የተጠቀመው የምርምር ንድፍ ደግሞ የባለሁለት ቡድን ቅድመና ድህረትምህርት ፈተና ያለው ፍትነት መሰል ንድፍን (Two-group pre-test post-test Quasi-experiment design) የተከተለነው፡፡ ተላውጦዎችን በተመለከተ የማስተሳሰር ብልሀት ነፃ ተላውጦ ሲሆን የአንብቦ መረዳት ችሎታ ደግሞ ጥገኛ ተላውጦ ነው፡፡ ፍትነት መሰል የጥናት ስልት የተመረጠበት ምክንያትም ጥናቱ የተከተላቸውን አሰራሮች መሰረት አድርጎ የሚገኘው ውጤት በእውነተኛዎቹ የመማሪያ ክፍል አውድ ሁነቶች ውስጥ ያላቸውን ተተግባሪነት ማየት ስለሚያስችልና አጥኚው ጥናቱን ከመደበኛ ስራው ጎን ለጎን የሚያከናውነው በመሆኑ ለጥናቱ ተገቢ ስልት ይሆናል ተብሎ ስለታሰበበት ነው፡፡
[bookmark: _Toc132404427][bookmark: _Toc132404710]3.2 የጥናቱ ተሳታፊዎች
የጥናቱ ተተኳሪዎች የሁለተኛ ደረጃ ትምህርትቤት ተማሪዎች ናቸው፡፡ በይስማላ አጠቃላይ ከፍተኛ መሰናዶ ሁለተኛ ደረጃ ትምህርትቤት በ2011ዓ.ም ዘጠነኛ ክፍል የሚማሩ ወንድ 521፣ሴት 415 በድምሩ 936 ተማሪዎች የጥናቱ ተተኳሪዎች በመሆን ከ9ኛ እስከ 12ኛ ክፍል ካሉ ተማሪዎች መካከል በአላማ ተኮር (Purposive Sampling) ተመርጠዋል፡፡ የጥናቱ ቦታም ሆነ ጥናቱ የተካሄደበት ትምህርትቤት የተመረጡት በአመቺ የንሞና አመራረጥ ዘዴ (covinance sampling) ነው፡፡ ትምህርትቤቱ የተመረጠበት ምክንያት የአጥኚው የስራ ቦታ በመሆኑ ከሌሎች ትምህርትቤቶች በተሸለ መልኩ አስፈላጊ መረጃዎችን ለመሰብሰብ አመቺ መሆኑን ከግምት ውስጥ በማስገባትና ጥናቱን በቅርበት ለመከታተል፣ በጥናቱ የሚያግዙ መምህራንን ለማግኘትና በጥናቱ የሚሳተፉ ተማሪዎችን ትበብር ለማግኘት፣ከልዩ ልዩ ወጭዎች አንጻርም የተወሰነ ቅናሽ ስለሚኖር ነው፡፡

ጥናቱም የቡድን ንሞና ዘዴ (Cluster Sampling) የተከተለ ነው፡፡ የክፍል ደረጃው የተመረጠበት ምክንያት የአስረኛ ክፍል ተማሪዎች ለሀገር አቀፍ ፈተና የሚዘጋጁ በመሆናቸው፤ የመሰናዶ የክፍል ደረጃ ተማሪዎችም ቢሆኑ የአማርኛ ትምህርት ከመሰናዶ ወደ ከፍተኛ ትምህርት መግቢያ ፈተና ላይ ባለመካተቱ፣ ሶስቱም የክፍል ደረጃዎች ሙሉ ጊዜያቸውን ሰጠው የሚሰጡትን ትምህርትና ልየልዩ ተግባራት ከልብ ላያከናውኑ ይችላሉ፣ ትክክለኛ መረጃም ላይሰጡ ይችላሉ ከሚል እሳቤ ነው፡፡ 
በመሆኑም የፍትነት ቡድኑና የቁጥጥር ቡድኑ የተለዩት እኩል እድል ሰጭ ንሞናን ተከትሎ ነው፡፡ ይኸውም በትምህርትቤቱ ከተገኙት የዘጠነኛ ክፍል 18 መማሪያ ክፍሎች በተራ እጣ ንሞና ዘዴ 9ኛ C  እና 9ኛ H ተመርጠዋል፡፡ ከዚያም የቅድመትምህርት የአንብቦ መረዳት ችሎታ ፈተና እንዲፈተኑ ከተደረገ በኋላ ሙከራው ከመካሄዱ በፊት የአንብቦ መረዳት ችሎታቸው ተመጣጣኝ መሆናቸው ተረጋግጧል፡፡ በቅድመትምህርት ፈተና ውጤት መሰረት በአንብቦ መረዳት ችሎታቸው ተመጣጣኝነት ከታወቀ በኋላ ለሁለቱ መማሪያ ክፍሎች እጣ በመምታት 9ኛ Cየቁጥጥር ቡድን፣9ኛ Hደግሞ የፍትነት ቡድን መሆናቸው ተለይቷል፡፡ በመሆኑም 9ኛ C ክፍል ውስጥ የተገኙት ወንድ 28፣ ሴት 24  በድምሩ 52ተማሪዎች በቁጥጥር ቡድኑ የተሳተፉ ሲሆን፣ 9ኛ H ክፍል ውሰጥ የተገኙት ወንድ 27፣ሴት 25 በድምሩ 52 ተማሪዎች በፍትነት ቡድኑ ተሳትፈዋል፡፡ 
[bookmark: _Toc132404428][bookmark: _Toc132404711]3.3 የመረጃ መሰብሰቢያ መሳሪያ
የጥናቱን ዓላማ መሰረት በማድረግ ጥናቱን ከግብ ለማድረስ የተመረጠው መረጃ መሰብሰቢያ መሳሪያ ፈተና ነው፡፡የዚህ ጥናት ተሳታፊዎች በጥናቱ ሂደት ሁለት ጊዜ የአንብቦ መረዳት ችሎታ ፈተና ተፈትነው መረጃ ተሰብስቧል፡፡ የመጀመሪያው ቅድመ ትምህርት (pre-test) የአንብቦ መረዳት ችሎታ መለኪያ ፈተና ሲሆን የዚህ ፈተና ዓላማ የተገኘው የፈተና ውጤት (አባሪ ሠ ይመለከቷል) በጥናቱ መነሻ ላይ በቁጥጥር ቡድኑና በፍተነት ቡድኑ ተመጣጣኝ ውጤት ያላቸውን የናሙና አባላት ለማደራጀት ስራ ውሏል፡፡ ከዚህ በተጨማሪም ይህ ውጤት ለጥናቱ ለተመረጡት ተማሪዎች የቅድመ ትምህርት የአንብቦ መረዳት ችሎታ ውጤት ሆኖ ተመዝግቧል፡፡ ሌለው ፈተና ድህረ ትምህርት (post- test) የአንብቦ መረዳት ችሎታ ፈተና ነው፡፡ የዚህ ፈተና ዓላማ ሁለቱ ቡድኖች የማስተሳሰር ብልሀትን የተማሩ ተማሪዎች ብልሀቱን ካልተማሩ ተማሪዎች አንፃር፣ በመማራቸው የአንብቦ መረዳት ችሎታ ውጤት (አባሪ ረ ይመለከቷል) መበላለጥ ማሳየት አለማሳየታቸውን በሚመለከት መረጃ ማስገኘት ነው፡፡  
በመሆኑም በዚህ ጥናት ፈተና ብቻኛ የመረጃ መሰብሰቢያ መሳሪያ ሲሆን የፈተናው አዘገጃጀትም የተማሪዎችን የትምህርት ደረጃ ከግንዛቤ ውስጥ በማስገባት፣ በአጥኝው ተዘጋጅቶ በሁለት ሁለተኛ ዲግሪ በጀመሩ የአማርኛ ቋንቋ መምህራንና በአጥኝው አማካሪ ተገምግሞ ማሻሻያ ተደርጎበት እንደገና ተዘጋጅቷል፡፡ ለአንብቦ መረዳት ፈተና የተዘጋጀው ምንባብ ሲመረጥ የክፍል ደረጃውንና ስርዓተትምህርቱን መሰረት በማድረግ ነው፡፡ በመሆኑም የጥናቱን ተሳታፊ ተማሪዎች የአንብቦ መረዳት ችሎታ ለመለካት በቅድመትምህርትና በድህረትምህርት ፈተና ተግባራዊ የሚደረግ አንድ ፈተና ከቀድሞው የ9ኛ ክፍል የተማሪ መፅሀፍ ውስጥ ከተመረጠ አንድ ምንባብ የወጡ 25 ጥያቄዎችን የያዘ፣ አምስት ክፍሎች ያሉት ሲሆን የመጀመሪያው ክፍል ምንባቡን መሰረት በማድረግ የሚመለሱ እውነት/ሀሰት 5 ጥያቄዎችን ሲይዝ ሁለተኛው ክፍል ደግሞ 5 አዛምድ ጥያቄዎችን ይዟል፤ሶስተኛው ክፍልም 4 ምርጫ ጥያቄዎችን ይዟል፡፡ አራተኛው ክፍልም ምንባቡን መሰረት በማድረግ የተጓደሉ ቃል (ሀረግ) ማሟላት የሚሹ ክፍት ቦታ ሙላ 6 ጥያቄዎችን የያዘ ሲሆን አምስተኛው ክፍልም ማብራሪያ የሚሹ 5 ጥያቄዎችን አካቷል፡፡ ፈተናው የታረመው ከ50% ሲሆን ሁሉም ጥያቄዎች እያንዳንዳቸው ሁለት ነጥብ ይዘዋል (አባሪ ሀ ይመለከቷል)፡፡
ፈተናው በዚህ መልኩ ተሻሻሎ ከተዘጋጀ በኋላ ለዋናው ጥናት መረጃ መሰብሰቢያነት ከመዋሉ በፊት በሙከራ ጥናት (Pilot study) ደረጃ ከዋናው ጥናት ተሳታፊዎችጋር ተመሳሳይ ሁኔታ ላላቸው ሌሎችበጥናቱ ላልተካተቱ በእጣ ንሞና አመራረጥ ዘዴ ለተመረጡ የ9ኛB ክፍል20 ተማሪዎች በቀን 28/6/2011ዓ.ም ቀርቦ ተተግባሪነቱና የአራሚ ዘለል አስተማማኝነቱ (inter-raters reliability) በIntraclass-Correlation ቀመር ተሰልቶ አስተማማኝነቱ ተፈትሿል፡፡ በፍተሻውም መሰረት ውጤቱ 1.0 ሆኗል (አባሪ መ ይመለከቷል)፡፡ 
ከሙከራ ጥናት ፍተሻው በተገኙ መረጃዎች መነሻም ማሻሻያ ሳይደረግበት ለዋናው ጥናት ውሏል፡፡በዚህ መሰረት አስተማማኝነቱ ከተረጋገጠ በኋላቅድመትምህርት ፈተናው ለጥናቱ ተሳፋፊዎችቀርቦ በትምህርትቤቱ አዳራሽ በአንድ ወንበር ሁለት ተማሪዎች በማስቀመጥ፣ እንዳይኮራረጁ በቂ ጥንቃቄ በማድረግ በቀን 29/6/2011 ዓ.ም በአጥኚውና በሁለት የትምህርት ክፍሉ መምህራን አማካይነት ተፈትነዋል፡፡ ተማሪዎቹ ፈተናውን ሰርተው እንደጨረሱ የመልስ መስጫ ወረቀቱ በሁለት ኮፒ ተባዝቶ በሁለት አራሚዎች ታርሞ የአራሚ ዘለል አስተማማኝነት (inter-raters reliability) በIntraclass-Correlation ቀመር ተሰልቶ አስተማማኝነቱ .98 ሆኖ ተገኝቷል፡፡ ውጤቱም ሁለቱ አራሚዎች የሰጡት ውጤት ተደምሮ ለሁለት ተካፍሎ የተገኘው አማካይ ነጥብ የተማሪው (ዋ) ውጤት ተደርጎ ተወስዷል (አባሪ ሠ ይመልከቷል)፡፡
ድህረትምህርት ፈተናው የቁጥጥር ቡድኑ በተለመደው መንገድ፣ እንዲሁም ፍትነት ቡድኑ በማስተሳሰር ብልሀት በአጥኚው ሁለቱም ቡድኖች ለአራት ሳምንታት ለአስራሁለት ክፍለጊዜ ያህል ከተማሩ በኋላ ለቁጥጥርና ለፍትነት ቡድኖቹ በተመሳሳይ ሰዓት ቅድመትምህርት ፈተና በተፈተኑበት ሁኔታ በቀን 30/7/2011ዓ.ም ተፈትነዋል፡፡ ይህም ፈተና እንደቅድመትምህርት ፈተናው በነዚያው በሁለት ሁለተኛ ዲግሪ በጀመሩ የአማርኛ ቋንቋ መምህራን ታርሞ የሰጡት ውጤት ተደምሮ ለሁለት ተካፍሎ አማካዩ ተወስዷል፤ተማሪዎቹ ፈተናውን ሰርተው እንደጨረሱ የመልስ መስጫ ወረቀቱ በሁለት ኮፒ ተባዝቶ በሁለት አራሚዎች ታርሞ የአራሚ ዘለል አስተማማኝነቱ (inter-raters reliability) በIntraclass-Correlation ቀመር ተሰልቶ አስተማማኝነቱ .99 ሆኗል፡፡ (አባሪ ረ ይመለከቷል)፡፡ ስለዚህ በሙከራውም ሆነ በዋናው ጥናት የተገኘው ውጤት ከፍተኛ አስተማማኝነት አለው ማለት ይቻላል፡፡ የአስተማማኝነት ደረጃው በCiccetti and sparrow (1981) መስፈርት መሰረት እጅግ በጣም ከፍተኛ አስተማማኝነት እንዳለው ያመለክታል፡፡፡

በዚህ ጥናት የቁጥጥር ቡድኑንና ፍትነት ቡድኑን አንብቦ መረዳትን ለማስተማር ሁለት አይነት ቴክስቶች ተዘጋጅተዋል፡፡ ለሁለቱም ቡድኖች የተዘጋጁት ቴክስቶች ተመሳሳይ ምንባቦችን የያዙ ሲሆን ምንባቦችን መሰረት አድርጎ አንብቦ መረዳትን ለእየቡድኖቹ ለማስተማር የቀረቡት ተግባራት (መልመጃዎች) ግን የተለያየ የአቀራረብ ስልትን የተከተሉ ናቸው፡፡ 
አንብቦ መረዳትን ለማስተማር የተመረጡት ምንባቦች ከተማሪዎች የክፍል ደረጃና ከትምህርቱ ዓላማ ጋር የተገናዘቡ እንዲሆኑ ጥረት ተደርጓል፡፡ ምንባቦቹ የተወሰዱባቸው ስራዎችም በአማዛኙ ለአማርኛ ቋንቋ ትምህርት ማስተማሪያ የሚዘጋጁ መፅሀፍት ምንባቦች ከሚቀነጨቡባቸው ስራዎችጋር የተዛመዱ እንዲሆኑ ጥረት ተደርጓል፡፡
የፍትነት ቡድኑን ቴክስት ለማዘጋጀት ምንባቦች ሲመረጡ ሀርቬና ጎዲስ (2000) አንብቦ መረዳትን በማስተሳሰር ብልሀት ለማስተማር የሚመረጡ ምንባቦች (ቴክስቶች) ለሁሉም ተማሪዎች የጋራ ጭብጥ ወይም ይዘት ያላቸውና ብልሀቱን ለመተግበር የሚያበረታቱ መሆን ይጠበቅባቸዋል በሚል ያመላከቱትን መስፈርት ከግምት ውስጥ በማስገባት ነው፡፡ በመሆኑም ከተለያዩ ምንጮች በመሰብሰብ የተማሪዎችን የክፍል ደረጃ ባገናዘበ መልኩ የማስተሳሰር ብልሀትን በተገቢው መንገድ ለመተግበር የሚያስችሉ ሶስት ልቦለድና አንድ ኢ-ልቦለድ በድምሩ አራት የተመረጡ ምንባቦች ተዘጋጅተው በአጥኝው አማካሪ ተገምግመው አስፈላጊው ማሻሻያ ተደርጎባቸው አገልግሎት ላይ ውለዋል፡፡
የተግባራት አዘገጃጀትን በተመለከተ የቁጥጥር ቡድኑንና የፍትነት ቡድኑን ለማስተማሪያነት የተመረጡት ምንባቦች ተመሳሳይ ይሁንእኑጂ ምንባቦችን መሰረት አድርገው አንብቦ መረዳትን ለማስተማር የተዘጋጁት ተግባራት አቀራረብ ለየቡድኖቹ የተለያዩ ናቸው፡፡ ይህም የመልመጃዎቹ አዘገጃጀት ልዩነት ለፍትነት ቡድኑ የተዘጋጁት መልመጃዎች የማስተሳሰር ብልሀትን በግልፅ ለማስተማር በሚያስችል መልኩ በአራት ክፍለትምህርት የተደራጁ ተግባራትን ያካተቱ ናቸው (አባሪ ለ ይመለከቷል)፡፡ 
ለቁጥጥር ቡድኑ ማስተማሪያ የተዘጋጀው ቴክስት ደግሞ ለፍትነት ቡድኑ ከተዘጋጀው የማስተማሪያ ቴክስት ጋር ተመሳሳይ ምንባቦችን የያዘ ሲሆን በመልመጃዎቹ አዘገጃጀትና አቀራረብ የተለየ ነው (አባሪ ሐ ይመለከቷል)፡፡ ይኸውም ለቁጥጥር ቡድኑ የተዘጋጁት መልመጃዎች ቀደም ብሎ ተማሪዎቹ በመደበኛው ትምህርት ፕሮግራም ይማሩበት የነበረውን የማስተማሪያ መፅሀፍ ዝግጅት ባገናዘበ መልኩ ተግባራቱ በአራት ክፍለትምህርት በቅድመ ንባብና በድህረ ንባብ ክፍል ተደራጅተው የቀረቡ ናቸው፡፡ የማስተሳሰር ብልሀትን የሚያለማምዱና የሚያስተዋውቁ ተግባራትን አለማካተቱ ከፍትነት ቡድኑ የማስተማሪያ ቴክስት መልመጃዎች አቀራረብ ይለየዋል፡፡
በአጠቃላይ ለሁለቱም ቡድኖች ማስተማሪያ የዋሉት ሁለቱም ቴክስቶች በአጥኚው የተዘጋጁ ሲሆን በአጥኚው አማካሪ ተገምግመው እንደገና አስፈላጊው ማሻሻያ ተደርጎባቸው ልምምድ ከቀን 02/7/2011ዓ.ም እስከ 28/7/2011ዓ.ም ተካሂዷል፡፡
[bookmark: _Toc132404430][bookmark: _Toc132404713]3.5 የጥናቱ ሂደት
የጥናቱ አሰራር የሙከራ ጥናት (Pilot study) እና ዋና ጥናት (Main Study) የሚሉ ሁለት የሂደት ደረጃዎችን የተከተለ ነው፡፡ እያንዳንዱ ደረጃም የራሱ ዓላማ፣ ተሳታፊዎችና የአሰራር ዘዴዎች አሉት፡፡ 
የሙከራ ጥናቱ የማስተማሪያ ተግባራት፣የአንብቦ መረዳት ችሎታ መለኪያ ፈተና ጥያቄዎች ተገቢነት በባለሙያዎች የተገመገሙበትና በሙከራ የተፈተሹበት ነው፡፡ ዓላማው መሳሪያው ከመቅረቡ በፊት ከይዘትና ከቅርጽ አኳያ ያላቸውን ትክክለኛነት ለማረጋገጥ ነው፡፡ ፍትነት ቡድኑ የመማሪያ ቴክስትና የጥናቱ መረጃ መሰብሰቢያ መሳሪያ በአጥኚው ከተዘጋጀ በኋላ ከዋናው ጥናት ቀደም ብሎ በቋንቋ መምህራንና በጥናቱ አማካሪ ተገምግሟል፡፡ ከዚያም የጥናቱ መረጃ መሰብሰቢያ መሳሪያ በዋናው ጥናት ከሚሳተፉ ተማሪዎችጋር ተመሳሳይ የክፍል ደረጃ ላይ ለሚገኙ ዘጠነኛ B ክፍል ተማሪዎች በማቅረብ ተገቢነታቸውን፣ ትክክለኛነታቸውንና አስተማማኝነታቸውን የመፈተሽ ስራ ተሰርቷል፡፡ ከተለያዩ አቅጣጫዎች የተገኙ አስተያየቶችን መነሻ በማድረግ የመማሪያ ተግባራቱም ሆኑ መረጃ መሰብሰቢያ መሳሪያው በአጥኚው እንደገና ተሻሽለው ለዋናው ጥናት ዝግጁ ተደርገዋል፡፡
ዋናው ጥናት ሲካሄድም የመማሪያ ቴክስቶችና መረጃ መሰብሰቢያው በዚህ መልኩ ከተዘጋጁ በኋላ 27/06/2011 ዓ.ም የይስማላ አጠቃላይ ከፍተኛ መሰናዶና ሁለተኛ ደረጃ ትምህርትቤት ሀላፊዎች በተገኙበት ተማሪዎቹ በጥናቱ ለመሳተፍ ያላቸው ፈቃደኝነት ተጠይቆ ፈቃደኝነታቸውን ከገለጹ በኋላ ካሉት 18 የዘጠነኛ ክፍል መማሪዎች በእጣ ሁለቱ የመማሪያ ክፍሎች ተለይተዋል፡፡ ከዚህ በኋላም ሁለቱም መማሪያ ክፍል ተማሪዎች ትምህርቱን ከመማራቸው በፊት በ29/06/2011 ዓ.ም ቅድመ ትምህርት የአንብቦ መረዳት ችሎታ መለኪያ ፈተና እንዲፈተኑ ተደርጓል፡፡
ቅድመ ትምህርት የአንብቦ መረደት ችሎታ መለኪያ ፈተናው የሁለቱ መማሪያ ክፍል ተማሪዎች የአንብቦ መረዳት ችሎታ አማካይ ውጤታቸው ትንተና ተቀራራቢ መሆናቸው ከታወቀ በኋላ የትኛው የቁጥጥር ወይም የፍትነት ቡድን እንደሚሆን በእጣ ተለይተዋል፡፡ በእጣውም መሰረት 9ኛ C ክፍል የቁጥጥር ቡድን፣ 9ኛ H ደግሞ የፍትነት ቡድን መሆናቸው ታውቋል፡፡
ቅድመትምህርት የአንብቦ መረዳት ችሎታቸው ተመጣጣኝ መሆኑ በዚህ መልኩ ከታወቀ በኋላ ከ02/07/2011ዓ.ምጀምሮ እስከ 28/07/2011 ዓ.ም ድረስ ሁለቱም ቡድኖች በተመደበላቸው የአንብቦ መረዳት ክሂል መማሪያዎች እያንዳንዳቸው ለ4 ሳምንታት ሶስት ክፍለጊዜያት በጠቅላላው 12 ክፍለጊዜያት ትምህርቱን ተምረዋል፡፡ የ4 ሳምንቱ ትምህርት ከተጠናቀቀ በኋላም 30/07/2011 ዓ.ም ሁለቱም ቡድኖች በተመሳሳይ ድህረትምህርት የአንብቦ መረዳት ችሎታ መለኪያ ፈተና ተፈተኑ፡፡ በመረጃ አሰባሰብ ሂደቱም እንደኩረጃ ያሉ በመረጃ ትክክለኛነትላይ ተጽዕኖ የሚያደርሱ ሁነቶችን ለመቆጣጠር አስፈላጊው ጥንቃቄ ተደርጓል፡፡
በአጠቃላይ በቅድመ ጥናቱ የተገኙ ልዩልዩ መረጃዎችን መሰረት በማድረግ አስፈላጊው ማሻሻያ በተደረገበት መሳሪያ ዋናው ጥናት ተካሂዷል፡፡ በመጨረሻም በጥናቱ የተገኙ ቅድመትምህርትና ድህረትምህርት መረጃዎች ተተንትነው አስፈላጊው ማጠቃለያና መደምደሚያ ላይ ተደርሷል፡፡
[bookmark: _Toc132404431][bookmark: _Toc132404714]3.6 የጥናቱ ስነምግባራዊ ሁኔታ
ጥናቱ በተሳታፊዎችላይ የሚሳድረው አሉታዊ ተፅዕኖ ይኑር አይኑርም ተለይቶ ባይታወቅም በዚህ ጥናት የተሳተፉ ተማሪዎች በፈቃደኝነት ለሚያደርጉት ተሳትፎ ስምምነት ላይ ተደርሷል፡፡ በስምምነቱም የጥናቱን ዓለማ በግልጽ ማሳዎቅ፣ በጥናቱ የሚያከናውኗቸውን ተግባራት መግለጽን፣ የግላዊ መረጃ ሚስጥር አጠባበቅን፣ የተሳታፊነት መብቶችን፣ ጥናቱ የሚወስደውን ጊዜ የመሳሰሉት ጉዳዮች ተካተው የጥናቱ ተሳታፊዎች በፈቃደኝነት አውቀው እንዲሳተፉ ተደርጓል፡፡ ከዚህም ሌላ የሁሉንም ተማሪዎች ወላጆች አግኝቶ ማወያየት ባይቻልም ለትምህርትቤቱ አስተዳደር አባለትና ወላጅ-መምህር ህብረት ስለጥናቱ ግልጽ ማብራሪያ ቀርቦላቸው ፈቃዳቸው ተጠይቋል፡፡
[bookmark: _Toc132404432][bookmark: _Toc132404715]3.7 የመረጃ አተናተን ዘዴ
የጥናቱን ተሳታፊዎች በፍትነት ቡድንና በቁጥጥር ቡድን ለማደራጀት የዋለው ቅድመ ትምህርት የአንብቦ መረዳት ችሎታ መለኪያ ፈተና ለእየቡድኖቹ በአማካይ ውጤትና መደበኛ ልይይት ተሰልቷል፡፡ በሁለቱ ቡድኖች አማካይ ውጤቶች መካከል ጉልህ መኖር አለመኖሩም በባዕድ ናሞና ቲ-ቴስት (independent sample t-test) ፍተሻ ተካሂዶበታል፡፡ ይህንን ፍተሻ ለመጠቀም አስፈላጊ ቅድመ ሁኔታዎች (Assumptions) መሟላት የሚጠበቅባቸው ሲሆን የቲ- ፍተሻውም ውጤት ተአማኒ የሚሆነው በቁጥጥር ቡድኑና በፍትነት ቡድኑ ተሳታፊ የነበሩ ተማሪዎች የቀደመ የአንብቦ መረዳት ችሎታ ልዩነት ያልነበራቸው ከሆነ ነው፡፡
በዚህም መሰረት ከትምህርቱ በፊት የቁጥጥርና የፍትነት ቡድኑ የአንብቦ መረዳት ችሎታ ተመሳሳይነት ተፈትሿል፡፡ በፍተሻውም ቀደም ብሎ በዋናው ጥናት ወቅትበቅድመትምህርት የአንብቦ መረዳት ችሎታ መለኪያ ፈተና ተማሪዎች ያገኙት ውጤት ወጥ ስርጭት ያለው መሆን አለመሆኑን የስርጭት ወጥነት (Testof Normality) በልዩልዩ ቀመሮች  ፍተሻተደርጓል፡፡ በፍተሻው መሰረትም በመጀመሪያ በኮለምጎሮቭ-ስሚኖቭ (Kolmugorov-Sminnov) ስሌት ተሰልቶ ለቁጥጥር ቡድኑ .090 የተዛምዶ መጠን፣ በ51 የነጻነት ደረጃ (df)፣ የጉልህነት መጠን (.200) ከ(.05) ስለሚበልጥ ጉልህ ሆኖ አልታየም፡፡ በተመሳሳይ ለፍትነት ቡድኑም የተገኘው (.140) የተዛምዶ መጠን፣ በ51የነጻነት ደረጃ (df)፣ የጉልህነት መጠኑ (.012) መሆኑታይቷል፡፡ በመሆኑም ይህ የቡድኖቹ ቅድመትምህርት የማንበብ ችሎታ መለኪያ ፈተና ውጤት ወጥ ስርጭት እንዳለው አመላክቷል፡፡በተጨማሪም በዝመት (skewness) ዝብጠት (kurtosis) በፒፒ ግራፍ (pp plot) በተደረገው ፍተሻም የውጤቶቹ ስርጭት ወጥነት እንዳለው ታውቋል (አባሪ ሰ ይመለከቷል)፡፡
እንዲሁም በሻፒሮ ዊልክ (Shapiro wilk) ስሌት ተፈትሾ የቁጥጥር ቡድኑ .980 የተዛምዶ መጠን፣ 51 የነጻነት ደረጃ፣ .528 የጉልህነት መጠን ሲኖረው የፍትነት ቡድኑ ደግሞ .978 የተዛምዶ መጠን፣ 51 የነጻነት ደረጃ፣ .439 የጉልህነት መጠን በመታየቱ ውጤቱ የስርጭት ወጥነት ባህሪ ያለው መሆኑን አሳይቷል (አባሪ ሰ ይመለከቷል)፡፡ ይህም የባዕድ ናሙና ቲ-ቴስት ለመጠቀም አንድ ቅድመሁኔታ (Assumptions) እንደተሟላ አመላክቷል፡፡
ትምህርቱ እንደተጠናቀቀም ሁለቱ ቡድኖች ድህረትምህርት የአንብቦ መረዳት ችሎታ መለኪያ ፈተና ውጤት ለየቡድኖቹ አማካይ ውጤትና መደበኛ ልይይት ተሰልቷል፡፡ ቡድኖቹ በአማካይ ውጤታቸው ጉልህ መታየት አለመታየቱም በባዕድ ናሙና ቲ-ቴስት ፍተሻ ተደርጎበታል፡፡ ከዚህ ፍተሻ ቀደም ብሎ በዋናው ጥናት ወቅት በድህረትምህርት የአንብቦ መረዳት መለኪያፈተና ተማሪዎቹ ያገኙት ውጤት ወጥ ስርጭት ያለው መሆን አለመሆኑን በልዩልዩ ቀመሮች የስርጭት ወጥነት ፍተሻ ተደርጓል፡፡ በፍተሻው መሰረትም በኮልምጎሮቭ-ስሚኖቭ ስሌት ተሰልቶ ለቁጥጥር ቡድኑ (.077) የተዛምዶ መጠን፣ በ51 የነጻነት ደረጃ(df)፣ የጉልህነት መጠኑ(.200) ከ(.05) ስለሚበልጥ ጉልህ ሆኖ አልታየም፡፡ በተመሳሳይ በፍትነት ቡድኑም የተገኘው(.137) የተዛምዶ መጠን፣በ51 የነጻነት ደረጃ፣የጉልህነት መጠኑ (.016) ታይቷል፡፡ ተዛምዶው ጉልህ አለመሆኑም የየቡድኖቹ ድህረትምህርት የአንብቦ መረዳት መለኪያፈተና ውጤት ወጥ ስርጭት እንዳለው ያመላክታል፡፡ በተጨማሪም ከቁጥጥርና ከፍትነት ቡድኑ የተገኘው የውጤት የስርጭት ወጥነት ባህሪ ያለው ወይም የሌለው ስለመሆኑ በዝመት (skewness) ዝብጠት (kurtosis) በፒፒ ግራፍ (pp plot) በተደረገው ፍተሻም የውጤቶቹ ስርጭት ወጥነት እንዳለው ታውቋል (አባሪ ሰ ይመለከቷል)፡፡
እንዲሁም በሻፒሮ ዊልክ (Shapiro wilk) ስሌት ተፈትሾ የቁጥጥር ቡድኑ .977 ተዛምዶ መጠን፣51 የነጻነት ደረጃ፣.399 የጉልህነት መጠን ሲታይ የፍትነት ቡድኑ ደግሞ .952 ተዛምዶ መጠን፣51 የነጻነት ደረጃ፣.035 የጉልህነት መጠን አሳይቷል፤በመሆኑም ውጤቱ የወጥነት ስርጭት ባህሪ ያላው መሆኑ ታምኖበታል (አባሪ ሰ ይመለከቷል)፡፡
በአጠቃላይ በቅድመ ሁኔታዎች ፍተሻ እንደታየው ውጤቶቹ የስርጭት ወጥነት (Test of Normality) በማሳየታቸው የአማርኛ ቋንቋ ትምህርት የማስተሳሰር ብልሀት የተማሪዎችን የአንብቦ መረዳት ችሎታ በማጎልበት ረገድ ያለውን ሚና ለማየት ጥናቱ የባዕድ ናሙና ቲ-ቴስት ፍተሻ ተጠቅሟል፡፡ 

[bookmark: _Toc132404434][bookmark: _Toc132404717]4.1 የጥናቱ መረጃ ትንተና
የዚህ ጥናት ዓላማ በአማርኛ ቋንቋ ትምህርት የማስተሳሰር ብልሀት የአንብቦ መረዳት ችሎታን ለማጎልበት ያለውን ሚና መፈተሽ ሲሆን የጥናቱ መሰረታዊ ጥያቄ በአማርኛ ቋንቋ ትምህርት የማስተሳሰር ብልሀት የአንብቦ መረዳት ችሎታን የማጎልበት ሚና አለውን? የሚል ነው፡፡ ይህን ዓላማ ለማሳካትና ለዚህ መሰረታዊ ጥያቄ ትንተና ይረዳ ዘንድ በባዕድ ናሙና ቲ-ቴስት መፈተሽ ያስፈልጋል፡፡ በመሆኑም በቅድመትምህርትና ድህረትምህርት የአንብቦ መረዳት ችሎታ ፈተና የጥናቱ መረጃዎች ተሰብስበዋል፡፡ መረጃዎቹም እንደየባህሪያቸው ተደራጅተው የጥናቱን ጥያቄ መሰረት በማድረግ እንደሚከተለው በቅደም ተከተል ተተንትነዋል፤ በማስከተልም ተብራርተዋል፡፡ 
የጥናቱ ጥያቄ በአማርኛ ቋንቋ ትምህርት የማስተሳሰር ብልሀት የአንብቦ መረዳት ችሎታን የማጎልበት ሚና አለውን? የሚል ነው፡፡ ይህን ጥያቄ ለመመለስ በቅድሚያ የቁጥጥር ቡድኑና የፍትነት ቡድኑ ተሳታፊዎች ከሙከራው /ከትምህርቱ/ በፊት ያላቸውን የአንብቦ መረዳት ችሎታ ደረጃ መለየት አስፈላጊ በመሆኑ በተሰጣቸው ቅድመ ትምህርት የአንብቦ መረዳት ፈተና ያመጡት ውጤት እንደሚከተለው በሠንጠረዥ 4.1 ተጠቃሎ ቀርቧል፡፡

ከሠንጠረዥ 4.1 እንደሚታየው የቁጥጥር ቡድኑ አማካይ ውጤት 28.09 ሲሆን የፍትነት ቡድኑ ደግሞ 27.62 ነው፡፡ በእይታ እንደሚታየው የፍትነት ቡድኑ ተሳታፊዎች አማካይ ውጤት ከቁጥጥር ቡድኑ ተሳታፊዎች አማካይ ውጤት በግማሽ ማርክ ያነሰ በ(0.47) እንደሚያንስ መረዳት ይቻላል፡፡ የሁለቱ ቡድኖች አማካይ ውጤቶች ልዩነት 0.47 ብቻ በመሆኑ ተቀራራቢ ይመስላሉ፡፡ ከዚህም ሌላ የመደበኛ ልይይት ውጤቶቹ ብዙም የተራራቁ ባለመሆናቸው የሁለቱም ቡድኖች የአንብቦ መረዳት ውጤት ከየአማካዮቻቸው ያላቸው እርቀት ተቀራራቢ መሆኑን ያመላክታል፡፡ ይሁንእንጂ ውጤቶቻቸውን በማየት ብቻ በመካከላቸው ስላለው የአንብቦ መረዳት ችሎታ ልዩነት በእርግጠኝነት መናገር ያስቸግራል፡፡
ይህን ተከትሎም ልዩነታቸውን በስታትስቲክስ ማረጋገጥ ተገቢ ስለሆነ በሁለቱ አማካይ ውጤቶች መካከል ጉልህ ልዩነት መኖር አለመኖሩን ለማወቅ መረጃው በባዕድ ናሙና ቲ-ቴስት ፍተሻ ተሰልቶ፣ውጤቱ (t= -.443፣ p= .000) ሆኗል፤ ይህም ከቅድመ ትምህርት የአንብቦ መረዳት ችሎታ አኳያ በሁለቱ ቡድኖች አማካዮች መካከል በስታትስቲክስ ጉልህ ልዩነት አለመኖሩን ያሳያል፡፡ ይህም የሚያሳየው ለፍትነትና ለቁጥጥር ቡድንነት የተመረጡት ተሳታፊዎች የቀደመ የአንብቦ መረዳት ችሎታ ልዩነት እንደሌላቸው ነው፡፡ በመሆኑም የፍትነት ቡድኑ ተሳታፊዎች የአማርኛ ቋንቋ ትምህርትን በማስተሳሰር ብልሀት ከመማራቸው በፊት ያላቸው የአንብቦ መረዳት ችሎታ ከቁጥጥር ቡድኑ ተሳታፊዎችጋር ተቀራራቢ መሆኑን ነው፡፡
በዚህ መልኩ በቅድመትምህርት የአንብቦ መረዳት ችሎታቸው የጎላ ልዩነት አለመኖሩ ከታወቀ በኋላ የፍትነት ቡድኑ በማስተሳሰር ብልሀት፣ የቁጥጥር ቡድኑ ደግሞ ያለማስተሳሰር ብልሀት በተለመደው መንገድ አንብቦ መረዳትን ሲማሩ ቆይተው ድህረትምህርት የአንብቦ መረዳት ችሎታ መለኪያ ፈተና ተፈትነዋል፡፡ ቡድኖቹም በድህረትምህርት የአንብቦ መረዳት ችሎታ መለኪያ ፈተና ያስመዘገቡት ውጤትም በሠንጠረዥ 4.2 ተነጻጽሮ ቀርቧል፡፡




[bookmark: _Toc131655412]ሠንጠረዥ 4.2 የቡድኖቹ ድህረትምህርት የአንብቦ መረዳት ችሎታ አማካይ ንጽጽር በባዕድ ናሙና ቲ-ቴስት

የነጻነት ደረጃ
	

ቲ
	

ጉልህነት
	

 የኮኸን
   ዲ

	
	ፍትነት
	ቁጥጥር
	 ፍትነት
	ቁጥጥር
	
	
	
	

	አንብቦ የመረዳት ችሎታ
	33.51
	27.90
	5.38
	5.85
	102
	5.092
	.000
	1.00



በሠንጠረዥ 4.2 እንደቀረበው የፍትነቱ ቡድን የአንብቦ መረዳት ችሎታ ፈተና አማካይ ውጤት (33.51) ከቁጥጥር ቡድኑ አማካይ ውጤት (27.90) ልቆ ተገኝቷል፡፡ በድህረትምህርት የአንብቦ መረዳት ችሎታ መለኪያ ፈተናው የፍትነት ቡድኑ አማካይ ውጤት ከቁጥጥር ቡድኑ አማካይ ውጤት 5.61 በልጦ ተገኝቷል፡፡ የመደበኛ ልይይቶች ውጤቶቻቸው ግን ተቀራራቢነት ይታይባቸዋል፡፡ ይህም በሁለቱም ቡድኖች የተመዘገቡት የፈተና ውጤቶች ከየአማካያቸው የተመሳሳይ ርቀት ስርጭት እንዳላቸው ያሳያል፡፡ ሆኖም የአማካይ ውጤቶቻቸውን በማየት ብቻ በመካከላቸው ስላላው የአንብቦ መረዳት ችሎታ ልዩነት በትክክል መናገር ያስቸግራል፡፡
በመሆኑም ልዩነታቸውን በስታትስቲክስ ስሌት ማረጋገጥ ተገቢ ስለሆነ በሁለቱ አማካይ ውጤቶች መካከል ጉልህ ልዩነት መኖር አለመኖሩን ለማወቅ መረጃው በባዕድ ናሙና ቲ-ቴስት ፍተሻ ተሰልቶ፣ ውጤቱ (t= 5.092፣ p= .000) ሆኗል፤ ይህም በቡድኖቹ ድህረትምህርት የአንብቦ መረዳት ችሎታ መካከል በስታትስቲክስ ጉልህ ልዩነት እንዳለ አሳይቷል፡፡ በመሆኑም በማስተሳሰር ብልሀት አንብቦ መረዳትን የተማረው ቡድን ብልሀቱን ሳይጠቀም በተለመደው መንገድ ከተማረው ቡድን የበለጠ የአንብቦ መረዳት ችሎታ እንዳለው ያሳያል፡፡
የኮኸንዲ (D)ዋጋም 1.00 ሆኗል፡፡ ይህም የሚያሳየው በኮኸን (1988) መስፈርት መሰረት የማስተሳሰር ብልሀት በተማሪዎች አንብቦ የመረዳት ችሎታ ላይ ከፍተኛና አዎንታዊ የሆነ ተፅዕኖ እንዳለው ነው፡፡ ትርጉሙም በአንብቦ መረዳት ፈተና ውጤት ላይ የፍትነት ቡድኑ ተሳታፊዎች በአንድ የመደበኛ ልይይት ያህል የቁጥጥር ቡድኑን ተሳታፊዎች እንደሚበልጧቸው መጠቆም ነው፡፡ ስለዚህ የማስተሳሰር ብልሀት የአንብቦ መረዳት ችሎታን ለማጎልበት ያለው ሚና ከፍተኛ ነው ማለት ይቻላል፡፡
በአጠቃላይ የጥናቱ ውጤት የሚጠቁመው ተማሪዎች የአማርኛ ቋንቋ ትምህርትን በማስተሳሰር ብልሀት መማር የአንብቦ መረዳት ችሎታን የሚጨምር መሆኑን ነው፡፡ 
[bookmark: _Toc132404435][bookmark: _Toc132404718]4.2 የጥናቱ የውጤት ማብራሪያ
የዚህ ጥናት ዓላማ የማስተሳሰር ብልሀት የአንብቦ መረዳት ችሎታን በማጎልበት ረገድ ያለውን ሚና መፈተሽ ነበር፡፡ ለዚህ ዓላማ ምላሽ የሰጠው ግኝት በማስተሳሰር ብልሀት አንብቦ መረዳትን የተማረው ቡድን ብልሀቱን ሳይጠቀም አንብቦ መረዳትን ከተማረው ቡድን የበለጠ የአንብቦ መረዳት ችሎታ እንዳለው ያሳያል፡፡ ይህም በሠንጠረዥ 4.2 እንደተመለከተው ከቅድመትምህርት ፈተና በልጦ የተገኘው የድህረትምህርት ፈተና አማካይ ውጤት በስታትስቲክስ ጉልህ (ቲ=5.092፣ፒ=.000) ሆኖ በመገኘቱ የማስተሳሰር ብልሀት የተማሪዎችን አንብቦ መረዳት ችሎታ ያሻሻለ መሆኑን አመላክቷል፡፡ 
ይህም መሻሻል የተፈጠረው የፍትነት ቡድኑ ተማሪዎች በማስተሳሰር ብልሀት በመታገዘ ዳራቸውን፣ የቀደመ እውቀታቸውን እያስተሳሰሩ ማንበብ እንዲችሉ ተግባራዊ ግንዛቤ በማግኘታቸው ሊሆን ይችላል ቢባል ተጠይቃዊ ይሆናል፡፡ ከዚህ ውጤት ተነስቶም በአማርኛ ቋንቋ ትምህርት በማስተሳሰር ብልሀት ታግዞ አንብቦ መረዳትን መማር በተማሪዎች የአንብቦ መረዳት ውጤት ላይ ጉልህ የሆነ መሻሻል ያሳያል ማለት ይቻላል፡፡ ለዚህም ምክንያቱ የማስተሳስር ብልሀት ስኬማን ለመቀስቀስ ስለሚረዳ ውስብስብ የሆነውን የአንብቦ መረዳት ክሂል (አርሌይን 2010) እገዛ በማድረጉ ሳይሆን አይቀርም፡፡ በሌላ በኩል የማስተሳሰር ብልሀት አይነቶችን ተማሪዎች እንዲገነዘቡ መደረጉ ቴክስትን አንብበው እንዲረዱ (ቶቫኒ 2000)  ምክንያት ሊሆን ይችላል፡፡ 
የጥናቱ ውጤትም ከሀረቬይና ጎዲስ (2000)፣ ሊቨንና ፕሬስሌይ (1981)፣ ቶቫኒ (2000)፣ ፊሸርና ፍሬይ (2008)፣ ኬኒና ዘመርማን (1997)፣ ኦቫሪና ፊሸር (2006)፣ አርሌይን (2010) የጥናት ውጤት ሀሳብ ጋር ይደጋገፋል፡፡ 
በአጠቃላይ የዚህ ጥናት ውጤት እንደሚያመለክተው የማስተሳሰር ብልሀት የአንብቦ መረዳት ችሎታን ለማጎልበት ጉልህ ሚና አለው፡፡ በቅድመትምህርትና በድህረትምህርት የአንብቦ መረዳት ፈተና አማካይ ውጤት መካከል በስታትስቲክስ ጉልህ ልዩነት አሳይቷል፡፡ ስለዚህ ይህ ጥናት የማስተሳሰር ብልሀት የአንብቦ መረዳት ችሎታን ለማሻሻል አዎንታዊ ምላሽ አለው የሚል አንድምታ ይኖረዋል፡፡ ይህም የድህረትምህርት አማካይ ውጤት ከቅድመትምህርት አማካይ ውጤት በስታትስቲክስ ጉልህ ልዩነት መታየቱ አንድ አስረጅ ሊሆን ይችላል፡፡


















[bookmark: _Toc132404436][bookmark: _Toc132404719]ምዕራፍ አምስት፤ ማጠቃለያ፣መደምደሚያና የመፍትሄ ሀሳቦች
[bookmark: _Toc132404437][bookmark: _Toc132404720]5.1 ማጠቃለያ
የዚህ ጥናት ዓላማ በአማርኛ ቋንቋ ትምህርት የማስተሳሰር ብልሀት የአንብቦ መረዳት ችሎታን በማጎልበት እረገድ ያለውን ሚና መፈተሽ መሆኑ ቀደም ባሉት ምዕራፎች ተገልጿል፡፡ ለዚህም ጥናቱ ለማስተሳሰር ብልሀት መተግበሪያ በተዘጋጀው ቴክስትና ከዚህ በፊት በክፍል ደረጃው ስራ ላይ እየዋለ በነበረው መማሪያ መፅሀፍ አቀራረብ በተዘጋጀው ቴክስት ሁለቱ ቡድኖች ከተማሩ በኋላ ለሚከተለው የምርምሩ መሰረታዊ ጥያቄ ምላሽ የሰጠ ነበር፡፡ ይህም በአማርኛ ቋንቋ ትምህርት የማስተሳሰር ብልሀት የአንብቦ መረዳት ችሎታን የማጎልበት ሚና አለውን? የሚል ነው፡፡
ለጥናቱ መሰረታዊ ጥያቄ ምላሽ ለመስጠት የጥናቱ ተሳታፊዎች ተመርጠው በፍትነት ቡድንና በቁጥጥር ቡድን ተመድበው የተዘጋጀላቸውን ትምህርት በየግላቸው ቴክስት ተምረዋል፡፡ ከዚህም ሌላ የመረጃ መሰብሰቢያ መሳሪያ ተዘጋጅቶ በቅድመትምህርትና በድህረትምህርት መረጃዎች ተሰብስበው ትንታኔና ማብራሪያ ተሰጥቶባቸዋል፡፡ 
ጥናቱ በአይነቱ መጠናዊ፣ በንድፍ ደግሞ ፍትነት መሰል የጥናት ንድፍን በመከተል ተከናውኗል፡፡ የጥናቱ ተሳታፊዎች ደግሞ በአማራ ብሄራዊ ክልላዊ መንግስት በምዕራብ ጎጃም ዞን በሰሜን አቸፈር ወረዳ በይስማላ አጠቃላይ ከፍተኛ መሰናዶ ሁለተኛ ደረጃ ትምህርትቤት በ2011ዓ.ም በዘጠነኛ ክፍል ተመዝግበው በ18 የመማሪያ ክፍሎች ሲማሩ ከነበሩ ወንድ 521፣ሴት 415 በድምሩ 936 ተማሪዎች ውስጥ በተራ እጣ ንሞና ዘዴ 9ኛC እና 9ኛH ተማሪዎች ነበሩ፡፡ ቅድመትምህርት የአንብቦ መረዳት ችሎታ ፈተና እዲፈተኑ ከተደረገ በኋላ የአንብቦ መረዳት ችሎታቸው ተመጣጣኝ መሆኑ ከታወቀ በኋላም ለሁለቱ መማሪያ ክፍሎች እጣ በመምታት 9ኛ C የቁጥጥር ቡድን፣ 9ኛ H ደግሞ የፍትነት ቡድን መሆናቸው ተለይተዋል፡፡ በመሆኑም በ9ኛ C ውስጥ የተገኙት ወንድ 28 ሴት 24 በድምሩ 52 ተማሪዎች በቁጥጥር ቡድኑ የተሳተፉ ሲሆን፣9ኛ H የተገኙት ወንድ 27 ሴት 25 በድምሩ 52 ተማሪዎች በፍትነት ቡድኑ ተሳትፈዋል፡፡ ሁለቱም ቡድኖች የተዘጋጁላቸውን የአንብቦ መረዳት ትምህርት  በትምህርትቤቱ በሚገኘው አጥኚ በ4 ሳምንታት ውስጥ ለ12 ክፍለ ጊዜያት አንብቦ መረዳትን ተምረዋል፡፡ በዚህ ሂደትም የፍትነት ቡድኑ ተማሪዎች በማስተሳሰር ብልሀት በተዘጋጀላቸው የመማሪያ ቴክስት እንዴት ጽሁፍን እያስተሳሰሩ እንደሚያነቡ በግልጽ ተምረዋል፡፡ በተለመደው አቀራረብ የአንብቦ መረዳት ትምህርትን ለተማረው የቁጥጥር ቡድኑ ደግሞ የኢትዮጵያ ፌደራላዊ ዲሞክራሲያዊ መንግስት ትምህርት ሚኒስቴር በ1997 ዓ.ም አሻሽሎ ባዘጋጀው የአማርኛ ቋንቋ የአንብቦ መረዳት ክሂል መልመጃዎች በተደራጁበት መልክ በተዘጋጀላቸው ቴክስት በግልጽ የአንብቦ መረዳት ትምህርት እንዲማሩ ተደርጓል፤ በመሆኑም የማስተሳሰር ብልሀት እውቀትንም ሆነ አተገባበሩን የሚያስተዋውቁ የማስተማር ትግበራ አልቀረበላቸውም፡፡ 
የቅድመና ድህረትምህርት መረጃዎች ከተሰበሰቡ በኋላ የመረጃዎቹን የስርጭት ወጥነታቸው በተለያዩ የስርጭት ወጥነት መፈተሻ ቀመር ተፈትሿል፡፡ ከዚያም ከጥናቱ የተነሳው የምርምር ጥያቄ በገላጭና በድምዳሜያዊ ስታትስቲክስ ተተንትኖ የሚከተለው ውጤት ተገኝቷል፡፡ በማስተሳሰር ብልሀትና በተለመደው የአንብቦ መረዳት ትምህርት አቀራረብ የተማሩት ተማሪዎች የድህረትምህርት አንብቦ መረዳት ችሎታ ውጤታቸው ጉልህ ልዩነት ማሳየት አለማሳየታቸው በባዕድ ናሙና ቲ-ቴስት ሲፈተሽ (ቲ=5.092፣ፒ=.000) ልዩነት ታይቶባቸዋል፡፡ በዚህ መሰረት በአማርኛ ቋንቋ ትምህርት በማስተሳሰር ብልሀት የአንብቦ መረዳት ክሂልን መማር የተማሪዎችን የአንብቦ መረዳት ችሎታ እንደሚያሻሽል ለማወቅ ተችሏል፡፡
[bookmark: _Toc132404438][bookmark: _Toc132404721]5.2 መደምደሚያ
በጥናቱ መነሻ ችግር ላይ እንደተገለጸው በርካታ ቁጥር ያላቸው የሁለተኛ ደረጃ ትምህርትቤት ተማሪዎች በክፍል ድረጃው የሚጠበቀውን ያህል አንብቦ የመረዳት ችግር ይታይባቸዋል፡፡ እንዲሁም ብዙዎቹ ተማሪዎች የሚያነቡትን ቴክስት ከቀደመ ልምዳቸው፣ከዚህ በፊት ካነበቧቸው ቴክስቶች፣ከዓለም ሁነቶችጋር በማስተሳሰር ስለማያነቡ በማንበብ ሂደታቸው ውስጥ በርካታ ችግሮች ይገጥሟቸዋል፡፡ እነዚህን ችግሮች ለማቃለል ከሚያስችሉ ነገሮች መካከል አንዱ ትምህርቱን በብልሀት የታገዘ አድርጎ ማቅረብ ነው፡፡ ከነዚህ በልሀቶች መካከል ደግሞ የአንብቦ መረዳት ትምህርቱን በማስተሳሰር ብልሀት አማካኝነት ማቅረብ ተጠቃሽ ነው፡፡ ምክንያቱም የማስተሳሰር ብልሀትን ተጠቅሞ አንብቦ መረዳትን መማር ውስብስብና አስቸጋሪ የሆነውን የማንበብ ተግባር በማቃለል የተማሪዎችን የአንብቦ መረዳት ችሎታ በማጎልበት እረገድ ጉልህና አዎንታዊ ለውጥ ማምጣት ችሏል፡፡
በመሆኑም የጥናቱን ውጤት ትንተናና ማብራሪያ መሰረት በማድረግ ከሚከተለው መደምደሚያ 
ላይ ተደርሷል፡፡

በተማሪዎች የአንብቦ መረዳት ችሎታና በማስተሳሰር ብልሀት መካከል ቀጥተኛ የሆነ ግንኙነት አለ፡፡ ይህም ተማሪዎች የቀደመ እውቀታቸውን እንዴት አቀናጅተውና አስተሳስረው መጠቀም እንደሚችሉ ተግባራዊ ልምምድ በሚያደርጉበት ሁኔታ በማስተሳሰር ብልሀት መማራቸው  የአንብቦ መረዳት ችሎታቸውን በጉልህ ደረጃ ያሻሽላል፡፡
[bookmark: _Toc132404439][bookmark: _Toc132404722]5.3 የመፍትሄ ሀሳቦች
አንብቦ መረዳት ውስብስብና አስቸጋሪ ክሂል ነው፡፡ ይሁንእንጂ በቀላሉ አንብቦ ለመረዳት የሚያስችሉ ብልሀቶችን ማስተማርና ማለማመድ ይቻላል፡፡ መለማመድና መማር ከሚገቧቸው ብልሀቶች መካከልም በዚህ ጥናት የተፈተሸው የማስተሳሰር ብልሀት በተማሪዎች የአንብቦ መረዳት ችሎታ ላይ መሻሻልን እንደሚያመጣ ግኝቱ አመላክቷል፡፡
የዚህን ጥናት ግኝት ተግባራዊ ለማድረግ ብሎም የተማሪዎችን የአንብቦ መረዳት ችሎታ ለማሻሻል የሚከተሉት ስነትምህርታዊ መፍትሄዎችና ተጨማሪ የምርምር አቅጣጫዎች ተጠቁመዋል፡፡
1.የአማርኛ ቋንቋ መምህራን አንብቦ መረዳትን በማስተማር ዘዴዎቻቸው ውስጥ ተማሪዎቹ እንደሚያነቧቸው ርዕሰ ጉዳዮች ባህሪያት የማስተሳሰር ብልሀትን ተጠቅመው ተማሪዎችን ቢያስተምሩ የአንብቦ መረዳት ችሎታቸው እንዲሻሻል እገዛ ማድረግ ይችላሉ፡፡ ተማሪዎችም የማስተሳሰር ብልሀት ለአንብቦ መረዳት ያለውን አዎንታዊ ጠቀሜታ ተረድተው በብልሀቱ አማካኝነት ንባብን የሚከውኑበትን ልምድ ለማዳበር ተግተው ቢሰሩ፡፡

2.የአማርኛ ቋንቋ ሥርዓተ-ትምህርት ባለሙዎችና የመማሪያ ማስተማሪያ መጽሀፍት አዘጋጆች
የአንብቦ መረዳት ክሂል ማለማመጃ ርዕሰ ጉዳዮችን ሲመርጡና ተግባራትን ሲያዘጋጁ የማስተሳሰር ብልሀትን እንደአንድ የአንብቦ መረዳት ማስተማሪያ ብልሀት ቢጠቀሙበት የተማሪዎችን የአንብቦ መረዳት ችግር ሊቀንስ ይችላል፡፡

ከላይ የተጠቀሱት ስነትምህርታዊ መፍትሄዎች እንደተጠበቁ ሆነው የጥናቱ ግኝት ከዚህ የሰፋ አንድምታ ይኖረው ዘንድ በሚከተሉት ጉዳዮች ዙሪያ ተጨማሪ ጥናቶች መደረግ ይኖርባቸዋል፡፡ የዚህ ጥናት ውጤት በአንድ የክፍል ደረጃ በውስን የመማሪያ ክፍሎች፣ ተመሳሳይ ባህልና ዳራ ባላቸው ብቻ ተተግብሮ የተገኘ ከመሆኑ አኳያ ውስንነት ስለሚኖረው ሌሎች ተመራማሪዎች የተለያየ ባህልና ዳራ ባላቸው በሌሎች የክፍል ደረጃዎች፣ በርከት ባሉ የጥናት ተሳታፊዎች፣ ረዘም ላለ ጊዜ ተመሳሳይ የአጠናን ዘዴን ተከትለው ጾታና የማንበብ ተነሳሽነትን በማካተት ተጨማሪ ጥናት ቢያደርጉ ብልሀቱ በአንብቦ መረዳት ክሂል ትምህርት ውስጥ እየገጠሙ ያሉ በብቃትና ለደረጃው በሚመጥን መልኩ አንብቦ መረዳት አለመቻልን የሚመለከቱ ችግሮችን ከማቃለል አኳያ ያለውን ሚና በጥልቀት ማወቅ ያስችላል፡፡ 

በባህርዳር ዩኒቨርሲቲ
ሂዩማኒቲ ፋካልቲ
በኢትዮጵያ ቋንቋ(ዎች)ና ስነፅሁፍ-አማርኛ ድህረምረቃ መርሃ ግብር
[bookmark: _Toc132404725]አባሪ ሀ የቅድመና ድህረል ምምድ (ትምህርት) ፈተና
በማስተሳሰር ብልሀት አንብቦ መረዳትን ማስተማር፣የማስተሳሰር ብልሀትየአንብቦ መረዳት ችሎታን ለማጎልበት ያለው ሚና በሚል ርዕስ ለሚካሄደው ጥናትመረጃ ለመሰብሰብ ለ9ኛ ክፍል ተማሪዎች የተዘጋጀ የአማርኛ ቋንቋ የአንብቦ መረዳት ፈተና (50%)
ስም-----------------------------------------------------ክፍል----------------------ቁጥር---------------------
ፈተናው የሚጀምርበት ስዓት 3፡00 ሲሆን የተፈቀደው ስዓት 1፡30 ነው፡፡ 
አጠቃላይ መመሪያ፡- ይህ ፈተና 25 ጥያቄዎችን የያዘ ሲሆንእያንዳንዱ ጥያቄ ሁለት ነጥብ ይኖረዋል፡፡ በውስጡም አምስቱን የጥያቄ አይነቶች ማለትም እውነት ወይም ሀሰት፣አዛምድ፣ ምርጫ፣ባዶቦታ ሙላና አጭር መልስ ስጥን አካቷል፡፡የቀረቡት ጥያቄዎች ግልፅ መመሪያዎች ያሏቸው ሲሆን በመመሪያው መሰረት ተገቢ መልስ ስጡ፡፡

                  ምንባብ አንድ
አንቻቦ
     በዐይነ ሕሊናው አያት -ጋዘርን፡፡ አስር አመት ያህል በእድሜ ይበልጣታል፡፡ በኦሞ ወንዝ 
ዳርቻ ከብቶቻቸውን ጨሌ ሊያግጡ፣እዚያው ከብት ከሚጠብቁበት ሥፍራ ላምም ሆነ ፍየል አልበው በአንድ ጮጮ ወተት ጠጥተዋል፡፡ እንደአብዛኞቹ የሙርሲ ልጃገረዶች ረዘም፣ፈርጠም ያላለች፣ከንፈሯ ደም እንደቋጠረ ሥጋ ያላበጠ፣ጥርሷ ከንፈሯን አልፎ ያላገጠጠ፣ በጥቁር አካሏ ላይ በስሱ የሚፍለቀለቅ በረዶ መሳይ ጥርስ ያላት አይናማ ልጅ ነበረች፣ ያኔ ሲያውቃት፡፡ አሁን አስራ ስድስት ዓመቷ ነው፡፡ የባህል ዕዳ ሆኖባት ‹‹ የበለጠ እንድታምር››፣ለቤተሰቦቿ ብዙ ጥሎሽ እንድታስገኝ እንደእናቶቿ ወግ ከንፈሯን ክብ ከተተለተለች ሁለት ዓመት አልፏታል፡፡ 
‹‹ሰው ሰራሽ ውበት የሚያስፈልገው ለመልከ ጥፉዎች ነው፡፡ መልከ ቀናዎቹን መልከ ጥፉ ለምን እናደርጋለን የጋዘር እናት?...›› ብሎ የጋዘርን ከንፈር ለመተልተል የተዘጋጀው ስለት ሲፋጭ እንደዋዛ የጠየቀው ትዝ አለው፡፡
‹‹የአያት የቅድመ - አያት ልማዳችንን አስቀሩ በለና! ይኸው ነው የቀረህ፡፡››
የጋዘር እናት ትንታግ ምላስ እዴት እንደገረፈው፣ ጎሪጥ ዐይናቸው እንደገረመመው ታወሰው፡፡ ጋዘር፣ ለእርድ እንደቀረበ ፍየል ስለት ከቧት፣አንዱ እጇን፣ ሌላው እግሯን በገመድ አስሮ፣ ጉልበት ያለው ተመርጦ ራሷን በግድ ጠፍሮ፣ የታችኛው ከንፈሯ ግማሽ ክብ በመስመር ሲተለተል የፈሰሰው ደም በሰቀቀን ታወሰው፡፡ ጋዘር ስለት ሲያርፍባት እንደታረደ ከብት የጮኸችው ተሰምቶት ከሀሳቡ ባነነ፡፡ 
‹‹መልካም ልማድ እንጂ ጎጂና ክፉ ልማድ እንዴት ይወረሳል? አያት ያጠፋውን አባት እያለማ፣ አባት ያበላሸውን ልጅ እያሻሻለ ሲገኝ ይመስለኛል በጎው ነገር›› አለ አንቻቦ፣ እንባ የቋጠሩ ዐይኖቹን ወደ ጠራው ሰማይ ወርውሮ፡፡ በውስጡ አፍኖ ይዞት የነበረው ፍቅር የጠፋው ያን ጊዜ ነው፤ ከንፈሯ በስለት ተተልትሎ እንደጎርፍ የወረደው ደም ከተንጋለለችበት ላይ ሲረጋነቃ፡፡
አባቱ ጋዘርን ለልጃቸው ሚስትነት ጠይቀው ተፈቅዶላቸዋል፡፡ የከንፈሯ መተልተል የሚያስከትለውን ጥሎሽም ለመክፈል ተስማምተዋል፡፡ ጋዘር‹‹ከንፈሯን ተተለተለች፤ ክብ ሸክላ በከንፈሯ ወጠረች፤ ቀለበት ትልተል ከንፈሯን በጭንቅላቷ አጠለቀች›› የማለትን ‹‹የምስራች›› ሲሰሙ በባህላቸውና በልማዳቸው መሰረት ወይፈን አርደው ወዳጅ ዘመድ ጋብዘው ሸለሉ፤ ፎከሩ፡፡ በድግሱ ቀን ‹‹ከደም ጋር የተቀላቀለውን ፈርስ አምጡና ይታጠብ! ለሦስት ጉልቻ ልትበቃ ነውና እንደአባቶቻችን ወግ ጎንበስ ብለህ ታጠብ!›› ብለው ልጅ የመዳር ወግ ደርሷቸው ሁለመናቸው ፈክቶ አንቻቦን አዘዙት፡፡ 
እሱ ግን የአባቱን ቀርቶ የዚያን ሁሉ ሰው ጉርጥርጥ ዐይን ከቁም ነገር አልቆጠረውም፡፡
‹‹አንተን እኮ ነው!›› አሉት አባቱ አፋቸው ተያይዞ፡፡
በንዴት ‹‹ኧረ አንድ በለኝ ጎሣ!›› ብለው እዚያ የተሰበሰበውን ትንሹንም ትልቁንም 
ተማፀኑ፡፡ የጎሳውን ልማድ እንዲፈፅም የሚያደርግ ግን አልተገኘም፡፡ 
‹‹አልቀበለውም!›› በማለት አንቻቦ ፈርጠም ብሎ ምላሽ ሰጠ - ለአባቱ፡፡
‹‹ምኑን ነው የማትቀበለው?›› ቁጣቸውን ደብቀው በለዘበ አንደበት ጠየቁት አባቱ፡፡
‹‹በደምና በፈርስ መታጠቡንም ሆነ የመረጣችሁልኝን ጋብቻ አልቀበለውም፡፡ 
ቁጣቸው አገረሸባቸው፡፡ ከውስጣቸው የሚወጣው ነበልባል አንቻቦን ሳይሆን እሳቸውን 
መልሶ ሲገርፋቸው ተሰማቸው፡፡
‹‹ሰድበኸኛል! አዋርደኸኛል! አይማረኝ! አልምርህም!›› የሰራ አካላቸው ተንዘፈዘፈ፡፡ 
‹‹የማልፈልገውን ጋብቻ አልቀበልም ማለት ስድብ አይደለም!››
 ‹‹እንዴት?››
‹‹እኔ የምፈልገው ውበትን ነው፡፡ ያልተበላሸ ውበት! የፈለጉትን ውበት አጥፍታችሁ 
የጠላሁትን እንድወድ ልታስገድዱኝ አትችሉም፡፡›› ከወትሮው ኮስተር ብሎ ለአባቱ ብቻ 
ሳይሆን እዚያ ለተሰበሰቡት የጎሳው አባላት ተናገረ፡፡
     ‹‹አሁን ሌላ የምጠይቅህ የለኝም፡፡ ያስቀየምኩትን የልጅቱን ቤተሰብ ብቻ ካስልኝ፡፡ 
ያስቆጠርኩትን ጥሎሽ እጥፍ አድርገህ ለመክፈል ቃል ግባልኝ፡፡››
‹‹ያልበላሁትን ዕዳ ለመክፈል የምገባው ቃል የለኝም!››
አባቱ ይህን ምላሹን ሲሰሙ ከግርግሩ ቀለበት እምር ብለው በመስፈንጠር ወደኋላ አፈገፈጉ፡፡ የአብራካቸውን ክፋይ ወሰኑበት፡፡ እንደህፃን ልጅ አቅፈው ሲያዘናፍሉት የነበረውን ጠመንጃ አቀባብለው ምላጩን ሣቡ፡፡ ጋዘር በማይታመን ፍጥነት ተወርውራ አፈሙዙን ስትመታው ጥይቱ ዒላማውን ስቶ ባረቀ፡፡ 
በዚህ አጭር ጊዜ የደረሰበትን የህይወት ውጣ ውረድ አስታውሶ ‹‹ጊዜው እንዴት ይነጉዳል?›› አለ አንቻቦ ከኦሞ ወንዝ ዳርቻተቀምጦ፣የማታ ፀሀይ የሚሞቀውን አዞ እያስተዋለ፡፡ 
(ከቀድሞው 9ኛ ክፍል ከተማሪው መፅሀፍ የተወሰደ)

መመሪያ አንድ፡-የሚከተሉት አረፍተነገሮች በምንባቡ መሰረት ትክክል ከሆኑ እውነት ስህተት 
     ከሆኑ ሀሰት በማለት መልሱ፡፡
---------1.አንቻቦን አባቱ በጥይት መትቶ ገሎታል፡፡
---------2.የአንቻቦን አባት ያስደሰታቸው አንቻቦ ትዳር አለመፈለጉ ነው፡፡
---------3.በሙርሲ ጎሳ ባህል አንዲት ልጃገረድ ቀለበት አሰረች የሚባለው ከንፈሯ ሲተለተል
         ነው፡፡
---------4.አንቻቦና ጋዘር በልጅነታቸው ያሳለፉት ህይዎት ከአብዛኛው የሀገራችን የገጠር 
        ህፃናት ህይወት ጋር ይመሳሰላል፡፡ 
---------5.ጋዘር ከንፈሯን የተተለተለችው ውበት ለመጨመር እንጂ የባህል እዳ ኖሮባት 
        አይደለም፡፡ 

መመሪያ ሁለት፡- በ"ሀ" ረድፍ ለተዘረዘሩት ፍችዎች በ"ለ" ረድፍ ከተዘረዘሩት ቃላት ጋር 
                 አዛምዱ፡፡
             ሀ                                 ለ
----------6.የአብራክ ክፋይ                         ሀ.የሸክላ ዋንጫ
----------7.ጮጮ                                 ለ.ትንታግ
----------8.ሀይለኛ                                መ.መንታ ልጅ
----------9.የግጦሽ ሳር                            ሠ.ትዳር መያዝ
---------10.ለሶስትጉልቻ መብቃት                   ረ.ድርቆሽ
                                              ሰ.ጨሌ
                                              ሸ.ቀጭን ገመድ
                                              ቀ.ልጅ
መመሪያ ሶስት፡-ለሚከተሉት ጥያቄዎች በምንባቡ መሰረት ትክክለኛውን መልስ የያዘውን 
              ፊደል በመምረጥ ክፍት ቦታው ላይ ፃፉ፡፡
--------11.አንቻቦ ጋዘርን ለማግባት ያልፈለገው ለምንድን ነው?
            ሀ.ፍቅር ስለሌለው         ለ.ቤተሰቦቿን ስለጠላቸው
            መ.የጋዘር ውበት ስለተበላሸ  ሠ.እድሜው ለጋብቻ ስላልደረሰ
--------12.የአንቻቦ ቤተሰቦች ለጋዘር ቤተሰቦች የሚያቀርቡት ስጦታ ምን ይባላል?
           ሀ.ክፍያ    ለ.ደሞዝ     መ.ጥሎሽ    ሠ.ምፅዋት
---------13.ሰው ሰራሽ ውበት አያስፈልገውም የተባለው
             ሀ.ለመልከ ጥፉ   ለ.ለሚያስጠላ  መ.ለማያምር  ሠ.ለመልከ ቀና
---------14.በሙርሲ ጎሳ ከአያት ከቅድመ አያት የተወረሰው ባህል ምንድን ነው?
            ሀ.በደምና በፈርስ መታጠብ       ለ.የአባትን ቃል አለመቀበል
            መ.ልጅ የመዳር ወግ            ሠ.ሀ እና መ መልሶች ናቸው
መመሪያ አራት፡-የሚከተሉትን ክፍት ቦታዎች በምንባቡ መሰረት አሟሉ፡፡
15.የታሪኩ አበይት ገፀባህሪያት ---------------እና------------------ ናቸው፡፡
16.በድግሱ ቀን አንቻቦ እንዲታጠብ የተጠየቀው በ--------------------------------------ነው፡፡  
17.የታሪኩ ንዑስ ገፀባህሪያት ----------------------------- እና --------------------- ናቸው፡፡
18.ለሶስት ጉልቻ ልትበቃ ሲል ---------------------------------------------------------- ማለቱ ነው፡፡
19.የአንቻቦ አባት ቁጣቸው አገረሸባቸው ሲል  --------------------------------------- ማለቱ ነው፡፡
20.አንቻቦ ጋዘርን በ ---------------- ያህል ዕድሜ ይበልጣታል፡፡
መመረያ አምስት፡- ለሚከተሉት ጥያቄዎች አጭር መልስ ስጡ፡፡
21.አንተ/አንቺ/ በምትኖሩበት ማህበረሰብ ጎጅ ባህሎች አሉ? ካሉ ዘርዝር/ዘርዝሪ፡፡
  ---------------------------------------------------------------------------------------------------------
  ---------------------------------------------------------------------------------------------------------
 ----------------------------------------------
22.በሙርሲ ባህል የእናት እና የአባት ወግ የሚባለውን ዘርዝር/ዘርዝሪ፡፡
  ---------------------------------------------------------------------------------------------------------
  ---------------------------------------------------------------------------------------------------------
  ---------------------------------------------------------------------------------------------------------
  -------------------------------------------
23.አንቻቦ ያልበላሁትን እዳ ለመክፈል ቃል አልገባም ሲል ምን ማለቱ እንደሆነ አብራራ/ 
   አብራሪ፡፡ -----------------------------------------------------------------------------------------------
           --------------------------------------------------------------------------------------------
          -----------------------------------------------------------------------------------------------
24.አንቻቦ የወሰነው ውሳኔ ትክክል ነው ብለህ/ሽ ታስባለህ/ሽ? መልስህ/ሽ አዎ ከሆነ ለምን? 
 አይደለም ከሆነም ለምን? --------------------------------------------------------------------------
     ----------------------------------------------------------------------------------------------------
     -----------------------------------------------------------------------------------------------------
      ---------------------------------------------------------------------------------
25.በአጠቃላይ የዚህ ምንባብ መልዕክት ምንድን ነው? አብራራ/ሪ፡፡
   ---------------------------------------------------------------------------------------------------
   ----------------------------------------------------------------------------------------------------
   ----------------------------------------------------------------------------------------------------
   ----------------------------------------------------------------------------------------------------

የትምህርት ቀናት ሰኞ፣ማክሰኞና ረቡዕ
ክፍለ ጊዜ 42 ደቂቃ
የመማሪያ ቦታ አዳራሽ ውስጥ
ትምህርቱ በጠቅላላ የሚወስደው ጊዜ፡- 8፡24
            ክፍለ ትምህርት አንድ
     የትምህርቱ ርዕስ፡-ቴክስትን-ከራስጋር በማስተሳሰር አንብቦ መረዳት
ትምህርቱ/ልምምዱ/ የሚወስደው ጊዜ፡- 2፡06
የትምህርቱ ዓላማ፡- ከዚህ ክፍለጊዜ በኋላ ተማሪዎች
የቴክስቱን ታሪክ፣ገፀባህሪያት፣ጭብጥ ወዘተ ከቀደመ ልምዳችሁ፣ከዳራዊ እውቀታችሁጋር
በማስተሳሰር ታነባላችሁ፡፡
     ግላዊ ልምድ፣የቀደመ እውቀት ቴክስትን አንብቦ ለመረዳት ተፅዕኖ እንደሚያሳድር 
     ትገነዘባላችሁ፡፡
     ቴክስትን ከራስጋር በማስተሳሰር ማንበብ አንብቦ መረዳትን ለማፋጠን ያለውን ፋይዳ
      ታስረዳላችሁ፡፡ 
የመማር ማስተማር ቁሳቁሶች-ቲ-ቻርት፣ቴክስት/ምንባብ/ 
ዝርዝር ተግባራት፡-
ታላሚውን የአንብቦ መረዳት ብልሀት ማስተዋወቅ 
ቴክስትን ከራስጋር የማስተሳሰር ብልሀት ምንድን ነው?
ቴክስትን ከራስጋር ማስተሳሰር ማለት ዳራዊ እውቀትን፣ግላዊ አረዳድን፣ልምድን ከሚነበበው ቴክስት ትርጉም ለመመስረት ከቴክስቱጋር የሚደረግ ማዛመድ፣ማያያዝ ነው፡፡
ቴክስትን ከራስጋር ማስተሳሰር (text-to-self)ን በቲ-ቻርት በማሳየት ከቀስቱ ግራና ቀኝ ያሉት 
ነገሮች ምንን እንደሚያሳዩ በገለፃናበማብራሪያ መልክ ማስተዋወቅ፡፡ 
ብልሀቱን በምሪት ማለማመድ (Modeling)
ከላይ የተነጋገርንበት ቴክስትን ከራስጋር የማስተሳሰር ብልሀት እንዴት ተግባራዊ ሊደረግ 
እንደሚችል ከዚህ ቀጥሎ በቀረበው ምንባብ በተግባር ስለማሳያችሁ ተከታተሉ፡፡
ተማሪዎች ጥሩ አንባቢዎች ቴክስቶችን ሲያነቡ ነገሮችን እያስታወሱ እንደሚያነቡ ልብ በሉ፡፡ በመሆኑምብቁ አንባቢዎች በማስተሳሰር እንደሚያነቡ አስቡ፡፡ ተማሪዎች ምንባብ አንድን ከራሴ ጋር ለማስተሳሰር የራሴን ህይወት አሰብሁ፡፡ በመቀጠል የቴክስቱን ታሪክ፣ገፀባህሪያትና ጭብጥ ለማስተሳሰር ለተወሰነ ጊዜ እንደገና እያሰብሁ አነበብሁ፡፡ ይህ ገፀባህሪ(ሀብታሙ) የድሮ የት/ቤት ጓደኛዬን አስታወሰኝ፡፡ ምክንያቱም የምንባብ አንድ ገፀባህሪ (ሀብታሙ) ከጓደኛዬ ህይወት ጋር በቀጥታ ይመሳሰላል፡፡ ጓደኛዬ በጊዜው የ10ኛ ክፍል ተማሪ እያለን በጣም የሚወዳትን ማሚቴ የምትባለዋን ልጅ ትምህርትቤት ስትሄድና ስትመለስ ዳንግላ አጉንታ ማሪያም ቤተክርስቲያን አጠገብ መንገድ ላይ በመጠበቅ እጇን በግድ በመያዝ ሲያረጋት የነበረውን ሁሉ ሁነት ያስታውሰኛል፡፡ ዳርም የለሽም ማሚቴን ታስታውሰኛለች፡፡ ምክንቱም በዳርምየለሽ ላይ ሀብታሙ የፈጸመውን ሁነት ሁሉ በጊዜው በማሚቴ ላይ ይፈጽም ነበር፡፡በመሆኑም ይህን ታሪክ ከቴክስቱጋር አስተሳሰርሁት፡፡ ከቴክስቱ ጋር ትስስር በፈጠርሁ ጊዜ ቴክስቱ በጣም ለእኔ ስሜት ፈጠረልኝ፡፡ እናም ለእኔ ይህ ብልሀት በጣም ጥሩ የአንብቦ መረዳት ብልሀት ነው፡፡ ተማሪዎች እስኪ አሁን ደግሞ እናንተ ምንባብ አንድን ከራሳችሁ ልምድ፣ ዳራ ጋር የቀደመ ልምዳችሁን፣ዳራዊ እውቀታችሁን ከቴክስቱጋር ለማስተሳሰር የሚያበረታቱና የሚያገለግሉ ቴክስቱን የሚመለከቱ የተለያዩ የንባብ ጊዜ ጥያቄዎች እንደሚከተለው ቀርበዋል በመሆኑም ለንባብ ጊዜ ጥያቄዎች ተገቢ መልስ እየሰጣችሁ ምንባብ አንድን በግላችሁ አንብቡ፡፡
.ተማሪዎች ምንባብ አንድን ትስስር እስኪፈጥርላችሁ ድረስ ድምፃቸውን በማሰማት (ከፍ) በማድረግ አንብቡ፡፡ በንባብ ሂደታችሁ ትስስር ሲፈጥርላችሁ እጃችሁን አንሱ፡፡ በመቀጠልም ትስስር የፈጠረላችሁን ነገርና እንዴት እንዳስተሳሰራችሁት ለሌሎች ተማሪዎች ሀሳባችሁን  አካፍሉ፡፡
                  ምንባብ አንድ
ዳርምየለሽ በዳግማዊ ምኒልክ ትምህርትቤት የአስራ አንደኛ ክፍል ተማሪ ነበረች፡፡ የስዓት በኋላ ፈረቃ ትምህርቷን ጨርሳ ወደ ቤቷ ስትመለስ ቅድስት ማሪያም ቤቴክርስቲያን አጠገብ ሁለት ሁነው ቆመዋል፡፡ ከአንዳንድ ሁኔታቸው ሆን ብለው እንደጠበቋት ቢገባትም ተዋጊ በሬ ይመስል ቀንዷን ሰጥታቸው አለፈች፡፡ አፏጩላት፡፡ እንዳላወቀች ተኮሳትራ መንገዷን ቀጠለች፡፡ ጥቂት እርምጃዎች እንደቆጠረች ከኋላ ነካ አደረጋት፡፡ ዞር ብላ እንኳ ሳታየው ትክሻዋን መንጭቃ እርምጃዋን ጨመረች፡፡ ክንዷን ያዝ አድርጎ አስቆማት፡፡
‹‹ሲጠሩሽ አትሰሚም እንዴ?›› ሲል ከድርጊቱም ይልቅ ጉሮሮ እሚከረክር ድምፁ አናደዳት፡፡
‹‹ለምንድን ነው ምትጠራኝ? እጄን ልቀቅ!›› አለችው ተቆጥታ፡፡
 ‹‹አለቅሽም ምን ያስቆጣሻል? እንደፋራ አትሁኝ!››
 ‹‹እንደምንም ልሁን›› ፊቷ ላይ የተፈነጣጠቀውን እርጥበት እየጠራረገች በጥርጣሬ ወደሰማይ አንጋጠጠች፡፡ ካፊያ ቀርቶ ደመና እሚሉ ነገር የለም፡፡
 ‹‹ምን መሰለሽ...››አለ፡፡ ዳርምየለሽ አሁንም ፊቷ ላይ ፍንጥቅጣቂ ሲያርፍበት ነገሩ ገባትና አይኖቿን ገጹ ላይ አሳረፈች፡፡ሲያወራ የላይኛው ከንፈሯን ወደ አፍንጫው አግልሎእኔ ልቅደም የሚል ጥርስ ፡፡ ‹‹ገጣጣ! ምናለ አፉን ባይከፍት›› አለች በሆዷ አሁንም ድምፁ እየቀፈፋት፡፡
‹‹ምንም አይመስለኝም››እጇን መነጨቀችው፡፡ እንደገና ያዛት፡፡
‹‹እሽ ምንድን ነው እምትፈልገው?›› ልታናገውረው ፈልጋ ሳይሆን ስላለባት ቶሎ ለመገላገል፡፡ ጓደኛው እራቅ ብሎ በመቆም ሰረቅ እያደረገ ሲያይ ተመለከተችው፡፡ በምን እንደሆነ ባታውቀውም ከሚያናግራት ልጅ ጋር ስታነፃፅረው ጨዋ መስሎ ታያት፡፡እንዲያውም አይኑ ከአይኗ ተጋጠሙና አንገቱን ሰበር አድርጎ ዞረ፡፡
‹‹በመጀመሪያ እንተዋወቅ!ሀብታሙ ወልደ ገብርኤል እባላለሁ፡፡ ጋዜጠኛ ነኝ!›› አለ፡፡ ሁልጊዜም ሰው ሲተዋወቅ ጋዜጠኛ መሆኑን ለማሳወቅ ይቸኩላል፡፡እንደዚህ በማለቱ ክብርና ዝናን የሚያተርፍ እየመሰለው፡፡
‹‹ታዲያ ምን ይጠበስ? ጋዜጠኛ ምንድን ነው?›› አለችና በልቧ ‹‹ጥሩ ነው›› አለችው፡፡
‹‹ያንቺ ስም ማን ይባላል?›› 
‹‹አትቀመስ›› አለችው ዘና ብላ በንቀት እያስተዋለችው፡፡
‹‹አትቀመስ? የውሸት የውሸት ይመስላል›› አለ ዝናቡን እያርከፈከፈ፡፡
‹‹የውነት ስሜ ነው›› አለች፤በልቧ ‹‹ቀፋፊ!›› ብላ ተሳድባ፡፡
‹‹ይልቅ አትትፋብኝ›› ብትለው ትወድ ነበር፡፡ ለአፏ ግን ‹‹የራሴን ስም የማውቀው እኔው ነኝ፡፡ አይደለም ካልክ አንተ የምታውቀውን ንገረኝ››
‹‹እሺ ይሁን ግን ምን አሸሸሽ?››
‹‹መቼ ሸሸሁህ?››
‹‹ማለቴ እኔ ፍቅርሽ ...ብሎ አፉ ሲገመድ››
‹‹እ!?›› አቋረጠችው፡፡ ‹‹የምን ፍቅር? በል ልቀቀኝ፡፡›› አለችና በልህ መንጭቃው ሮጠች፡፡ በብሸቀት እያጥላላትና እየተሳደበ ቀረ፡፡
ይህ አንድ ሌላ ነገር ያስታውሳችኋል?
ይህን የመሰለ ነገር በእናንተ ላይ የተፈፀመ ክስተት /ሁነት/ ታውቃላችሁ?
እነዚህን ገፀባህሪያት የመሰለ ሰው ታውቃላችሁ?
ይህን ቴክስት(ምንባብ) ለመረዳት የሚረዳችሁ ነገር ምን ታውቃላችሁ?
ይህ መረጃ ቀድሞ ከምታውቁት ነገርጋር ይጋጫል ወይስ ይስማማል?
ይህን የሚመስል ሁነት ፈፅማችሁ ታውቃላችሁ?
እናንተ ከሀብታሙ ወይም ከዳርምየለሽጋር ትመሳሰላላችሁ? ወይስ ትለያላችሁ? እንዴት?
ከዚህ በፊት የምታውቁት ነገር ቴክስቱን አንብባችሁ ለመረዳት እንዲያግዛችሁ ምን
     ታደርጋላችሁ?
የቴክስቱ (የምንባቡ) መረጃ ከሌሎች ነገሮችጋር ይመሳሰላል ወይስ ይቃረናል?
ስለደራሲው (ፀሀፈው) ምን የምታውቁት ነገር አለ?
ስለቴክስቱ (ምንባቡ) ዘውግ ምን የምታውቁት ነገር አለ?
ይህ በህይወታችሁ ውስጥ ምን ያስታውሳችኋል?
ይህ ቴክስት (ምንባብ) ከእናንተ ህይወት በምንና እንዴት ይለያል?
ይህ ምንባብ (ቴክስት) ከእናንተ ህይወትጋር በምንና እንዴት ይመሳሰላል?
ከዚህ ምንባብ (ቴክስት)ጋር የሚመሳሰል ልምድ አላችሁ? ካላችሁ እንዴት ይመሳሰላል?
ይህን ምንባብ (ቴክስት) በምታነቡበት ጊዜ ምን ተሰማችሁ?
በህይወታችሁ ውስጥ ያካበታችሁት ልምድ ይህን ምንባብ (ቴክስት) በተሻለ ሁኔታ
አንብባችሁ ለመረዳት ረድቷችኋል? እንዴት?
የቀደመ ልምዳችሁን ከምንባቡ (ቴክስቱ)ጋር ስታዛምዱ ምን ተሰማችሁ? እንዴት?
ይህን የመሰለ ስሜት ከዚህ በፊት ተሰምቷችሁ ያውቃል?
በማግስቱ በዚያው ስዓት በዚያው ቦታ ሀብታሙ ሳይሆን ያበርቀት ሲመለከታቸው የነበረው ጓደኛው ብቻውን ቁሞ ተበቃት፡፡ የጎንዮሽ አይታው እንዳላየች ዘግታው አለፈች፡፡ እርሱም ምንም አላላት፡፡ በማግስቱም ለሁለተኛ ጊዜ ብቻውን ቁሞ ጠበቃት፡፡ አሁን ከአሁን ይለክፈኛል፡፡ ብላ እንደጓደኛው ‹አልፈልግም› በማለትልታልፈው ተዘጋጀች፡፡ እንዴት ተኮሳትራ እንዴት እንደምትሰድበው ከዚያም እንዴት እንደምታመልጠው ስታስብ ቃል ሳይተነፍስ በማየት ብቻ ቆሞ አሳለፋት፡፡ በተመሳሳይ ሁኔታ ምንም ምንም ሳይላት በአይን በአይን ብቻ ተቀብሎ እየሸኛት ሁለት ወራት አለፉ፡፡
በዚያ ሁለት ወር ጊዜም እያደረ ሳይተዋት ከትምህርት ቤት እንደመጣች ቅድስት ማሪያም አጠገብ አይኗ የለመደውን አንድ ነገር ማየቷ እንዳይታወቅባት በጥንቃቄ ሰረቅ አድርጋ መፈለግ ጀምራለች፡፡ ቀጠን ብሎ እጅግም ባረዘመና አጭር በማይባል መጠን የተዋቀረ ቁመና ያለው፤ሳሳ፣ቀላ ያለው ፀጉሩ ከወደግንባሩ ወደፊት ቀደም ያለ ቀይ ጥቁር ወይንም ጠይም ለማለት የሚያስቸግር፤ነገርግን በጠይምና በቀይ ዳማ መካከል ያለ ደብዛዛ መልክ፤ የሰካራም የሚመስል ሸካራ ገፅታ፡፡
ታዲያ አንድ ቀን የመጀመሪያው መንፈቀ ዓመት ፈተና ሰሞን ከተለመደው ቦታ ሳታገኘው ቀረች፡፡ ወደ ግራና ወደ ቀኝ የጎሪጥ ማየቷን ትታ በሙሉ አይኗ ፈለገችው፡፡ የለም፡፡ ወደ መትቀርበት ቤቷ ስታዘግም ቅር እያላት ነበር፡፡ ለምን እንዲያ እንደተሰማት ግን ለራሷም ገርሟታል፡፡ ብቻ ማምሻዋን ሁሉ ዕቃ እንደረሳ ወይንም እንጠፋበት ሰው ልቧ ድንግጥ ድንግጥ ሲል አሳለፈችው፡፡ ሌሊቱንም ስትቃዥ፡፡
አንድ የማታውቀው ቦታ ላይ ነው፡፡ መንገድ ለመንገድ ያሯሩጣታል፡፡ ልጁ ያ! ቅድስት ማሪያም አጥር ስር ይጠብቃት የነረው፡፡ እርሷ ጆቿን ህሌናዋን ወጥሮ ካስጨነቃት ሀሳብ ለአንድ አፍታ ተገልላ በእንዳለና በእርሷ ፍቅር ትውስታ እንደተጋረደች ልብሶቿን ቀየረችና ማበጠሪያዋን ይዛ ከአሮጌው የልብስ ቁምሳጥን ሰንጣቃ መስታውት ፊትለፊት ቆመች፡፡ የከሳ የገረጣ ገፅታ፣በልኩ የተሰፋለትን ቀሚስ ሳይሆን ሽንሽን ጣቃ ያንጠለጠለ የሚመስል ቁመና፡፡ ከመስታውቱ ላይ የምታየው ምስል የራሷ መሆኑን ለመጠራጠር ባትደርስም ሁኔታዋ አስደነገጣት፡፡ ‹‹ባስራ አምስት ቀን ይህን ያህል! ምን ነካኝ›› አለች በራሷ ላይ ያየችው ለውጥ ተዓምር ሆኖባት፡፡ ወትሮም ወፍራም አልነበረችም፡፡ እንደዚያ ከስታ ግን አታውቅም፡፡ ያልከሱና ያልተለወጡት ረዥም ጠጉሯ፣ ክርክም ያለ ቅንድቧና የጥርሷ ፍንጭት ብቻ ናቸው፡፡
በግራና በቀኝ ትክሻዋ የተዘናፈለ ጠጉሯን በእጇ በተን አድርጋ ተመለከተችው፡፡ በደህና ሁኔታ ላይ ነው ያለው፡፡ አንገቷን ሰበር አድረጋ የፕላስቲክ መላጊያዋን ሰካችበት፡፡ ከመላው አካላቷ ለፀጉሯ ያላት ፍቅር የብቻ ነው፡፡ መቼም ይሁን የት ሥራ ፈትታ ከተቀመጠች ፀጉሯን ማበጠር አለዚያም መነካካት ትወዳለች፡፡ ሰሞኑን እንኳ ከሀሳቧ ጋር ስትገምድና ስትፈታው በመሰንበቷ እንደሌላው ሰውነቷ አልተጎሳቆለም፡፡
                      (ገመና ክፍል 1 ገፅ 34-38 ተቀንጭቦ የተወሰደ)

      የሚከተሉትን ጥያቄዎች በተገቢው መንገድ መልሱ፡፡
1.ምንባብ አንድን ስታነቡ ቴክስቱ ከቀደመ ልምዳችሁ አንድ ነገር አስታወሳችሁ? አዎ ከሆነ
  መልሳችሁ ምን እንዳስታዎሳችሁ አብራሩ፡፡
2.የምንባቡ ገፀባህሪያት ከምታውቁት ሰው ጋር ይመሳሰላል? መልሳችሁ አዎ ከሆነ እንዴት?
3.የምንባቡ ገፀባህሪያት ህይወት ከምታውቁት ሰው ህይወት ጋር የሚያመሳስላው ነገር አለ?
  እንዴት?
4.ቴክስቱን (ምንባብ አንድን) ካነበባችሁ በኋላ በሚከተለው ቻርት ውስጥ ያሉትን ጥያቄዎች
  እንደመነሻ በመጠቀም ያነበባችሁት ቴክስት ከግል ህይወታችሁ ጋር እንዴት እንደሚመሳሰል 
  ወይም እንደሚለያይ በዝርዝር ፃፉ፡፡

	ከቴክስቱ ውስጥ
	 በእናንተ ህይወት ውስጥ

	.የቴክስቱ ጭብጥ ምንድን ነው?
.ቴክስቱን ስታነቡ በቴክስቱ ታሪክ ውስጥ ምን ምን አብይ ሁነቶች አሉ?
.በቴክስቱ ውስጥ የገፀባህሪያት ስሜት ምን ይመስላል?
	.ይህ በህይወታችሁ ውስጥ ምን ምን ጉዳዮችን  አስታወሳችሁ? 

	
	.ይህ ከህይወታችሁ ጋር ምንድን ያመሳስለዋል?

	
	.ይህ ከህይወታችሁ ጋር ምንድን ያለያየዋል?



ምዘና- ውይይት ማካሄድ፣ቲ-ቻርት በመጠቀም ግንዛቤያቸውን መፈተሽ ፣ በቡድን ሀሳብ ሲጋሩ 
ምልከታ ማካሄድ፣ ለቴክስቱ ጥያቄዎችምላሻቸውን መፈተሽ

         ክፍለ ትምህርት ሁለት
      የትምህርቱርዕስ፡-ቴክስትን ከቴክስትጋር በማስተሳሰር አንብቦ መረዳት 
የወሰደው ጊዜ፡- 2፡06
ዓላማ፡- ከዚህ ክፍለ ጊዜ በኋላ ተማሪዎች፡-
የቴክስቱን ታሪክ፣ገፀባህሪያት፣ጭብጥ ካነበባችሁት ሌላ የቴክስት ታሪክ፣
ጭብጥ፣ገፀባህሪያትጋርበማስተሳሰር ታነባላችሁ፡፡
      ቴክስትን ከቴክስትጋር በማስተሳሰር ማንበብ አንብቦ መረዳትንለማፋጠን ያለውን ፋይዳ 
       ታስረዳላችሁ፡፡ 
የመማር ማስተማር ቁሳቁሶች-ቲ-ቻርት፣ቴክስት(ምንባብ)
ዝርዝር ተግባራት፡-ታላሚውን የአንብቦ መረዳት ብልሀት ማስተዋወቅ 
ቴክስትን ከቴክስትጋር የማስተሳሰር ብልሀት ምንድን ነው?
ቴክስትን ከቴክስት ጋር ማስተሳሰር ማለት ከሚነበበው ቴክስት ትርጉም ለመመስረት ከዚህ
ቀደም የተነበበን ቴክስት ጭብጥ፣ታሪክ፣ገፀባህሪያት፣ርዕስ ወዘተ አሁን እየተነበበ ካለው 
ቴክስት ታሪክ፣ጭብጥ፣ገፀባህሪያት፣ ርዕስ ጋር የሚደረግ ማዛመድ፣ማያያዝ ነው፡፡ 
ቴክስትን ከቴክስትጋር ማስተሳሰር (text-to-text)ን  በቲ-ቻርት በማሳየት ከቀስቱ
ግራና ቀኝ ያሉት ነገሮች ምንን እንደሚያሳዩ በገለፃና በማብራሪያ መልክ ማስተዋወቅ፡፡ 
ብልሀቱን በምሪት ማለማመድ (Modeling)
ተማሪዎች ከላይ የተነጋገርንበት ቴክስትን ከቴክስትጋር የማስተሳሰር ብልሀት እንዴት ተግባራዊ ሊደረግእንደሚችል ከዚህ ቀጥሎ በቀረበው ምንባብ ሁለት በተግባር ስለማሳያችሁ ተከታተሉ፡፡
በአርያነት ምንባብ ሁለትን እያነበብሁበተወሰነ ጊዜ ቆይታ(ልዩነት) ቆም እያልሁ የምንባቡን ጭብጥ፣ታሪክ፣ገፀባሀወሪያት እንዴት እያሰብሁ እንደሆነ ተማሪዎች ሀሳቤን በማጋራት አሳያችኋለሁ፡፡ በተለይ ትስስር ለመፍጠር እንዴት ሌላ ከዚህ በፊት ያነበብሁትን ቴክስት እያስታወስሁ ተግባራዊ እንደማደርግ አሳያችኋለሁ፡፡

አሁንተ ማሪዎች ጥሩ (ብቁ) አንባቢዎች ቴክስቶችን ሲያነቡ ነገሮችን እያስታወሱና እያዛመዱ እንደሚያነቡ ልብ በሉ፡፡በመሆኑም ብቁ አንባቢዎች በማስተሳሰር እንደሚያነቡአስቡ፡፡ ተማሪዎች ቴክስትን ከቴክስትጋር ለማስተሳሰር ከዚህ በፊት ያነበብኋቸውን ቴክስቶች አሰብሁ፡፡ 
በመቀጠል የቴክስቱን ታሪክ፣ ገፀባህሪያትና ጭብጥ ለማስተሳሰር ለተወሰነ ጊዜ እንደገና እያሰብሁአነበብሁ፡፡በመሆኑም የዚህን ቴክስት ታሪክ ተረዳሁት፡፡ ምክንያቱም ይህን ቴክስት ከማንበቤ በፊት ከዚህ ታሪክጋር የተያያዘ ታሪክ ያለው ሌላ መፅሀፍ አንብቤ አውቃለሁ፡፡ ከዚያም ከዚህ ቴክስትጋርአስተሳሰርሁት፡፡ ከቴክስቱጋር ትስስር በፈጠርኩ ጊዜ ቴክስቱ በጣምስሜት ፈጠረልኝ፡፡ እናም ለእኔ ይህ ብልሀት በጣም ጥሩ የአንብቦ መረዳት ብልሀት ነው፡፡ ተማሪዎች ምንባብ ሁለትን ከሌላ ካነበባችሁት ቴክስትጋር በማስተሳሰር አንብቡ፡፡

በመሆኑም ተማሪዎች ከዚህ ቀደም ያነበባችኋቸውን ቴክስቶች ከቴክስቱጋር በቀላሉ ለማስተሳሰር የሚያበረታቱና የሚያገለግሉ ቴክስቱን የሚመለከቱ የተለያዩ የንባብ ጊዜ ጥያቄዎች እንደሚከተለው ቀርበዋልና ለንባብ ጊዜ ጥያቄዎች ተገቢ መልስ እየሰጣችሁ ምንባብ 
ሁለትን በግላችሁ አንብቡ፡፡
ተማሪዎች ምንባብ ሁለትጋር ትስስር እስክትፈጥሩ ድረስ ድምፃቸውን በማሰማት(ከፍ) በማድረግ አንብቡ፡፡ ተማሪዎች ድምፃችሁን ከፍ አድርጋችሁ ማንበባችሁን ቀጥሉ፡፡ በንባብ ሂደታችሁ ትስስር ሲፈጥርላችሁ (ማስተሳሰር) ስትችሉ እጃችሁን አንሱ?


                 ምንባብ ሁለት
ዳርምየለሽ በልጅነቷ አዕምሮዋ ቀርፃ የያዘችው ፍቅር ለዓላማ እንቅፋት የመሆኑ፣ ገና ሳያገቡ ከወንድጋር መውደቁ ብልግና የመሆኑ፣ ከፍቅር በፊት ለትምህርትና ለስራ ቅድሚያ የመስጠቱና ልብን በወንድ ፍቅር ያለማስደፈሩ፣ሌላም ሌላም ራስን የመጠበቅ ግብረገብነት አልፎ የእንዳለን ውትወታና አስጨናቂ የስሜት ፈተና ሊቋቋምላት አልቻለም፡፡ በከናፍሯ፣ በእጆቿና በጡቶቿ የሚረጭባትን ኤሌክትሪካዊ የፍቅር ሰደድ ነድዳና ተቃጥላ ሳትጠግበው የሰው ኮቴ ወይም የአጥር መብራት ወይም ሌላ እንቅስቃሴና ብርሃን ሲረብሻቸው ደንብረውና በተላላፊ አይን ተሸማቀው እንደተብከነከኑ መለያየቱ እየሰለቻት መጣ፡፡
ይህ ምንባብ /ቴክስት/ ከዚህ በፊት ያነበባችኋቸውን ቴክስቶች አስታወሳችሁ?
ይህ ምንባብ (ቴክስት) ከሌሎች ቴክስቶችጋር እንዴት ይመሳሰላል?
ይህ ምንባብ (ቴክስት) ከሌሎች ቴክስቶችጋር እንዴት ይለያል?
እነዚህን ገፀባህሪያት የሚመስል ሌላ ገፀባህሪያት ታውቃላችሁ?
ከዚህ በፊት ያነበባችኋቸው ቴክስቶች (ምንባቦች) ይህን ምንባብ በተሻለ ሁኔታ አንብባችሁ
ለመረዳትአግዘዋችኋል? እንዴት?
የዚህቴክስት ገፀባህሪያት፣ታሪክ ከሌላ ካነበባችሁት ቴክስት ገፀባህሪያት፣ታሪክ ጋር 
እንዴት ይመሳሰላል?
የዚህ ቴክስት ገፀባህሪያት፣ታሪክ ከሌላ ካነበባችሁት ቴክስት ገፀባህሪያት፣ታሪክጋር 
እንዴ? ይለያል?
ቴክስቱ (ምንባቡ) የታሪክ መፅሀፍቶችን እንድታስቡ አድርጓችኋል? 
የቴክስቱ (የምንባቡ) መረጃ ከሌሎች ቴክስቶች ጋር ይመሳሰላል ወይስ ይቃረናል?
ከዚህበፊትያነበባችኋቸው ቴክስቶችቴክስቱንአንብባችሁለመረዳትእንዲያግዟችሁ ምን
ታደርጋላችሁ?
ማስተሳሰር ቻላችሁ? ቴክስቱ ስሜት ፈጠረላችሁ? መልካም፡፡ መቼና እንዴት ማስተሳሰር  
እንደቻላችሁ ለሌሎች ተማሪዎች ሀሳባችሁን አካፍሉ፡፡                                                                            
ሌሎች ቴክስቶችን(ምንባቦችን) ከዚህ ምንባብጋር ስታዛምዱ ምን ተሰማችሁ? እንዴት?
ይህን የመሰለ ስሜት ከዚህ በፊት ስታነቡ ተሰምቷችሁ ያውቃል?
እንደልቧ አቅፋውና ታቅፏት ለብዙ ደቂቃዎች ብትስለመለም የልቧ ትርታ ቀንሶ የታመቀ ፍቅሯ እንደሸክም ከላይዋ የሚቀል፣ ጉጉቷንም የሚቀንስ መስሎ ተሰማት፡፡ አንድ ቀን ታዲያ ስትግደረደር ለተለመደው ለእንዳለ ጉትጎታ ፈቃደኛ ሆነች፡፡ ‹ላንተ ስል› ብላ እርሷም እርሱም እራሳቸውን ተቆጣጥረው ከፈቃደ ስጋ ውጭ ለሆነ የቤት ውስጥ ጨዋታ ብቻ ተስማሙ፡፡ ስምምነታቸው ግን ከሁለት ተከታታይ እሁዶች አላለፈም፡፡ እርሷም እርሱም በሌሉበት፣ በፍቅር ፈረስ ጋልበው ከዚች ዓለም በጠፉበት አጋጣሚ ሆነ፡፡ ‹‹ኦ!-ኦ!›› ብላ የዚህ ዓለም ጩኸቷን ስትለቀው ከነበሩበት ጣፋጭ ገነት ተመለሱ፡፡
ከዚያ በኋላ ‹‹የፍቅር ገደብ›› ኬላ ተሰብሮ በነፃነት ተያያዙት፡፡ የእንዳለ ስጋትና የዳርምየለሽ ቁጥብነት ዓይነጥላ ማረፊያቸውን ፈልገው ተሰደዱ፡፡ ሁለመናዋን ሰጠችው፡፡ ሁለመናውን ሰጣት፡፡ እርሱ በእርሷ እርሷ በእርሱ ሰውነት አዛዥና ታዛዥ ሆነው ተሸሙ፡፡ የእሷ በረታና ትምህርቷን ሳይቀር አዘናጋት፡፡ ደብተሯ ላይ የምትፅፈው፣ በየመፅሀፉ የምታነበው፣የምታየውና የምትሰማው ሁሉ ‹እንዳለ› ዓላማዋም ምኞቷም ፍላጎቷም ሁሉም ነገሯ ‹እንዳለ› ሆነ፡፡
በዚህ ከቁጥጥር ውጭ በሆነችበት ፍቅር ተጠምዳ የተቀመጠችው የሁለተኛ ደረጃ መልቀቂያ ፈተና የአስራ ሁለት ዓመታት ትጋቷን በስተመጨረሻ በመርሳቷ ‹አላውቅሽም› አለና የዩኒቨርሲቲ መግቢያ ነጥቧን ነፈጋት፡፡ ባመጣችው ያልተጠበቀ ውጤት ማትሪክን ከዕድል አዛምዶ አለዚያም በ‹ምን ነካት?› ተጠያይቆ ከትምህርት ቤቷ እስከ ሰፈሯ የሚያውቃት ሁሉ ቢገረምና ቢቆጭም እርሷ ግን ስራዋን ስለምታውቅ እለቱን አልቅሳ ‹እንዳለን አያሳጣኝ›፡፡ ይልቁንም ቀድሞውኑ የነበራትን የመፅሀፍት ፍቅር ከእንዳለ ፍቅር ጋር አጠናክራ ያዘችው፡፡ ፍላጎቷን የተገነዘበው እንዳለም እንግሊዘኛ መፅሀፍትን ሳይቀር ከቀላል ወደ ከባድ የቋንቋ ደረጃ እያለማመደ ማቅረቡን ተያያዘው፡፡ እርሷም በተለይ ከፍቅር ልቦለዶች ጥሩጥሩዎችን በእራሷና በእንዳለ እየመሰለች የገፀባህሪያቱን ታሪክና የፍቅራቸው ስኬት በደስታ ሲያሰክራት መጥፎ መጥፎው ደግሞ ሲያሸማቅቃትና ሲያስለቅሳት ፍቅሯ ነዶ የሚያልቅ ጣፋጭ ነበልባል ሆነ፡፡ እንዳለም በበኩሉ ከእርሷ ባላነሰ ሁኔታ እሚይዝ እሚጨብጠውን እስኪያጣ በፍቅር ከነፈ፡፡ ይሁን እንጂ ከዳርምየለሽ በስድስት እንቁጣጣሽ ቀደም ያለ እድሜውና ተወልዶ ያደገበት የችግር ህይወት ባጎናፀፈው ብስለት ታግዞ ስራውን ጠንቅቆ ከመስራት አልተደናቀፈም፡፡ እንዲያውም በፕሬስ መምሪያ ኮንትራት የተቀጠረው ለአዲስ ዘመን ጋዜጣ ባህል አምድ ረዳት አዘጋጅነት ሲሆን ከአሥር ወር በኋላ የአምዱ ዋና አዘጋጅ የነበረው ጋዜጠኛ ስራውን ለቆ በመውጣቱ እንዳለ ቦታውን ሸፍኖ እንዲሰራ በቋሚነት ተመደበ፡፡ ማታ ከእርሷ ተለይቶ ሲሄድ ያለፈቃዱ ሊታሰርበት የሚሄድ ያህል ቤቱን እንዲጠላውና እንዲፈራው፣ ጧትም ሥራ ሲገባ ሰላሳ ዓመት በእስር ቆይቶ ዛሬ ትፈታለህ እንዳሉት እስረኛ ከስራ የመውጫውን ስዓት በተስፋና በጉጉት እያሰላ እንዲናፍቅ አድርገው ሲያቅበጠብጡት የነበሩ ግንፍል የፍቅር ቀናት፣ሳምንታትና ወራት በርካታ ነበሩ፡፡ (ገመና ረጅም ልቦለድ ክፍል 1 ገፅ 16-17 ተቀንጭቦ የተወሰደ)
        የሚከተሉትን ጥያቄዎች በተገቢው መንገድ መልሱ፡፡
1.ቴክስቱን ካነበባችሁ በኋላ በሚከተለው ቻርት ውስጥ ያሉትን ጥያቄዎች እንደመነሻ 
 በመጠቀም ቴክስቱ ከዚህ በፊት ካነበባችኋቸው ቴክስቶችጋር እንዴት እንደሚመሳሰልና 
 እንደሚለያይ በዝርዝር አወዳድሩ፡፡
	አሁን በሚነበበው ቴክስት ውስጥ
	ከዚህ ቀደም ካነበባችኋቸው ሌሎች ቴክስቶች ውስጥ

	.የቴክስቱ ጭብጥ ምንድን ነው?
.በቴክስቱ ታሪክ ውስጥ ምን ምን አብይ ሁነቶች አሉ? ተወያዩ፡፡
.በቴክስቱ ውስጥ የገፀባህሪያት ስሜት ምን ይመስላል?
	.ይህ ካነበባችኋቸው ሌሎች ቴክስቶች ውስጥ ምን ምን ጉዳዮችን ያስታውሳችኋል? 

	
	.ይህ ካነበባችኋቸው ሌሎች ቴክስቶችጋር
 እንዴትና በምን ይመሳሰላል?

	
	.ይህ ካነበባችኋቸው ሌሎች ቴክስቶች
 እንዴትና በምን ይለያል?



ምዘና- ውይይት ማካሄድ፣ቲ-ቻርት በመጠቀም ግንዛቤያቸውን መፈተሽ፣ በቡድን ሀሳብሲጋሩ 
ምልከታ ማካሄድ፣ጥያቄዎችንና ምላሾችን መፈተሽ

             ክፍለ ትምህርት ሶስት
የትምህርቱርዕስ፡- ቴክስትን-ከዓለምጋር በማስተሳሰር አንብቦ መረዳት 
የወሰደው ጊዜ 2፡06
      ዓላማ፡- ከዚህ ክፍለጊዜ በኋላ ተማሪዎች  
      ከማንበባችሁ በፊትና በንባብ ጊዜ የቴክስቱን ታሪክ፣ገፀባህሪያት፣ ጭብጥ ከምታውቁት የዓለም
      ሁነቶችጋር በማስተሳሰር ታነባላችሁ፡፡
      ቴክስትንከዓለምጋር ማስተሳሰርን የሚያሳይ ቲ-ቻርት በመመልከት ብልሀቱን ትረዳላችሁ፡፡
የመማር ማስተማር ቁሳቁሶች-ቲ-ቻርት፣ ቴክስት (ምንባብ)
ዝርዝር ተግባራት፡-
ታላሚውን የአንብቦ መረዳት ብልሀት ማስተዋወቅ 
ክስትን ከዓለምጋር የማስተሳሰር ብልሀት ምንድን ነው?
ቴክስትን ከዓለምጋር ማስተሳሰር ማለት ከሚነበበው ቴክስት ትርጉም ለመመስረት የዓለም 
ሁነቶችን ወይም በከባቢ የሚታዩ ሁነቶችን፣የሚታወቁ ቦታዎች፣ፊልሞችን ወዘተ አሁን 
እየተነበበ ካለው ቴክስትታሪክ፣ጭብጥ፣ገፀባህሪያት፣ርዕስጋር የሚደረግ ማዛመድ፣ማያያዝ
ነው፡፡
ቴክስትን ከዓለምጋር ማስተሳሰር (text-to-world)ን በቲ-ቻርት በማሳየት ከቀስቱ ግራና ቀኝ 
ያሉት ነገሮች ምንን እንደሚያሳዩ በገለፃና በማብራሪያ መልክማስተዋወቅ፡፡ 
ብልሀቱን በምሪት ማለማመድ /Modeling/
ተማሪዎች ከላይ የተነጋገርንበት ቴክስትን ከዓለምጋር የማስተሳሰር ብልሀት እንዴት ተግባራዊ 
ሊደረግ እንደሚችል ከዚህ ቀጥሎ በቀረበው ምንባብ ሶስት በተግባር ስለማሳያችሁ ተከታተሉ፡፡
በአርያነት ምንባብ ሶስትን እያነበብሁ እያለሁ በተወሰነ ጊዜ ቆይታ(ልዩነት)ቆም እያልሁ የምንባቡን ጭብጥ፣ታሪክ፣ገፀባህሪያት እንዴት ከዓለም ሁነቶችጋር ለማስተሳሰር እያሰብሁ እንደሆነ ተማሪዎች ሀሳቤን በማጋራትአሳያችኋለሁ፡፡ 
በተለይ ትስስር ለመፍጠር እንዴት በዓለም ላይ የሚታዩና የሚፈፀሙ ሁነቶችን  እያስታወስሁ ተግባራዊ እንደማደርግ አሳያችኋለሁ፡፡ ተማሪዎች ጥሩ(ብቁ) አንባቢዎች ቴክስቶችን ሲያነቡ በእውኑ ዓለም የሚከሰቱና የሚታዩ ሁነቶችን በማሰብ ነገሮችን እያስታወሱና እያዛመዱ እንደሚያነቡ ልብ በሉ፡፡ በመሆኑም ብቁ አንባቢዎች በማስተሳሰር እንደሚያነቡ አስቡ፡፡ ተማሪዎች ቴክስትን ከዓለምጋር ለማስተሳሰር የእውኑዓለም ሁነቶችን በተለይም ከባቢየን በሚገባ አሰብሁ፡፡ በመቀጠል የቴክስቱን ታሪክ፣ገፀባህሪያትና ጭብጥ ለማስተሳሰር ለተወሰነ ጊዜ እንደገና እያሰብሁ አነበብሁ፡፡ በመሆኑም የዚህን ቴክስት ጭብጥ ተረዳሁት፡፡  ምክንያቱም ይህን ቴክስት አሁን በአገራችን ብሎም በከባቢየ ከሚታየው ሰላምጋር አስተሳሰርሁት፡፡ ከቴክስቱጋር ትስስር በፈጠርኩ ጊዜ ቴክስቱ በጣም ስሜት ፈጠረልኝ፡፡ እናም ለእኔ ይህ ብልሀት በጣም ጥሩ የአንብቦ መረዳት ብልሀት ነው፡፡ ተማሪዎች ምንባብ ሶስትን ከዓለም ሁነቶችጋር በማስተሳሰር አንብቡ፡፡
ተማሪዎች ዓለምን ከቴክስቱጋር በቀላሉ ለማስተሳሰር የሚያበረታቱና የሚያገለግሉ ቴክስቱን 
የሚመለከቱ የተለያዩ የንባብ ጊዜ ጥያቄዎች እንደሚከተለው ቀርበዋል፤በመሆኑም ለንባብ 
ጊዜ ጥያቄዎች ተገቢ መልስ እየሰጣችሁ ምንባብ ሶስትን በግላችሁ አንብቡ፡፡
ተማሪዎች ምንባብ ሶስትን ትስስር እስክትፈጥሩ ድረስ ድምፃቸውን በማሰማት (ከፍ) በማድረግ
አንብቡ፡፡ ተማሪዎች ድምፃችሁን ከፍ አድርጋችሁ ማንበባችሁን ቀጥሉ፡፡ በንባብ ሂደታችሁ 
ትስስር ሲፈጥርላችሁ (ማስተሳሰር) ስትችሉ እጃችሁን አንሱ? 


              ምንባብ ሶስት
                         ሰላም
የዓለም ህዝቦች በጋራ ከሚያስተጋቧቸውና ለማስፈንም ከሚታገሉላቸው አያሌ መሰረታዊ ጉዳዮች አንዱና ዋነኛው ሰላም ነው፡፡ ሰላም ለሰው ልጆች ደህንነት ለመጭው ትውልድ የተሻለ ህይወት ተፈጥሮን ይበልጥ ለመግራትና ቁሳዊና መንፈሳዊ ፍላጎትን ለማርካት አመቺ ሁኔታን ይፈጥራል፡፡ ህይወት በትክክለኛ ትርጉሙ እንዲዋጅ ዕውቀትም ሰብአዊና ማህበራዊ ባህሪይ እንዲቀዳጅ የሰው ዘር ላዳበረው የአመለካከት ስፋትና የግንዛቤ ጥልቀት መለኪያ ከመሆኑም በላይ ሰላም የህዝቦች ሁሉ የማይገሰስ መብት ነው፡፡
ይህን ቴክስት(ምንባብ) ለመረዳት የሚረዳችሁ በእውኑ ዓለም ምን ታውቃላችሁ?
ቴክስቱ (ምንባቡ) የእውኑ ዓለም ሁነቶችን እንድታስቡ አድርጓችኋል?
ይህ ምንባብ (ቴክስት) በእውኑ ዓለም ውስጥ ምን አስታወችሁ?
ይህ ምንባብ (ቴክስት) በእውኑ ዓለም ውስጥ ከተከሰቱ ሁነቶችጋር እንዴት ይመሳሰላል?
ይህ ምንባብ (ቴክስት) በእውኑ ዓለም ውስጥ ከተከሰቱ ሁነቶችጋር እንዴት ይለያል?
ስለዓለም በተለይም ስለከባቢያችሁ ያላችሁ እውቀት ይህን ምንባብ በተሻለ ሁኔታለመረዳት
አስቻላችሁ
የእውኑ ዓለም ሁነቶችን ከዚህ ምንባብጋር ስታዛምዱ ምን ተሰማችሁ? እንዴት?
ይህ ቴክስት በዜናዎች ወይም በታሪክ መፃህፍት ውስጥ እውነተኛ ክስተቶችን እንድታስቡ
(እንድታስታውሱ)አደረጋችሁ? ማስተሳሰር ቻላችሁ? ቴክስቱ ስሜት ፈጠረላችሁ? 
መልካም፡፡መቼና እንዴት ማስተሳሰር እንደቻላችሁ ለሌሎች ተማሪዎች ሀሳባችሁን
አካፍሉ፡፡                                                                      
የእውኑ ዓለም ሁነቶችን ከዚህ ምንባብጋር ስታዛምዱ ምን ተሰማችሁ? እንዴት?
ይህን የመሰለ ስሜት ከዚህ በፊት ስታነቡ ተሰምቷችሁ ያውቃል?
ይህ መሆኑ ያለምክንያት ይመስላችኋል አይደለም፡፡ በሰው ልጅ ታሪክ ውስጥ የተነሱት ግጭቶችና ጦርነቶች በሰው ህይወትና ንብረት ላይ ያደረሱት ጥፋት በቀላሉ አይገመትም፡፡ በረጅሙ የታሪክ ሂደት የተካሄዱትንና የዛሬውን የዓለም ህዝብ ቁጥር ለሚደርስ እልቂት ምክንያት የሆኑትን ወደ አስራ አምስት ሺ የሚጠጉ ጦርነቶችን ትተን፣ ባለንበት ምዕተ ዓመት ውስጥ የተደረጉት የአንደኛውና የሁለተኛው ዓለም ጦርነቶች ያስከተሉትን ሰቆቃ እንኳ ብንመለከት፣ ጦርነት የቱን ያህል እጅግ አስከፊ እንደሆነ የሚያስረዱ በርካታ አሃዛዊ መረጃዎችን ማቅረብ ይቻላል፡፡ ከዚህ አኳያ በሁለቱ የዓለም ጦርነቶች ብቻ ለሞት የተዳረገው ህዝብ ብዛት ሰባ ሚሊዮን መሆኑን በጥቀስ ብቻ በቂ ይሆናል፡፡
ከዚህ አይነቱ አሰቃቂ ውጤት የተነሳ ዛሬ በየትኛውም የዓለም ክፍል ለሚኖር ህዝብ የሰላም መደፍረስ ወይም የጦርነት መቀስቀስ የህልውና ጥያቄ ሆኖ ቀርቦለታል፡፡ ይሁንና ዛሬም ዓለምን ከእልቂትና ከስጋት ነፃ ለማድረግ የታገሉ ሀይሎች የመኖራቸውን ያህል ከባሰ ማጥ ውስጥ ሊጨምሯት የሚጨረጨሩም አልጠፉም፡፡ የፀረ ሰላም አቀንቃኞች በአሁኑ ጊዜ የሚወስዷቸው እርምጃዎች እጅግ አሳሳቢ ከመሆናቸውም በላይ በተለይ ለጦር መሳሪያ ክምችትና እሽቅድድም በየዓመቱ የሚወጣው ገንዘብ ሶስት ትሪሊዮን ዶላር የደረሰ ሲሆን፣ ይህም በየአንዳንዱ ቀን ወደ ሁለት ነጥብ አምስት ቢሊዮን ወይንም በእያንዳንዷ ደቂቃ ሁለት ሚሊዮን ዶላር ማለት ነው፡፡
       (ከሁለተኛ ደረጃ የአማርኛ ቋንቋ ትምህርት አጠቃላይ መመሪያ ተቀንጭቦ የተወሰደ)

1.ቴክስቱን ካነበባችሁ በኋላ በሚከተለው ቻርት ውስጥ ያሉትን ጥያቄዎች በመጠቀም ቴክስቱ       በአካባቢያችሁ ዙሪያ ከሚከሰቱ የዓለም ላይ ሁነቶችጋር እንዴት እንደሚመሳሰልና እንደሚለያይ በዝርዝር አወዳድሩ፡፡

	በቴክስቱ /ምንባቡ/ ውስጥ
	በዓለም ውስጥ /ዙሪያ/

	.የቴክስቱ ጭብጥ ምንድን ነው?
.በቴክስቱ ውስጥ ምን ምን አብይ ሁነቶች አሉ?
.በቴክስቱ ውስጥ ያሉት ገፀባህሪያት ስሜት ምን ይመስላል?
.የምንባቡን ሁነቶች ዘርዝሩ፡፡
	.ይህ በእውነተኛው ዓለም ውስጥ ምን
 ያስታውሳችኋል? አስታውሷችኋል?

	
	.ይህ ከእውነተኛው ዓለም ሁነቶችጋር ምን ምን ጉዳዮች ያመሳስሉታል፡፡

	
	.ይህ ከእውነተኛው ዓለም ሁነቶችጋር በምን/
 እንዴት ይለያያል?



ምዘና- ውይይት ማካሄድ፣ቲ-ቻርት በመጠቀም ግንዛቤያቸውን መፈተሽ፣ በቡድን ሀሳብ ሲጋሩ ምልከታ ማካሄድ፣ ቴክስቶችንና ምላሾችን መፈተሽ፡፡



           ክፍለትምህርት አራት
የትምህርት ርዕስ፡- የማስተሳሰር ብልሀትን በመጠቀም ቴክሰትን አንብቦ መረዳት
የወሰደው ጊዜ 2፡06
ዓላማ፡- ከዚህ ክፍለጊዜ በኋላ ተማሪዎች
ማንበብ ከመጀመራችሁ በፊት ልምዳችሁን፣ ዳራዊ /የቀደመ/ እውቀታችሁን ትቀሰቅሳላችሁ፡፡                                                                                    የቴክስቱን ታሪክ፣ገፀባህሪያት፣ጭብጥ ከዚህ ቀደም ካነበባችሁት ሌላ ቴክስትታሪክ፣
ገፀባህሪያት፣ጭብጥ ጋር ታስተሳስራላችሁ፡፡ዳራዊ እውቀታቸውን፣ልምዳቸውን በመቀስቀስ ከቴክስቱ ጋር በማስተሳሰር ታነባላችሁ፡፡ ሶስቱን የማስተሳሰር አይነቶች ትለያላችሁ፡፡ግላዊ ልምድ፣ የቀደመ እውቀት ቴክስትን አንብቦ ለመረዳት ተፅዕኖ እንደሚያሳድር 
ትገነዘባላችሁ፡፡
የማስተሳሰር ብልሀትን ተግባራዊ ስታደርጉ ሌሎች የማንበብ ብልሀቶችን በተለይም ትንበያና 
መመስጠርን ትጠቀማላችሁ፡፡
ከማንበባችሁ በፊትና በንባብ ጊዜ የቴክስቱን ታሪክ፣ገፀባህሪያት፣ ጭብጥ ከምታውቁት የዓለም
ሁነቶች ጋር ታስተሳስራላችሁ፡፡   
የመማር ማስተማር ቁሳቁሶች- ቲ-ቻርት፣የተለያዩ ቴክስቶች/ምንባቦች/ 
የመማር ማስተማር ቅደምተከተል-የዕለቱ ትምህርት ከመጀመሩ በፊትና በኋላ የተለያዩ 
ልቦለዶችን፣ኢ-ልቦለዶችን፣ታሪኮችን፣ግጥሞችን፣መፅሄቶችን ወዘተ. የሚያገላብጡበትን/ 
የሚያነቡበትን/ ከጊዜ ጀምሮ ማንኛውንም እድል መስጠት፡፡ ከዚያም የሚከተሉትን ዝርዝር ተግባራት አንድ በአንድ ማከናዎን፡፡
ዝርዝር ተግባራት፡-
የብልሀቱ መግለጫ /strategy description/ መስጠት
የማስተሳሰር ብለሀት ማለት ከሚነበበው ቴክስት ትርጉም ለመመስረት ቴክስቱን ከዳራዊ እውቀት፣ከግላዊ አረዳድ፣ ከልምድ፣ ከዚህ በፊት ከተነበበ ቴክስት ታሪክ፣ ጭብጥ፣ ገፀባህሪእንዲሁም ከዓለም ሁነቶችጋር የሚደረግ ማዛመድ፣ማያያዝ ነው፡፡ 
ተማሪዎች ከላይ በተማራችሁት መሰረት ቴክስቱን/ምንባብ አራትን/ለማስተሳሰር የሚከተሉትን የተለያዩ የንባብ ጊዜ ጥያቄዎች እራሳችሁን በመጠየቅ አንብቡ፡፡ በመቀጠልም ምንባብ አራትን በዚህ መንገድ ካነበባችሁ በኋላ ከምንባቡ መጨረሻ ያሉትን ጥያቄዎች መልሱ፡፡ 


                    ምንባብ አራት
                             ተማሪው
ወዳጄ አባቴ መሪ ጌታ መድሎት፣ወርቄ የተሰኘ ብላቴና አለው፡፡ ታዲያ እኔ በየሰንበቱ ልጠይቀው በሄድሁ ቁጥጥር ወሬው በመላ ከወርቄ ፈቀቅ አይልም፡፡ 
አሁን ባለፈው እሁድ ሰላምታየን አስቀድሜ ወደ ጎጆው ገብቼ ብዙም አልቆየሁ፡፡ ያጣድፈኝ ጀመር፡፡ 
‹‹ብርቱ ነህ? የኑሮህ ይዞታስ?››
‹‹ጥሩ ነው!›› 
‹‹እጮኛ አበጀህ?››
‹‹የለም ገና ነኝ››
‹‹አብጅ እንጂ፡፡ አንዲቱን ፈልግና አግባት... አግብተህ ውለድ.....››ዝም ብዬ እሰማዋለሁ፡፡
‹‹...እውነት እልሀለሁ... መውለድን የሚያክል ፀጋ የለም... አሁን ወርቄን ተመውለዴ 
በፊት የነበረው ህይወቴ ህይወት ነው?››
‹‹ሰማኸኝ ወይ?››
‹‹እ!››
‹‹ወርቄ አራት አመት ተመንፈቅ እንደሞላው ነግሬሀለሁ? የኔ ነገር አልነገርሁህም ለካ! 
አሁን የመማሪያ ጊዜ ነው፤መምህሩ እኔው ነኝ፡፡ እሱም የዋዛ እንዳይመስልህ፡፡ አስቀድሜ 
ምን እንዳስተማርኩት ታውቃለህ?›› 
‹‹ፊደል ነው?››
‹‹የለም ሥነ ምግባር ነው፡፡ ተሥነ ምግባር ክፍሎችስ አስቀድሜ ምን እንደማስተምረው 
ነግሬሀለሁ?››‹‹የለምአልነገርከኝም፡፡››
‹‹ልግስናን ነው፡፡ በየሳምንቱ እሁድ ማለዳ ወደ ደብር ይዤው እሄድና ሳንቲሜን ተኪሴ 
እየመዘዠረጥኩ በመደዳ ለተኮለኮሉት ነዳያን እመፀውታለሁ፡፡ እንግዲህ ይህን ሳደርግ እሱ
አጠገቤ ቆሞ ያየኛል፡፡ ህፃን፣ ሌጣ ብራና ማለት አይደል? ... እኔ በጎነትን እየጣፍ ሀብት
ነው፡፡ አይደለምንዴ?››
‹‹ነው!››
‹‹አየህ ሁላችንም እንዲህ ማድረግ ይገባናል፡፡ ይህን ታረግን የሚፈቃቀር ትውልድ 
እናፈራለን፡፡ አይደለም ወይ?››
‹‹ኸረ ጥርጥር የለውም!››
‹‹እኮ! ... ለዚያ ነው ወርቄ ለነዳያን ስመፀውት አጠገቤ ቁሞ እንዲያየኝ የማረገው ...
ታዲያ እሱ ይጠይቀኛል፡፡ ምን ብሎ አትለኝም?››
‹‹ምን ብሎ?››
‹‹'ለምንድን ነው ሳንቲም የምትሰጣቸው አብየ?' ይለኛል፡፡ 'ያጡትን ነገር እንዲሸምቱበት 
ነዋ' 
እለዋለሁ፡፡' አንተ ብቻ ነህ የምትሰጣቸው?' ብሎ ሲለኝ ለም ሌሎች ደጋግ ሰዎችም
ይሰጧቸዋል እለዋለሁ፡፡ አንገቱን ደፍቶ በተመስጦ ያሰላስላል፡፡ አይገርምም?›› 
‹‹ይገርማል!›› ያለ ፍላጎቴ የተከፈተውን አፌን በመዳፌ እየተመተምኩ ሰማሁት፡፡
‹‹ያስተምህሮዬን ውጤት በቅርቡ ያለህ›› ሲል አከለ፡፡ ብዙ ባልቆይ  ጥሩ ነበር፡፡ ግን
ቆየሁ፡፡ ሲመሽ ብላቴናው ወርቄ ብጣሪ እንዳየች ድንቢጥ ሲበር ገብቶ መሀከላችን ተገኘ፡፡
  ይህ በህይወታችሁ ውስጥ ምን ያስታውሳችኋል?
 ይህን የመሰለ ነገር በእናንተ ላይ የተፈፀመ ክስተት /ሁነት/ ታውቃላችሁ?
 እነዚህን ገፀባህሪያት የመሰለ ሰው/ገጸባህሪያት/ ታውቃላችሁ?
 ስለ ደራሲው /ፀሀፈው/ ምን የምታውቁት ነገር አለ?
 ስለ ቴክስቱ /ምንባቡ/ ዘውግ ምን የምታውቁት ነገር አለ?
 ቴክስቱ /ምንባቡ/ የታሪክ መፀሀፍቶችን እንድታስቡ አድርጓችኋል?
 ይህ ቴክስት /ምንባብ/ ከእናንተ ህይወት በምንና እንዴት ይለያል?/ይመሳሰላል?
 ይህ ምንባብ /ቴክስት/ ከዚህ በፊት ያነበባችኋቸውን ቴክስቶች አስታወሳችሁ?
 ይህ ምንባብ /ቴክስት/ ከሌሎች ቴክስቶችጋር እንዴትና በምን ይመሳሰላል?ይለያል?
 ይህ ምንባብ /ቴክስት/ በእውኑ ዓለም ውስጥ ምን አስታውሷችኋል? 
‹‹ደህና ነሆይ ወርቄ?›› አልሁት፣ አቧራ የለበሰ ጉንጩን በከንፈሬ እየነካሁ፡፡
‹‹ደህና ነኝ! አንተስ ደህና ነህ?››
 ‹‹ደህና ነኝ!››
 ‹‹ቤትህ ደህና ናት?››
 ‹‹ደህና ናት፡፡››
‹‹ውሻህስ ደህና ነው?››
 ‹‹እሱም ደህና ነው፡፡››
 ‹‹እህትህስ ደህና ናት?››
 ‹‹ደህና ናት ወርቄ›› ተንጠራራሁ፡፡
 ‹‹አንተስ ደህና ነህ?››
 ልቤ እንዳይፈርስ ሰግቼ ትንፋሸን ቆጠብኩ፡፡ አባትየው በፍቅር አይን ይከታተለዋል፡፡ 
 ‹‹ጋሼዬ እንጂ!›› አለኝ ቀጠለና
  ‹‹አቤት!››
  ‹‹አንተን!››
  ቅቤ ተቀብቶ ለጋ ቅል የመሰለውን ጠጉር አልባ እራሱን እያከከ አቀረረ፡፡
  ‹‹ምን››
  ‹‹እስቲ ሳንቲም ስጠኝ?››
  ‹‹ሳንቲም ምን ያደርግልሀል?››
  ‹‹...ረግ ያጣሁትን ነገር እሸምትበታለሁ እንጂ! ሌላ ምን አረገዋለሁ? ዛሬ ብዙ ሰዎችን 
  ብጠይቃቸው ደጋጎች ሰጡኝ፡፡ አንዳንዶቹ ግን ወግድ አንተ አባት አሰዳቢ አሉኝ፡፡ በል አንተ  
  ስጠኝ አያ!›› ትንሽ መዳፉን ወደኔ ዘረጋ፡፡
  ሳቄን በከንፈሬ አስሬ ወደ መሪ ጌታ ተመለከትኩ፡፡ ፈገግታው ፊቱ ላይ የለም፡፡ ገፁ 
  አመዳይ የወረሰው ቅጠል በመምሰል ላይ ነበር፡፡
                     (ከቀድሞው 9ኛ ክፍል ከተማሪው መፅሀፍ የተወሰደ)

          ለሚከተሉት ጥያቄዎች መልስ ስጡ፡፡
1.ምንባብ አራትን ስታነቡ ቴክስቱ ከቀደመ ልምዳችሁ አንድ ነገር አስታወሳችሁ? አዎ ከሆነ
   መልሳችሁ ምን እንዳስታዎሳችሁ አብራሩ፡፡
2.የምንባቡ ገፀባህሪያት ከምታውቁት ሰው ጋር ይመሳሰላል? መልሳችሁ አዎ ከሆነ እንዴት?
3.የምንባቡ ገፀባህሪያት ህይወት ከምታውቁት ሰው ህይወት ጋር የሚያመሳስላው ነገር አለ?
4.ቴክስቱን (ምንባብ አራትን) ካነበባችሁ በኋላ በሚከተለው ቻርት ውስጥ ያሉትን ጥያቄዎች
   እንደመነሻ በመጠቀም ያነበባችሁት ቴክስት ከግል ህይወታችሁ ጋር እንዴት
   እንደሚመሳሰል ወይም እንደሚለያይ በዝርዝር ፃፉ፡፡
	ከቴክስቱ ውስጥ
	 በእናንተ ህይወት ውስጥ

	.የቴክስቱ ጭብጥ ምንድን ነው?
.ቴክስቱን ስታነቡ በቴክስቱ ታሪክ ውስጥ ምን ምን አብይ ሁነቶች አሉ?
.በቴክስቱ ውስጥ የገፀባህሪያት ስሜት ምን ይመስላል?
	.ይህ በህይወታችሁ ውስጥ ምን ምን ጉዳዮችን  አስታወሳችሁ? 

	
	.ይህ ከህይወታችሁ ጋር ምንድን ያመሳስለዋል?

	
	.ይህ ከህይወታችሁ ጋር ምንድን ያለያየዋል?


5.ቴክስቱን ካነበባችሁ በኋላ በሚከተለው ቻርት ውስጥ ያሉትን ጥያቄዎች እንደመነሻ
   በመጠቀም ቴክስቱ ከዚህ በፊት ካነበባችኋቸውቴክስቶችጋር እንዴት እንደሚመሳሰልና
   እንደሚለያይ በዝርዝር አወዳድሩ፡፡

	አሁን በሚነበበው ቴክስት ውስጥ
	ከዚህ ቀደም ካነበባችኋቸውሌሎችቴክስቶች ውስጥ

	.የቴክስቱ ጭብጥ ምንድን ነው?
.በቴክስቱ ታሪክ ውስጥ ምን ምን አብይ ሁነቶች አሉ? ተወያዩ፡፡
.በቴክስቱ ውስጥ የገፀባህሪያት ስሜት ምን ይመስላል?
	.ይህ ካነበባችኋቸውሌሎችቴክስቶች ውስጥ ምን ምን ጉዳዮችንያስታውሳችኋል? 

	
	.ይህ ካነበባችኋቸውሌሎችቴክስቶችጋር
 እንዴትና በምን ይመሳሰላል?

	
	.ይህ ካነበባችኋቸውሌሎችቴክስቶች
 እንዴትና በምን ይለያል?



6.ቴክስቱን ካነበባችሁ በኋላ በሚከተለው ቻርት ውስጥ ያሉትን ጥያቄዎች በመጠቀም ቴክስቱ         በአካባቢያችሁ ዙሪያ ከሚከሰቱ የዓለም ላይ ሁነቶችጋር እንዴት እንደሚመሳሰልናእንደሚለያይ በዝርዝር አወዳድሩ፡፡
	በቴክስቱ /ምንባቡ/ ውስጥ
	በዓለም ውስጥ /ዙሪያ/

	.የቴክስቱ ጭብጥ ምንድን ነው?
.በቴክስቱ ውስጥ ምን ምን አብይ ሁነቶች አሉ?
.በቴክስቱ ውስጥ ያሉት ገፀባህሪያት ስሜት ምን ይመስላል?
.የምንባቡን ሁነቶች ዘርዝሩ፡፡
	.ይህ በእውነተኛው ዓለም ውስጥ ምን
 ያስታውሳችኋል?አስታውሷችኋል?

	
	.ይህ ከእውነተኛው ዓለምሁነቶችጋር ምን ምንጉዳዮች ያመሳስሉታል፡፡

	
	.ይህ ከእውነተኛው ዓለም ሁነቶችጋር በምን/
እንዴት ይለያያል?



7.ከዚህበፊትየምታውቁትነገር ቴክስቱንአንብባችሁለመረዳትእንዲያግዛችሁ ምን አደርጋላችሁ?
8.ስለዓለም በተለይም ስለከባቢያችሁ ያላችሁ እውቀት ይህን ምንባብ በተሻለ ሁኔታ 
   አንብባችሁ ለመረዳት አግዟችኋል?እንዴት? 
9.ምንባብ አራትን ስታነቡ የትኛውን የማስተሳሰር አይነት እንደፈጠረባችሁ ግለፁ፡፡ ወይም 
   የፈጠራችሁትን የማስተሳሰር አይነት ግለፁ፡፡ እንዴት? 

የትምህርት ቀናት ሀሙስ፣አርብና ቅዳሜ
ክፍለ ጊዜ 42 ደቂቃ
ክፍለ ትምህርት አንድ
      የትምህርቱ ርዕስ፡- አንብቦ መረዳት
ትምህርቱ/ልምምዱ/ የሚወስደው ጊዜ፡- 2፡06
የትምህርቱ ዓላማ፡- ከዚህ ክፍለጊዜ በኋላ ተማሪዎች
ምንባብ አንድን በትክክል ታነባላችሁ፡፡
የምንባብ አንድን አብይ ሀሳብ ታብራራላችሁ፡፡
              ቅድመ ንባብ ጥያቄዎች
1.ከምንባቡ ምን የምትማሩ ይመስላችኋል?
2.የቤተሰብ ቁጥጥር ለልጆች ጠቀሜታ አለው ብላችሁ ታስባላችሁ?

               ምንባብ አንድ
ብርቅነሽ አባቷ የሚፈቅዱላት ቢሆን "እንዲያውም ከጓደኛዬ ጋር ሳጠና አድራለሁ፣ብላ ለመናገር ትፈልግ ነበር፡፡ ግን ይህ የማይቻል መሆኑን ታውቅ ስለነበር እዚያው እያመሸች ትመጣ ነበር እንጂ የማደርን ሀሳብ ለወላጆችዋ አላማከረችም፡፡ ማታ ማታ በመጣችም ቁጥር ለናቷ ስለዚያች "እርጉም" ልጅ አዳዲስ ታሪክ እየያዘችላቸው ትመጣ ነበር፡፡ አንድ ቀን፣"ከትምህርትቤት ቀርታ ከጎረምሶች ጋር ስትጨፍር ዋለች" ትላቸዋለች፡፡ አንድ ቀን ደግሞ፣ "ከክፍል ውስጥ አስተማሪውን ስትጠቅስ ዋለች" ትላቸዋለች፡፡ መቼም ስለዚያች ልጅ የማታወራላቸው ጉድ የለም፡፡ እሳቸው ይህን ጉድ እየሰሙ፣"አበስኩ ገበርኩ፣ወይ መዓት፣"እያሉ ይደነቁ ነበር፡፡
 (ከሁለተኛ ደረጃ የአማርኛ ቋንቋ ትምህርት አጠቃላይ መመሪያ ተቀንጭቦ የተወሰደ)
             መልመጃዎች
ክፍል አንድ፡- አንብቦ መረዳት
1.ምንባቡን መሰረት በማድረግ የሚከተሉትን ጥያቄዎች እውነት ወይም ሀሰት በማለት 
    መልሱ፡፡
 ሀ.ብርቅነሽ አበስኩ ገበርኩ እያለች ትደነቅ ነበር፡፡
 ለ.ብርቅነሽ ከጎረምሶች ጋር ስትጨፍር ውላ ታድር ነበር፡፡
 ሐ.ብርቅነሽ ከጓደኞቿ ጋር ስታጠና ማደር ትፈልግ ነበር፡፡
 መ.ብርቅነሽ አባቷን በጣም አትፈራቸውም ነበር፡፡
 ሠ.የብርቅነሽ እናት እንጂ አባቷ ከጓደኞቿ ጋር እንድታጠና ይፈልጉ ነበር፡፡
 ረ.ብርቅነሽ ከጓደኛዋ ጋር ማምሸትን እንጂ ማደርን ለቤተሰቦቿ አላማከረችም ነበር፡፡
 ሰ.የብርቅነሽ ጓደኛ ከክፍል ውሰጥ መምሯን ትጠቅሰው ነበር፡፡
2.የተሰመረባቸውን ቃሎችና ሀረጎች በተመሳሳይ ቃሎችና ሀረጎች ተኩ፡፡
  1.አበስኩ ገበርኩ አያሉ
  2. ወይ መዓት እያሉ
  3.ለዚያች እርጉም ልጅ
  4. አስተማሪውን ስትጠቅስ ዋለች 
  5. ከጎረምሶች ጋር ስትጨፍር ዋለች

          ክፍለትምህርት ሁለት
      የትምህርቱ ርዕስ፡- አንብቦ መረዳት
ትምህርቱ/ልምምዱ/ የሚወስደው ጊዜ፡- 2፡06
የትምህርቱ ዓላማ፡- ከዚህ ክፍለጊዜ በኋላ ተማሪዎች
ምንባብ ሁለትን በትክክል ታነባላችሁ፡፡
የምንባብ ሁለትን አብይ ሀሳብ ታብራራላችሁ፡፡
           ቅድመ ንባብ ጥያቄዎች
1.ፍቅር ምንድን ነው?
2.ፍቅር ለዓላማ ስኬት እንቅፋት የሚሆን ይመስላችኋል? እንዴት?
3.ፍቅር ይዟችሁ ያውቃል? ምን ያረጋል?
           ምንባብ ሁለት
ዳርምየለሽ በልጅነቷ አዕምሮዋ ቀርፃ የያዘችው ፍቅር ለዓላማ እንቅፋት የመሆኑ፣ ገና ሳያገቡ ከወንድ ጋር መውደቁ ብልግና የመሆኑ፣ ከፍቅር በፊት ለትምህርትና ለስራ ቅድሚያ የመስጠቱና ልብን በወንድ ፍቅር ያለማስደፈሩ፣ሌላም ሌላም ራስን የመጠበቅ ግብረገብነት አልፎ የእንዳለን ውትወታና አስጨናቂ የስሜት ፈተና ሊቋቋምላት አልቻለም፡፡ በከናፍሯ፣ በእጆቿና በጡቶቿ የሚረጭባትን ኤሌክትሪካዊ የፍቅር ሰደድ ነድዳና ተቃጥላ ሳትጠግበው የሰው ኮቴ ወይም የአጥር መብራት ወይም ሌላ እንቅስቃሴና ብርሃን ሲረብሻቸው ደንብረውና በተላላፊ አይን ተሸማቀው እንደተብከነከኑ መለያየቱ እየሰለቻት መጣ፡፡
እንደልቧ አቅፋውና ታቅፏት ለብዙ ደቂቃዎች ብትስለመለም የልቧ ትርታ ቀንሶ የታመቀ ፍቅሯ እንደሸክም ከላይዋ የሚቀል፣ ጉጉቷንም የሚቀንስ መስሎ ተሰማት፡፡ አንድ ቀን ታዲያ ስትግደረደር ለተለመደው ለእንዳለ ጉትጎታ ፈቃደኛ ሆነች፡፡ ‹ላንተ ስል› ብላ እርሷም እርሱም እራሳቸውን ተቆጣጥረው ከፈቃደ ስጋ ውጭ ለሆነ የቤት ውስጥ ጨዋታ ብቻ ተስማሙ፡፡ ስምምነታቸው ግን ከሁለት ተከታታይ እሁዶች አላለፈም፡፡ እርሷም እርሱም በሌሉበት፣ በፍቅር ፈረስ ጋልበው ከዚች ዓለም በጠፉበት አጋጣሚ ሆነ፡፡ ‹‹ኦ!-ኦ!›› ብላ የዚህ ዓለም ጩኸቷን ስትለቀው ከነበሩበት ጣፋጭ ገነት ተመለሱ፡፡
ከዚያ በኋላ ‹‹የፍቅር ገደብ›› ኬላ ተሰብሮ በነፃነት ተያያዙት፡፡ የእንዳለ ስጋትና የዳርምየለሽ ቁጥብነት ዓይነጥላ ማረፊያቸውን ፈልገው ተሰደዱ፡፡ ሁለመናዋን ሰጠችው፡፡ ሁለመናውን ሰጣት፡፡ እርሱ በእርሷ እርሷ በእርሱ ሰውነት አዛዥና ታዛዥ ሆነው ተሸሙ፡፡ የእሷ በረታና ትምህርቷን ሳይቀር አዘናጋት፡፡ ደብተሯ ላይ የምትፅፈው፣ በየመፅሀፉ የምታነበው፣የምታየውና የምትሰማው ሁሉ ‹እንዳለ› ዓላማዋም ምኞቷም ፍላጎቷም ሁሉም ነገሯ ‹እንዳለ› ሆነ፡፡
በዚህ ከቁጥጥር ውጭ በሆነችበት ፍቅር ተጠምዳ የተቀመጠችው የሁለተኛ ደረጃ መልቀቂያ ፈተና የአስራ ሁለት ዓመታት ትጋቷን በስተመጨረሻ በመርሳቷ ‹አላውቅሽም› አለና የዩኒቨርሲቲ መግቢያ ነጥቧን ነፈጋት፡፡ ባመጣችው ያልተጠበቀ ውጤት ማትሪክን ከዕድል አዛምዶ አለዚያም በ‹ምን ነካት?› ተጠያይቆ ከትምህርት ቤቷ እስከ ሰፈሯ የሚያውቃት ሁሉ ቢገረምና ቢቆጭም እርሷ ግን ስራዋን ስለምታውቅ እለቱን አልቅሳ ‹እንዳለን አያሳጣኝ›፡፡ ይልቁንም ቀድሞውኑ የነበራትን የመፅሀፍት ፍቅር ከእንዳለ ፍቅር ጋር አጠናክራ ያዘችው፡፡ ፍላጎቷን የተገነዘበው እንዳለም እንግሊዘኛ መፅሀፍትን ሳይቀር ከቀላል ወደ ከባድ የቋንቋ ደረጃ እያለማመደ ማቅረቡን ተያያዘው፡፡ እርሷም በተለይ ከፍቅር ልቦለዶች ጥሩጥሩዎችን በእራሷና በእንዳለ እየመሰለች የገፀባህሪያቱን ታሪክና የፍቅራቸው ስኬት በደስታ ሲያሰክራት መጥፎ መጥፎው ደግሞ ሲያሸማቅቃትና ሲያስለቅሳት ፍቅሯ ነዶ የሚያልቅ ጣፋጭ ነበልባል ሆነ፡፡ እንዳለም በበኩሉ ከእርሷ ባላነሰ ሁኔታ እሚይዝ እሚጨብጠውን እስኪያጣ በፍቅር ከነፈ፡፡ ይሁን እንጂ ከዳርምየለሽ በስድስት እንቁጣጣሽ ቀደም ያለ እድሜውና ተወልዶ ያደገበት የችግር ህይወት ባጎናፀፈው ብስለት ታግዞ ስራውን ጠንቅቆ ከመስራት አልተደናቀፈም፡፡
         (ገመና ረጅም ልቦለድ ክፍል 1 ገፅ 16-17 ተቀንጭቦ የተወሰደ)
                መልመጃዎች                                                         ክፍል አንድ፡- አንብቦ መረዳት
1.ምንባቡን መሰረት በማድረግ የሚከተሉትን ጥያቄዎች በቃል መልሱ፡፡
 ሀ.ዳርምየለሽ በልጅነቷ አዕምሮዋ ቀርፃ የያዘችው ፍቅር ምን መሆኑን ነው?
 ለ.እንዳለ በፍቅር ከንፎ ሳል ስራውን ጠንቅቆ ከመስራት ያልተደናቀፈው ለምን ነው?
 ሐ.ዳርምየለሽን የዩኒቨርሲቲ መግቢያ ነጥቧን የነፈጋት ማነው?
 መ.ፀሀፊው ዳርምየለሽ ለእንዳለ ሁለመናዋን ሰጠችው ሲል ምን ማለቱ ነው?
 ሠ.በእጆቿና በጡቶቿ የሚረጭባትን ኤሌክትሪካዊ የፍቅር ሲል ምን ማለት ነው?
 ረ. ዳርምየለሽ ከቁጥጥር ውጭ በሆነችበት ፍቅር ተጠምዳ የተቀመጠችው ስንተኛ ክፍል 
    ተማሪ እያለች ነው?
  ሰ.እርሱ በእርሷ እርሷ በእርሱ ሰውነት አዛዥና ታዛዥ ሆነው ተሾሙ ሲል ምን ማለት 
    ነው?
  ሸ. ከፈቃደ ስጋ ውጭ ለሆነ የቤት ውስጥ ጨዋታ ብቻ የተስማሙት መቼ ነው?
  ቀ.እንዳለ ዳርምየለሽን በእድሜ ስንት ያህል ይበልጣታል?
  በ.እንዳለና ዳርምየለሽ ተሸማቀው እንደተብከነከኑ መለያየቱ ዳርምየለሽ እየሰለቻት የመጣው   
    ለምን ነው?፡፡
2.ለሚከተሉት ከምንባቡ ለወጡት ቃላት ተመሳሳይና ተቃራኒ ፈልጉ፡፡
     1.መሾም                   6.እንቅፋት
      2. የፍቅር ገደብ            7.ዓይነጥላ
      3.መጠመድ                8.ፈቃደ ስጋ
      4.ስኬት                   9.ግብረገብነት
       5.ብረሃን              10.ውትወታ                                 

              ክፍለትምህርት ሶስት
       የትምህርቱ ርዕስ፡- አንብቦ መረዳት
ትምህርቱ/ልምምዱ/ የሚወስደው ጊዜ፡- 2፡06
የትምህርቱ ዓላማ፡- ከዚህ ክፍለጊዜ በኋላ ተማሪዎች
ምንባብ ሶስትን በትክክል ታነባላችሁ፡፡
የምንባብ ሶስትን አብይ ሀሳብ ታብራራላችሁ፡፡
            ቅድመ ንባብ ጥያቄዎች
1.ከምንባብ ሶስት ምን ምን ጉዳዮች የሚነሱ ይመስላችኋል?
2.ሰላም ምንድን ነው? ሰላም ባይኖር ምን ይፈጠራል?
          ምንባብ ሶስት
                          ሰላም
የዓለም ህዝቦች በጋራ ከሚያስተጋቧቸውና ለማስፈንም ከሚታገሉላቸው አያሌ መሰረታዊ ጉዳዮች አንዱና ዋነኛው ሰላም ነው፡፡ ሰላም ለሰው ልጆች ደህንነት ለመጭው ትውልድ የተሻለ ህይወት ተፈጥሮን ይበልጥ ለመግራትና ቁሳዊና መንፈሳዊ ፍላጎትን ለማርካት አመቺ ሁኔታን ይፈጥራል፡፡ ህይወት በትክክለኛ ትርጉሙ እንዲዋጅ ዕውቀትም ሰብአዊና ማህበራዊ ባህሪይ እንዲቀዳጅ የሰው ዘር ላዳበረው የአመለካከት ስፋትና የግንዛቤ ጥልቀት መለኪያ ከመሆኑም በላይ ሰላም የህዝቦች ሁሉ የማይገሰስ መብት ነው፡፡
ይህ መሆኑ ያለምክንያት ይመስላችኋል አይደለም፡፡ በሰው ልጅ ታሪክ ውስጥ የተነሱት ግጭቶችና ጦርነቶች በሰው ህይወትና ንብረት ላይ ያደረሱት ጥፋት በቀላሉ አይገመትም፡፡ በረጅሙ የታሪክ ሂደት የተካሄዱትንና የዛሬውን የዓለም ህዝብ ቁጥር ለሚደርስ እልቂት ምክንያት የሆኑትን ወደ አስራ አምስት ሺ የሚጠጉ ጦርነቶችን ትተን፣ ባለንበት ምዕተዓመት ውስጥ የተደረጉት የአንደኛውና የሁለተኛው ዓለም ጦርነቶች ያስከተሉትን ሰቆቃ እንኳ ብንመለከት፣ ጦርነት የቱን ያህል እጅግ አስከፊ እንደሆነ የሚያስረዱ በርካታ አሃዛዊ መረጃዎችን ማቅረብ ይቻላል፡፡ ከዚህ አኳያ በሁለቱ የዓለም ጦርነቶች ብቻ ለሞት የተዳረገው ህዝብ ብዛት ሰባ ሚሊዮን መሆኑን በጥቀስ ብቻ በቂ ይሆናል፡፡
ከዚህ አይነቱ አሰቃቂ ውጤት የተነሳ ዛሬ በየትኛውም የዓለም ክፍል ለሚኖር ህዝብ የሰላም መደፍረስ ወይም የጦርነት መቀስቀስ የህልውና ጥያቄ ሆኖ ቀርቦለታል፡፡ ይሁንና ዛሬም ዓለምን ከእልቂትና ከስጋት ነፃ ለማድረግ የታገሉ ሀይሎች የመኖራቸውን ያህል ከባሰ ማጥ ውስጥ ሊጨምሯት የሚጨረጨሩም አልጠፉም፡፡ የፀረ ሰላም አቀንቃኞች በአሁኑ ጊዜ የሚወስዷቸው እርምጃዎች እጅግ አሳሳቢ ከመሆናቸውም በላይ በተለይ ለጦር መሳሪያ ክምችትና እሽቅድድም በየዓመቱ የሚወጣው ገንዘብ ሶስት ትሪሊዮን ዶላር የደረሰ ሲሆን፣ ይህም በየአንዳንዱ ቀን ወደ ሁለት ነጥብ አምስት ቢሊዮን ወይንም በእያንዳንዷ ደቂቃ ሁለት ሚሊዮን ዶላር ማለት ነው፡፡
        (ከሁለተኛ ደረጃ የአማርኛ ቋንቋ ትምህርት አጠቃላይ መመሪያ ተቀንጭቦ የተወሰደ) 

                      መልመጃዎች
 ክፍል አንድ፡- አንብቦ መረዳት
1.ምንባቡን መሰረት በማድረግ የሚከተሉትን ጥያቄዎች እውነት ወይም ሀሰት በማለት 
   መልሱ፡፡
ሀ.የፀረ ሰላም አቀንቃኞች በአሁኑ ጊዜ የሚወስዷቸው እርምጃዎች እጅግ አሳሳቢ ነው፡፡
ለ.ሰላም የህዝቦች ሁሉ የማይገሰስ መብት ነው፡፡
ሐ.ጦርነት የቱን ያህል እጅግ አስከፊ እንዳልሆነ የሚያስረዱ በርካታ አሃዛዊ መረጃዎች አሉ፡፡
መ.የሰላም ለሰው ልጆች ደህንነት ለመጭው ትውልድ የተሻለ ህይወት ይፈጥራል፡፡ 
ሠ.ጦርነት መቀስቀስ የህልውና ጥያቄ ሆኖ ይቀርባል፡፡
ረ. ዓለምን ከእልቂትና ከስጋት ነፃ ለማድረግ የታገሉ ሀይሎች አሉ፡፡
ሰ. ዓለመን ወደማጥ ውስጥ ሊጨምሯት የሚፍጨረጨሩ ሀይሎች አሉ፡፡
ሸ.በዓለም ላይ ለጦር መሳሪያ ክምችት ብዙ ገንዘብ ይወጣል፡፡
2.የተሰመረባቸውን ቃሎችና ሀረጎች በተቃራኒ ቃሎችና ሀረጎች ተኩ፡፡
1.ሰላም የህዝቦች ሁሉ የማይገሰስ መብት ነው፡፡
2. የፀረ ሰላም አቀንቃኞች አሉ፡፡
3. የሰላም መደፍረስ ዓለምን ይገዳደራል፡፡
4. ሰላም መንፈሳዊ ፍላጎትን ለማርካት አመቺ ሁኔታን ይፈጥራል፡፡
5. ዓለመን ወደ ማጥ ውስጥ ሊጨምሯት የሚፍጨረጨሩ ሀይሎች አሉ፡፡ 
          ክፍለትምህርት አራት
      የትምህርቱ ርዕስ፡- አንብቦ መረዳት
ትምህርቱ/ልምምዱ/ የሚወስደው ጊዜ፡- 2፡06
የትምህርቱ ዓላማ፡- ከዚህ ክፍለጊዜ በኋላ ተማሪዎች
ምንባብ አራትን በትክክል ታነባላችሁ፡፡
የምንባብ አራትን አብይ ሀሳብ ታብራራላችሁ፡፡
            ቅድመ ንባብ ጥያቄዎች
1.ከምንባብ አራት ምን ምን ጉዳዮች የሚነሱ ይመስላችኋል?
2.ምንባቡ ከእናንተ ህይወት ጋር የሚያገናኘው ነገር ይኖረዋል ብላችሁ ታስባላችሁ? ተወያዩ፡፡


            ምንባብ አራት
                         ተማሪው
ወዳጄ አባቴ መሪ ጌታ መድሎት፣ወርቄ የተሰኘ ብላቴና አለው፡፡ ታዲያ እኔ በየሰንበቱ ልጠይቀው በሄድሁ ቁጥጥር ወሬው በመላ ከወርቄ ፈቀቅ አይልም፡፡ 
አሁን ባለፈው እሁድ ሰላምታየን አስቀድሜ ወደ ጎጆው ገብቼ ብዙም አልቆየሁ፡፡ ያጣድፈኝ ጀመር፡፡ 
‹‹ብርቱ ነህ? የኑሮህ ይዞታስ?››
 ‹‹ጥሩ ነው!›› 
‹‹እጮኛ አበጀህ?››
 ‹‹የለም ገና ነኝ››
‹‹አብጅ እንጂ፡፡ አንዲቱን ፈልግና አግባት... አግብተህ ውለድ.....››ዝም ብዬ እሰማዋለሁ፡፡
‹‹...እውነት እልሀለሁ... መውለድን የሚያክል ፀጋ የለም... አሁን ወርቄን ተመውለዴ 
 በፊት የነበረው ህይወቴ ህይወት ነው?››
 ከጥቂት እረፍት በኋላ፡፡
‹‹ሰማኸኝ ወይ?››
‹‹እ!››
‹‹ወርቄ አራት አመት ተመንፈቅ እንደሞላው ነግሬሀለሁ? የኔ ነገር አልነገርሁህም ለካ! 
 አሁን የመማሪያ ጊዜ ነው፤መምህሩ እኔው ነኝ፡፡ እሱም የዋዛ እንዳይመስልህ፡፡ አስቀድሜ 
 ምን እንዳስተማርኩት ታውቃለህ?›› 
 ‹‹ፊደል ነው?››
 ‹‹የለም ሥነ ምግባር ነው፡፡ ተሥነ ምግባር ክፍሎችስ አስቀድሜ ምን እንደማስተምረው 
 ነግሬሀለሁ?››
 ‹‹የለም አልነገርከኝም፡፡››
‹‹ልግስናን ነው፡፡ በየሳምንቱ እሁድ ማለዳ ወደ ደብር ይዤው እሄድና ሳንቲሜን ተኪሴ 
 እየመዘዠረጥኩ በመደዳ ለተኮለኮሉት ነዳያን እመፀውታለሁ፡፡ እንግዲህ ይህን ሳደርግ እሱ
 አጠገቤ ቆሞ ያየኛል፡፡ ህፃን፣ ሌጣ ብራና ማለት አይደል? ... እኔ በጎነትን እየጣፍ ሀብት
 ነው፡፡ አይደለምንዴ?››
 ‹‹ነው!››
 ‹አየህ ሁላችንም እንዲህ ማድረግ ይገባናል፡፡ ይህን ታረግን የሚፈቃቀር ትውልድ 
    እናፈራለን፡፡ አይደለም ወይ?››
    ‹‹ኸረ ጥርጥር የለውም!››
    ‹‹እኮ! ... ለዚያ ነው ወርቄ ለነዳያን ስመፀውት አጠገቤ ቁሞ እንዲያየኝ የማረገው ...
    ታዲያ እሱ ይጠይቀኛል፡፡ ምን ብሎ አትለኝም?››
   ‹‹ምን ብሎ?››
   ‹‹'ለምንድን ነው ሳንቲም የምትሰጣቸው አብየ?' ይለኛል፡፡ 'ያጡትን ነገር እንዲሸምቱበት 
     ነዋ' 
   እለዋለሁ፡፡' አንተ ብቻ ነህ የምትሰጣቸው?' ብሎ ሲለኝ ለም ሌሎች ደጋግ ሰዎችም
   ይሰጧቸዋል እለዋለሁ፡፡ አንገቱን ደፍቶ በተመስጦ ያሰላስላል፡፡ አይገርምም?›› 
   ‹‹ይገርማል!›› ያለ ፍላጎቴ የተከፈተውን አፌን በመዳፌ እየተመተምኩ ሰማሁት፡፡
   ‹‹ያስተምህሮዬን ውጤት በቅርቡ ያለህ›› ሲል አከለ፡፡ ብዙ ባልቆይ  ጥሩ ነበር፡፡ ግን 
    ቆየሁ፡፡ ሲመሽ ብላቴናው ወርቄ ብጣሪ እንዳየች ድንቢጥ ሲበር ገብቶ መሀከላችን ተገኘ፡፡
   ‹‹ደህና ነሆይ ወርቄ?›› አልሁት፣ አቧራ የለበሰ ጉንጩን በከንፈሬ እየነካሁ፡፡
   ‹‹ደህና ነኝ! አንተስ ደህና ነህ?››
   ‹‹ደህና ነኝ!››
   ‹‹ቤትህ ደህና ናት?››
   ‹‹ደህና ናት፡፡››
   ‹‹ውሻህስ ደህና ነው?››
   ‹‹እሱም ደህና ነው፡፡››
   ‹‹እህትህስ ደህና ናት?››
   ‹‹ደህና ናት ወርቄ›› ተንጠራራሁ፡፡
   ‹‹አንተስ ደህና ነህ?››
   ልቤ እንዳይፈርስ ሰግቼ ትንፋሸን ቆጠብኩ፡፡ አባትየው በፍቅር አይን ይከታተለዋል፡፡ 
   ‹‹ጋሼዬ እንጂ!›› አለኝ ቀጠለና
   ‹‹አቤት!››
   ‹‹አንተን!››
   ቅቤ ተቀብቶ ለጋ ቅል የመሰለውን ጠጉር አልባ እራሱን እያከከ አቀረረ፡፡
  ‹‹ምን››
  ‹‹እስቲ ሳንቲም ስጠኝ?››
  ‹‹ሳንቲም ምን ያደርግልሀል?››
  ‹‹...ረግ ያጣሁትን ነገር እሸምትበታለሁ እንጂ! ሌላ ምን አረገዋለሁ? ዛሬ ብዙ ሰዎችን 
  ብጠይቃቸው ደጋጎች ሰጡኝ፡፡ አንዳንዶቹ ግን ወግድ አንተ አባት አሰዳቢ አሉኝ፡፡ በል አንተ  
  ስጠኝ አያ!›› ትንሽ መዳፉን ወደኔ ዘረጋ፡፡
  ሳቄን በከንፈሬ አስሬ ወደ መሪ ጌታ ተመለከትኩ፡፡ ፈገግታው ፊቱ ላይ የለም፡፡ ገፁ 
   አመዳይ የወረሰው ቅጠል በመምሰል ላይ ነበር፡፡ 
                (ከቀድሞው 9ኛ ክፍል ከተማሪው መፅሀፍ የተወሰደ)
      መልመጃዎች
  ክፍል አንድ፡- አንብቦ መረዳት
  1.ምንባቡን መሰረት በማድረግ የሚከተሉትን ጥያቄዎች መልሱ፡፡
  ሀ.ያነበባችሁት አጭር ልቦለድ ስንት ገፀባህሪያት አሉት?ጥቀሱ፡፡
  ለ.ተማሪውና መሪ ጌታ መድሎት የሚያስተሳስራቸው ነገር ምንድን ነው?
  ሐ.ተራኪው ልቤ እንዳይፈርስ ሰግቼ ትንፋሼን ቆጠብኩ ያለው በምን ምክንያት ነው?
  መ.በታሪኩ ውስጥ ከሌጣ ብራና ጋር የተነፃፀረው ምን ነበር?
  ሠ.በታሪኩ ውስጥ ከለጋ ቅል ጋር የተነፃፀረው ምን ነበር?
  ረ.መሪ ጌታ ተራኪውን ምን ሲሉ መክረውት ነበር? አስረዱ፡፡
  ሰ.በታሪኩ ውስጥ ከድንቢጥ ወፍ ጋር የተነፃፀረው ማን ነበር? ጥቀሱ፡፡
  ሸ.በታሪኩ ውስጥ አመዳይ የወረሰው ቅጠል የጠነፃፀረው ከምን ጋር ነበር?
  ቀ.ተራኪው መጨረሻ ላይ ሳቁ የመጣበት ለምን ነበር?
  በ.ያነበባችሁት አጭር ልቦለድ የሚያስተላልፈው ቁም ነገር ምንድን  ነው?
 2.ለሚከተሉት ቃሎች በምንባቡ መሰረት ፍቺ ፈልጉላቸው፡፡
  1.ነዳያን                    6.መመዥረጥ
  2.ሥነ ምግባር               7.ምፅዋት
  3.ብላቴና                    8.አመዳይ
  4.ተመስጦ                   9.ልግስና
  5.ብጣሪ

[bookmark: _Toc132404728]አባሪ መ የሙከራ ጥናት ውጤት

	ተ.ቁ
	አራሚ  1
	አራሚ  2
	አማካይ

	1
	20
	19
	19.5

	2
	21
	21
	21

	3
	24
	25
	24.5

	4
	26.5
	26
	26.25

	5
	26.5
	26
	26.25

	6
	25.5
	25
	25.25

	7
	27
	27.5
	27.25

	8
	19
	19
	19

	9
	26.5
	27
	26.75

	10
	37
	36
	36.5

	11
	24
	23
	23.5

	12
	20
	20.5
	20.25

	13
	26
	26
	26

	14
	26.5
	26
	26.25

	15
	27
	28
	27.5

	16
	25.5
	25
	25.25

	17
	27
	27.5
	27.25

	18
	22
	23
	23.5

	19
	27
	27
	27

	20
	39
	38
	38.5







[bookmark: _Toc132404729]አባሪ ሠ የቅድመትምህርት ፈተና ውጤት
	የቁጥጥርቡድንቅድመትምህርትፈተና ውጤት
	የፍትነትቡድን ቅድመልምምድፈተና ውጤት  

	ተ.ቁ
	አራሚ1
	አራሚ2
	አማካይከ50%
	ተ.ቁ
	አራሚ1
	አራሚ2
	አማካይከ50%

	1
	31
	31
	31
	1
	26
	26
	26

	2
	32.5
	32
	32.25
	2
	24
	24
	24

	3
	20
	21
	20.5
	3
	32
	32
	32

	4
	31
	31
	31
	4
	15
	15
	15

	5
	36
	36
	36
	5
	28
	28
	28

	 6
	27
	27
	27
	6
	32.5
	32
	32.25

	 7
	25
	25
	25
	7
	25
	25
	25

	 8
	34
	33
	33.5
	8
	32
	32
	32

	 9
	27
	28.5
	27.75
	9
	34
	34
	34

	10
	32
	33
	32.5
	10
	26
	27
	26.5

	11
	28
	29
	28.5
	11
	18
	18
	18

	12
	25
	26
	25.5
	12
	26
	26
	26

	13
	25
	27
	26
	13
	30
	31
	30.5

	14
	17
	18
	17.5
	14
	25
	26.5
	25.75

	15
	27
	26
	26.5
	15
	31
	32
	31.5

	16
	33
	33
	33
	16
	36
	35
	35.5

	17
	28
	28
	28
	17
	31
	31
	31

	18
	41
	40.5
	40.75
	18
	32
	33
	32.5

	19
	20
	20
	20
	19
	35
	35
	35

	20
	35
	34.5
	34.75
	20
	38
	42
	40

	21
	32
	32
	32
	21
	35
	36
	35.5

	22
	36
	36
	36
	22
	20
	21
	20.5

	23
	26
	25
	25.5
	23
	25
	25
	25

	24
	20.5
	20.5
	20.5
	24
	34
	34
	34

	25
	22.5
	23
	22.75
	25
	24
	12
	18

	26
	33
	34
	33.5
	26
	22
	23
	22.5

	27
	26
	25
	25.5
	27
	17
	18
	17.5

	28
	28.5
	27
	27.75
	28
	34
	34
	34

	29
	20
	20
	20
	29
	25
	26
	25.5

	30
	33
	32
	32.5
	30
	24
	24
	24

	31
	23
	22.5
	22.75
	31
	33
	33
	33

	32
	29
	28
	28.5
	32
	21
	22
	21.5

	33
	17
	17
	17
	33
	37
	37
	37

	34
	26
	25
	25.5
	34
	26
	26
	26

	35
	27
	26
	26.5
	35
	32
	32
	32

	36
	25
	26
	25.5
	36
	25
	26
	25.5

	37
	26.5
	26.5
	26.5
	37
	22
	23
	22.5

	38
	18
	17
	17.5
	38
	26
	26
	26

	39
	40.5
	42
	41.25
	39
	27
	26
	26.5

	40
	26
	25
	25.5
	40
	25
	26
	25.5

	41
	22.5
	23
	22.75
	41
	32
	31
	31.5

	42
	32
	31
	31.5
	42
	26
	26
	26

	43
	22.5
	23
	22.75
	43
	26.5
	26.5
	26.5

	44
	36
	36
	36
	44
	24
	24
	24

	45
	27
	28.5
	27.75
	45
	25
	26
	25.5

	46
	31
	31
	31
	46
	29
	29
	29

	47
	29
	29
	29
	47
	31
	32
	31.5

	48
	34
	33
	33.5
	48
	23
	23
	23

	49
	25
	26
	25.5
	49
	27
	28
	27.5

	50
	32
	32
	32
	50
	26
	26.5
	26.25

	51
	31
	31.5
	31.25
	51
	30
	31
	30.5

	52
	28
	29
	28.5
	52
	22
	23
	22.5



[bookmark: _Toc132404730]አባሪ ረ ድህረትምህርት ፈተና ውጤት
	ቁጥጥር ቡድን ድህረትምህርት ፈተና ውጤት
	የፍትነት ቡድን ድህረትምህርት ፈተና ውጤት

	ተ.ቁ
	አራሚ1
	አራሚ 2
	አማካይ ከ50%
	ተ.ቁ
	አራሚ 1
	አራሚ 2
	አማካይ ከ50%

	1
	34
	34
	34
	1
	38
	39
	38.5

	2
	32
	33
	32.5
	2
	42
	41
	41.5

	3
	30
	32
	31
	3
	34.5
	35
	34.25

	4
	35
	37
	36
	4
	32
	33
	32.5

	5
	21
	20
	20.5
	5
	33
	33
	33

	6
	28
	28
	28
	6
	24
	24
	24

	7
	27
	23
	25
	7
	26
	25
	25.5

	8
	35
	31
	33
	8
	31
	33
	32

	9
	27
	27
	27
	9
	33
	33
	33

	10
	32.5
	32.5
	32.5
	10
	30.5
	33
	31.75

	11
	25
	25
	25
	11
	31
	31
	31

	12
	28
	29
	28.5
	12
	38
	39
	38.5

	13
	26
	27
	26.5
	13
	40
	40
	40

	14
	18
	18
	18
	14
	42
	42
	42

	15
	26
	26
	26
	15
	43
	44
	43.5

	16
	30
	30
	30
	16
	39
	39
	38

	17
	28
	29
	28.5
	17
	25
	25
	25

	18
	41
	40
	40.5
	18
	34
	34
	34

	19
	19
	20
	19.5
	19
	41
	41
	41

	20
	34
	34
	34
	20
	42
	43
	42.5

	21
	31
	32
	31.5
	21
	40
	42
	41

	22
	37
	36
	36.5
	22
	31
	31
	31

	23
	20
	21
	20.5
	23
	33
	33
	33

	24
	25
	26
	25.5
	24
	32
	35
	33.5

	25
	18
	17
	17.5
	25
	31
	30
	30.5

	26
	25
	26.5
	25.75
	26
	35
	33
	34

	27
	30
	28
	29
	27
	26
	26
	26

	28
	22
	23
	22.5
	28
	32
	31
	31.5

	29
	18
	17
	17.5
	29
	30
	30
	30

	30
	33
	33
	33
	30
	27
	27
	27

	31
	26
	26
	26
	31
	33
	34
	33.5

	32
	28
	28
	28
	32
	27
	27
	27

	33
	20
	21
	20.5
	33
	42
	43
	42.5

	34
	22
	23
	22.5
	34
	38
	38
	38

	35
	25
	26.5
	25.75
	35
	43
	43
	43

	36
	26.5
	26.5
	26.5
	36
	28
	30
	29

	37
	34
	33
	33.5
	37
	34
	34
	34

	38
	18
	18
	18
	38
	32
	31
	31.5

	39
	41
	41.5
	41.25
	39
	27
	27
	27

	40
	21
	22
	22.5
	40
	25
	27
	26

	41
	20
	21
	20.5
	41
	38
	40
	39

	42
	36
	36
	36
	42
	28
	29
	28.5

	43
	31
	32
	31.5
	43
	34
	36
	35

	44
	34
	34
	34
	44
	27
	26
	26.5

	45
	32
	32
	32
	45
	33
	34
	33.5

	46
	28
	31
	29.5
	46
	40
	40
	40

	47
	26
	26
	26
	47
	34
	34
	34

	48
	31.5
	32
	31.75
	48
	32
	32
	32

	49
	23
	22.5
	22.75
	49
	30
	30.5
	30.25

	50
	28.5
	27
	27.75
	50
	31
	31
	31

	51
	32
	31
	31.5
	51
	29
	28
	28.5

	52
	30
	28
	29
	52
	33
	32
	32.5


[bookmark: _Toc132404731]አባሪ ሰ የቅድመሁኔታዎች ፍተሻ (Assumptions)
1.በቅድመ ፈተና የተገኘ የአንብቦ መረዳት መረጃስ ርጭት ወጥነት/ስርጭት/ባህሪርይ ፍተሻ

	Group
	
	Statistic
	Std. Error

	Control
	Skewness
	.083
	.330

	
	Kurtosis
	-.151
	.650

	Experimental 
	Skewness
	-.052
	.330

	
	Kurtosis
	-.266
	.650




	Tests of Normality

	
	Kolmogorov-Smirnova
	Shapiro-Wilk

	
	Statistic
	df
	Sig.
	Statistic
	df
	Sig.

	Control
	.090
	51
	.200*
	.980
	51
	.528

	Experimental
	.140
	51
	.012
	.978
	51
	.439

	a. Lilliefors Significance Correction

2. በድህረ ፈተና የተገኘ የአንብቦ መረዳት መረጃ የስርጭት ወጥነት ባህርይ ፍተሻ

	
Group
	
	Statistic
	Std. Error

	Control
	Skewness
	.047
	.330

	
	Kurtosis
	-.481
	.650

	Experimental 
	Skewness
	.254
	.330

	
	Kurtosis
	-.875
	.650





	Tests of Normality

	
	Kolmogorov-Smirnova
	Shapiro-Wilk

	
	Statistic
	df
	Sig.
	Statistic
	df
	Sig.

	Control
	.077
	51
	.200*
	.977
	51
	.399

	Experimental
	.137
	51
	.016
	.952
	51
	.035

	a. Lilliefors Significance Correction

ማረጋገጫ

ይህ የጥናት ጽሁፍ የእኔ መሆኑንና ለጥናቱ የተጠቀምኩባቸው ድርሳናት ዋቢነታቸው 
በትክክል የተጠቀሱ መሆናቸውን በፊርማዬ አረጋግጣለሁ፡፡

 የተማሪው  ስም  ወንዳለ እርቅይሁን
             ፊርማ ------------------------  
             ቀን----------------------------
ተማሪ ወንዳለ እርቅይሁን የኢትዮጵያ ቋንቋ(ዎች)ና ስነጽሁፍ-አማርኛ ትምህርት ክፍል ድህረምረቃ ተማሪ ሲሆን መመረቂያ ስራውን ከአማካሪውጋር በትብብር እየሰራ የቆየ ስለመሆኑ ለተቋቁሞ መቅረብ የሚችል መሆኑን አረጋግጣለሁ፡፡

 የአማካሪው  ስም  ማረው ዓለሙ (ዶ/ር) 
[bookmark: _GoBack]              ፊርማ------------------------   
               ቀን -------------------------

